ರಜಪೂತ ಮಹಿಳಾ ಸಂಸ್ಕೃತಿ
ಬದುಕು ಮತ್ತು ಸಂಸ್ಕೃತಿ
ಛಟ್ಟಿ ಜನನ ಸಂಸ್ಕಾರ
ಹೆರಿಗೆಯಾದ ಐದನೆಯ ದಿನಕ್ಕೆ ಮಾಡಲಾಗುವ ಛಟ್ಟಿ ಕಾರ್ಯಕ್ರಮವನ್ನು ’ಛಟ್ಟಿ ಮಾತಾಕಿ’ ಪೂಜೆ ಎಂದು ಕರೆಯುತ್ತಾರೆ. ಅಂದು ಹುಟ್ಟಿದ ಮಗುವಿನ ಹಣೆಬರಹ ಬರೆಯುವ ದಿನ ಎಂದೂ ನಂಬಲಾಗಿದೆ. ಅಂದು ಬೆಳಿಗ್ಗೆ ಮುತ್ತೈದೆಯರನ್ನು, ಸಣ್ಣ ಹೆಣ್ಣು-ಗಂಡುಮಕ್ಕಳನ್ನು ಎಣ್ಣೆ ಹಚ್ಚಿ ಸ್ನಾನ ಮಾಡಿಸಲಾಗುತ್ತದೆ. ಎತ್ತಿನ ಸಗಣಿಯಿಂದ ಸೆಟಿಗೆವ್ವನ ಆಕಾರ ಮಾಡಲಾಗುತ್ತದೆ. ಅದನ್ನು ಬಿಳಿ ಬಟ್ಟೆಯಲ್ಲಿರಿಸಿ, ಅದಕ್ಕೆ ಅರಿಷಿಣ, ಕುಂಕುಮ ಹಚ್ಚುತ್ತಾರೆ. ಯದು ಮನೆಗಳಿಂದ ಬರುವ ಸಣ್ಣಮಕ್ಕಳು ತಮ್ಮ ಜೊತೆಗೆ ಬಟ್ಟಲಿಲ್ಲಿ ತರುವ ಜೋಳ, ಗೋಧಿ, ಅಕ್ಕಿಯನ್ನು ದೇವರ ಮುಂದೆ ಹಾಕಲಾಗುತ್ತದೆ. ಖಾಲಿಯಾದ ಬಟ್ಟಲಲ್ಲಿ ಅನ್ನ, ತುಪ್ಪ, ಬೆಲ್ಲ ಹಾಕಿ ಪೂಜೆಗೆ ಇಡುತ್ತಾರೆ. ಪೂಜೆ ನಂತರ ಈ ಬಟ್ಟಲನ್ನು ಆಯಾ ಮಕ್ಕಳ ಕೈಗೆ ಕೊಡುತ್ತಾರೆ ಮಕ್ಕಳು ಅದರಲ್ಲಿನ ಒಂದೊಂದು ತುತ್ತು ಬಾಣಂತಿಯ ಉಡಿಯಲ್ಲಿ ಹಾಕುತ್ತಾರೆ. ಬಾಣಂತಿ ಇದನ್ನು ಪ್ರಸಾದವೆಂದು ತಿನ್ನುತ್ತಾಳೆ. ಈ ಸಂದರ್ಭದಲ್ಲಿ ಮನೆಯ ಮಗಳ ಉಡಿ ತುಂಬುವ ಕಾರ್ಯಕ್ರಮ ನಡೆಯುತ್ತದೆ. ಬಹುತೇಕವಾಗಿ ಜೋಳದಿಂದಲೇ ಉಡಿ ತುಂಬುತ್ತಾರೆ. ಜೋಳವನ್ನು ’ಮುತ್ತಿನ’ ರೂಪದಲ್ಲಿ ಕಾಣಲಾಗುತ್ತದೆ.
ಸಂಜೆ ಮುಖ್ಯ ಕಾರ್ಯಕ್ರಮ ನಡೆಯುತ್ತದೆ. ಹೋತಮರಿಯನ್ನು ಕೊಯ್ದು ಮಾಂಸದ ಅಡಿಗೆ ಮಾಡುವದು, ಅಂಗಡಿಯಿಂದ ತಂದ ಮಾಂಸದ ಅಡಿಗೆ ಮಾಡುವುದು ಉಂಟು. ಕೆಲವೆಡೆಗೆ ಸಸ್ಯಾಹಾರದ ಅಡಿಗೆ ಮಾಡುವರು. ಮಾಡಿದ ಅಡಿಗೆ ತಾಟಿನಲ್ಲಿ ತುಂಬಿ ದೇವರ ಮುಂದಿಡುತ್ತಾರೆ. ಇದರ ಜೊತೆಗೆ ಪೆನ್ನು, ಹಾಳಿ ಮತ್ತು ಕರಿದಾರದ ಉಂಡಿ ಇಟ್ಟಿರುತ್ತಾರೆ. ಹುಟ್ಟಿದ ಮಗುವನ್ನು ಸ್ವಲ್ಪ ಹೊತ್ತು ಇದರ ಮುಂದೆಯೇ ಮಲಗಿಸುತ್ತಾರೆ. ಆಗಲೇ ಮಗುವಿನ ಹಣೆಬರಹ ಬರೆಯಲ್ಪಡುತ್ತದೆಯೆಂಬ ನಂಬಿಕೆ ಇದೆ. ಕರಿದಾರವನ್ನು ಮಗು ಮತ್ತು ಬಾಣಂತಿ ಕೈ -ಕಾಲಲ್ಲಿ ಕಟ್ಟಿ, ಕೆಟ್ಟ ದೃಷ್ಟಿ ಬೀಳದಂತೆ ರಕ್ಷಿಸುವ ವಿಧಾನವಿದೆ. ವೃದ್ಧೆಯರು ಮನೆಯಲ್ಲಿ ಆಗ ಹಾಡು ಹಾಡುತ್ತಿರುತ್ತಾರೆ. ಅವರಿಗೆ ಊಟ ಮಾಡಿಸಿದ ನಂತರವೇ ಬಂಧು ಬಳಗದವರು ಊಟ ಮಾಡುತ್ತಾರೆ. ಊಟಕ್ಕೆ ಬಂದವರು ಮಗಿವಿಗೆ ಅರಿವೆ, ಕೊಬ್ಬರಿ-ಬೆಲ್ಲ ಮತ್ತು ಬಾಣಂತಿಯ ಸಾಮಾನು ತರುತ್ತಾರೆ. ಇದಾದ ನಂತರವೇ ಬಾಣಂತಿ ಮತ್ತು ಮಗುವಿಗೆ ಕಾಡಿಗೆ ಹಚ್ಚಲಾಗುತ್ತದೆ.
ಎಂಟು ದಿನಕ್ಕೊಮ್ಮೆ ’ಛಲ್ಲಾ’ ಎಂದು ಎರೆಯುತ್ತಾರೆ. ಬಾಣಂತಿ ಮತ್ತು ಮಗಿವಿಗೆ ಎರೆಯುವ ಇಂಥ ಒಟ್ಟು ಐದು ಕಾರ್ಯಕ್ರಮಗಳು ನಡೆಯುತ್ತವೆ. ಆಗ ಪ್ರತಿಬಾರಿಯೂ ಬಾಣಂತಿಗೆ ಊಟ ಮಾಡಲು ಸಿಹಿ ಅಡಿಗೆಯನ್ನು ಕೊಡುತ್ತಾರೆ. ೪೦ ದಿನಗಳಾದ ನಂತರ ’ಗಂಗಾಮಾತೆ’ಯ ಪೂಜೆಯ ಕಾರ್ಯಕ್ರಮ ನಡೆಯುತ್ತದೆ.
ಮೊದಲು ಬಾವಿಗಳು ಇದ್ದವು. ಬಾಣಂತಿ ಮಗುವಿನೊಂದಿಗೆ ಅಲ್ಲಿಗೆ ಹೋಗಿ ಪೂಜೆ ಮಾಡುತ್ತಿದ್ದಳು. ಈಗ ಬೋರವೆಲ್ಲಿನ ಕಡೆಗೆ ಹೋಗಿ ಪೂಜೆ ಮಾಡುತ್ತಾರೆ. ಅದಾದ ನಂತರ ಬಾಣಂತಿಗೆ ಹಸಿರು ಬಳೆ ತೊಡಿಸುತ್ತಾರೆ. ಅಂದಿನಿಂದ ಬಾಣಂತಿ ಹೊರಗೆ ಅಡ್ಡಾಡಲು, ಮನೆಯ ದೈನಂದಿನ ಕೆಲಸ ಕಾರ್ಯದಲ್ಲಿ ತೊಡಗುವಳು.ಚೊಚ್ಚಲ ಹೆರಿಗೆ ಬಹುತೇಕವಾಗಿ ತವರು ಮನೆಯಲ್ಲಿಯೇ ನಡೆಯುತ್ತದೆಯೆಂಬ ಅಂಶವು ಇಲ್ಲಿ ಗಮನಾರ್ಹವಾಗಿದೆ.
ನಾಮಕರಣ:
ಮಗುವಿನ ನಾಮಕರಣ ಕಾರ್ಯಕ್ರಮವು ಬಾಣಂತಿಯ ತವರು ಮನೆಯಲ್ಲಿ ಅಥವಾ ಗಂಡನ ಮನೆಯಲ್ಲಿ ನಡೆಯುತ್ತದೆ. ಅನುಕೂಲ ಆದಾಗ ತೊಟ್ಟಲಲ್ಲಿ ಹಾಕಲಾಗುತ್ತದೆ. ಇದಕ್ಕೆ ನಿಶ್ಚಿತ ಸಮಯವಿಲ್ಲ, ಈ ಸಂದರ್ಭದಲ್ಲಿ ತೊಟ್ಟಲನ್ನು ಶೃಂಗಾರ ಮಾಡಿ ಅದರ ಕೆಳಗೆ ನೀರು ತುಂಬಿದ ತುಂಬಿಗೆ ಇಡಲಾಗುತ್ತದೆ. ತೊಟ್ಟಿಲಿಗೆ ಪೂಜೆ ಮಾಡಿ ಆರತಿ ಮಾಡಲಾಗುತ್ತದೆ. ಶ್ರೀಗಂಧದ ಕಟ್ಟಿಗೆಯನ್ನುಹೊಸ ಅರಿವೆಯಲ್ಲಿ ಸುತ್ತಿ ತೊಟ್ಟಿಲಲ್ಲಿ ಇಡುತ್ತಾರೆ. ಮೊದಲು ಆ ಕಟ್ಟಿಗೆಗೇ ಹೆಸರಿಟ್ಟು ನಂತರ ಮಗುವನ್ನು ಐದು ಸಲ ತೊಟ್ಟಿಲ ಕೆಳಗಿನಿಂದ ಮೇಲೆ ತೆಗೆದುಕೊಂಡು ತೊಟ್ಟಿಲಲ್ಲಿ ಹಾಕುತ್ತಾರೆ. ಎಲೆಯಿಂದ ತುತ್ತೂರಿ ಮಾಡಿ ಅದರ ಮೂಲಕ ಮೊದಲು ಮನೆ ದೇವರ, ಐವರು ಹಿರಿಯರ ಹೆಸರು ಇಟ್ಟು ನಂತರ ತಮಗೆ ಬೇಕಾದ ಹೆಸರನ್ನು ಮಗುವಿಗೆ ಇಡುತ್ತಾರೆ. ಬಂಧು ಬಳಗದವರು ಮಗುವಿಗೆ ಹೊಸ ಅರಿವೆ ತರುತ್ತಾರೆ. ತುತ್ತೂರಿಯ ಮೂಲಕ ಮಗುವಿನ ಕಿವಿಯಲ್ಲಿಹೆಸರು ಹೇಳಲಾಗುತ್ತದೆ. ಈ ಎಲ್ಲ ಕಾರ್ಯಕ್ರಮ ನಿರ್ವಹಿಸು ಜವಾಬ್ದಾರಿಯು ಸೋದರತ್ತೆಗೆ ಸೇರಿದ್ದಾಗಿದೆ.
ಜಾವಳ ತೆಗೆಸುವುದು:
ಮಗು ಹುಟ್ಟಿದ ವರ್ಷದೊಳಗೆ ಅಥವಾ ಮೂರು ವರ್ಷದೊಳಗೆ ಜಾವುಳ ತೆಗೆಸುವ ಕಾರ್ಯಕ್ರಮ ನಡೆಯುತ್ತದೆ. ಆಯಾ ಮನೆತನದವರು ತಮ್ಮ ಮನೆ ದೇವರಿಗೆ ಬೇಡಿಕೊಂಡ ಸ್ಥಳದಲ್ಲಿ ಅಥವಾ ಮನೆಯಲ್ಲಿಯೇ ಜವುಳ ತೆಗೆಸಲಾಗುತ್ತದೆ. ಈ ಸಂದರ್ಭದಲ್ಲಿಯೂ ಸಹ ಹೋತಮರಿ ಕೋಯ್ದು ಅಥವಾ ಸಿಹಿ ಅಡಿಗೆ ಮಾಡಿ ಬೇಕಾದವರನ್ನು ಊಟಕ್ಕೆ ಕರೆಯುತ್ತಾರೆ.
ತವರು ಮನೆಯವರು ಗಂಡ ಹೆಂಡತಿಯನ್ನು ಹೂ ಮುಡಿಸಿ, ಅರಿವೆ ಕೊಡುತ್ತಾರೆ. ಮಗುವಿನ ಮಾಮಾ ಅಂದರೆ ಬಾಣಂತಿಯ ಅಣ್ಣ ಇಲ್ಲವೇ ತಮ್ಮನಿಗೆ ಇದರಲ್ಲಿ ಆದ್ಯತೆ. ಕೂಸಿನ ಸ್ವಲ್ಪ ಕೂದಲನ್ನು ಬಂಗಾರದ ಉಂಗರದಲ್ಲಿ ಹಾಕಿ ಮಾಮಾ ಅವುಗಳನ್ನು ಸಾಂಕೇತಿಕವಾಗಿ ಕತ್ತರಿಸುತ್ತಾನೆ. ನಂತರ ಕ್ಷೌರಿಕನಿಂದ ಕೂಸಿನ ತಲೆಗೂದಲನ್ನೇಲ್ಲಾ ತೆಗೆದು ಹಾಕಲಾಗುತ್ತದೆ. ತಲೆಗೆ ತೇಯ್ದಿಟ್ಟ ಶ್ರೀಗಂಧವನ್ನು ಲೇಪಿಸಲಾಗುತ್ತದೆ. ಇದಾದ ನಂತರ ಪೂಜೆ ಮಾಡಿ, ಮಾಮಾನಿಗೆ ಹೊಸ ಅರಿವೆಗಳನ್ನು ಉಡುಗೊರೆಯಾಗಿ ನೀಡಲಾಗುತ್ತದೆ. ಬಂಧು ಬಾಂಧವರನ್ನು ಇಷ್ಟ ಮಿತ್ರರನ್ನು ಊಟಕ್ಕೆ ಕರೆಯಲಾಗುತ್ತದೆ.
ಋತುಮತಿಯಾದಾಗ:
ರಜಪೂತರಲ್ಲಿ ವಧುದಕ್ಷಿಣೆ ಪದ್ದತಿ ಇದೆ, ಎಂದರೆ ಬಹುತೇಕ ಜನರಿಗೆ ಆಶ್ಚರ್ಯವಾಗದೇಇರದು. ಇಂಥ ಸಂದರ್ಭದಲ್ಲಿ ನಮ್ಮ ಮನೆಯಲ್ಲಿಯೂ ಕನ್ಯೆ ಇದ್ದಾಳೆಂದು ಜನರಿಗೆ ತಿಳಿಸುವುದಕ್ಕಾಗಿ ಪೊರಗಿ ಋತುಮತಿಯಾದಾಗ ಅವಳನ್ನುಮಂಟಪದಲ್ಲಿ ಕೂಡ್ರಿಸಿ-ಹಾಡುಹಾಡುವ ಪದ್ಧತಿ ಆರಂಭವಾಯಿತು. ಈಗ ಪರಿಸ್ಥಿತಿ ಬದಲಾಗಿರುವುದರಿಂದ ಹೆಣ್ಣಿಗೆ ೧೩-೧೪ನೇ ವಯಸ್ಸಿನಲ್ಲಿ ಆಗುವ ಸಹಜ ಬದಲಾವಣೆ ಎಂದು ಇದನ್ನು ಪರಿಗಣಿಸಿದರೂ ಸಹ ಮೊದಲಿನ ರೂಢಿ ಅಲ್ಲಲ್ಲಿ ಚಾಲ್ತಿಯಲ್ಲಿದೆ.
ಬಾಲಿಕೆ- ಸ್ತ್ರೀ ಆಗಿಪರಿವರ್ತನೆಯಾದಾಗ ಅವಳು ತೊಟ್ಟಿದ್ದ ಅರಿವೆಗಳನ್ನು ಅಗಸರಿಗೆ ಕೊಟ್ಟು, ಅವರು ಕೊಟ್ಟ ಅರಿವೆಯನ್ನುತೊಟ್ಟುಕೊಳ್ಳುವ ರೂಢಿ ಮೊದಲು ಇತ್ತು, ಬಾಲಿಕೆ ಋತುಮತಿಯಾದನಂತರ ಆ ವೇಳೆಯ ಮಹತ್ವದ ಬಗೆಗೆ ಬ್ರಾಹ್ಮಣರಲ್ಲಿ ಕೇಳಲಾಗುತ್ತದೆ. ಅವರೇನಾದರೂ ಶಾಂತಿ ಮಾಡಿಸಬೇಕೆಂದರೆ ಅದರಂತೆಯೇ ನಡೆಯಲಾಗುತ್ತದೆ. ೯ ಅಥವಾ ೧೧ದಿನಗಳ ವರೆಗೆ ಅವಳನ್ನು ಪ್ರತ್ಯೇಕವಾಗಿ ಕ್ರೂಡಿಸಲಾಗುತ್ತದೆ. ಈ ಸಮಯದಲ್ಲಿ ಇವಳಿಗೆ ಎರೆಯುವ, ಶೃಂಗರಿಸುವ ಕೆಲಸ ಸಂಪೂರ್ಣವಾಗಿ ಸೋದರತ್ತೆಗೆ ಸೇರಿದ್ದು, ಅವಳೊಬ್ಬಳು ಮಾತ್ರ ಇವಳನ್ನು ಮುಟ್ಟುತ್ತಾಳೆ. ನಿತ್ಯವೂ ಆರತಿ ಮಾಡಲಾಗುತ್ತದೆ. ಕೆಲವೆಡೆ ಹಾಡು ಹಾಡುವ ಪರಂಪರೆಯೂ ಇದೆ. ಕೊನೆಯ ದಿನ ತಂದೆ ತಾಯಿಗಳು ಹೊಸ ಸೀರೆ ತಂದು ಉಡಿಸಿ, ಉಡಿ ತುಂಬುತ್ತಾರೆ. ಈ ಸಂದರ್ಭದಲ್ಲಿ ಸೋದರತ್ತೆಗೂ ಹೊಸ ಸೀರೆ ತೊಡಿಸಲಾಗುತ್ತದೆ. ದೇವರ ಗುಡಿಗೆ ಹೋಗಿ ಬಂದ ನಂತರ ಈ ಹೆಣ್ಣುಮಗಳ ಸಹಜ ಜೀವನ ಆರಂಭವಾಗುತ್ತದೆ.
ಮದುವೆ
ರಜಪೂತರಲ್ಲಿ ಇತರರಿಗಿಂತಲೂ ಭಿನ್ನವಾದ ರೀತಿಯಲ್ಲಿ ಮತ್ತು ಆಕರ್ಷಣೀಯವಾಗಿ ಮದುವೆ ಸಮಾರಮಭಗಳು ನಡೆಯುತ್ತವೆ. ಸ್ವಗೋತ್ರದಲ್ಲಿ ವಿವಾಹ ಸಂಬಂಧಗಳು ಏರ್ಪಡುವುದಿಲ್ಲ
ಪಾನ್ ಬಾಟನಾ:
ಮೊದಲು ನಡೆಯುವ ಕಾರ್ಯಕ್ರಮವೆ ಪಾನ್ ಬಾಟನಾ, ದೈವದ ಹಿರಿಯರು ಸೇರಿ ನಡೆಸುವ ಮಾತು ಕತೆ ಅನಂತರ ಸಗಾಯಿ. ಇದಕ್ಕೆ ನಿಶ್ಚಿತಾರ್ಥವೆಂದೂ ಹೆಸರು. ಈ ಕೆಲಸ ಕಡ್ಡಾಯವಾಗಿ ಹೆಣ್ಣಿನ ಮನೆಯಲ್ಲಿಯೇ ನಡೆಯುತ್ತದೆ. ಸಮಾಜದ ಹಿರಿಯರು, ಬಂಧು-ಮಿತ್ರರು ಇದರಲ್ಲಿ ಪಾಲ್ಗೊಳ್ಳುತ್ತಾರೆ. ಹೆಣ್ಣಿಗೆ ಒಂದು ಜೊತೆ ಕಾಲು ಚೈನ, ಸೀರೆ-ಕುಪ್ಪಸ, ಕೊಬ್ಬರಿ ಬೆಲ್ಲ ಕೊಡುತ್ತಾರೆ. ಮತ್ತು ಹೂಮುಡಿಸಿ, ಉಡಿ ತುಂಬಲಾಗುತ್ತದೆ. ಹೆಣ್ಣಿನ ಮನೆಯವರು ಅನ್ನ ಸಕ್ಕರೆ (ಸಕ್ರಾನಾ)ಯನ್ನು ಬೆರೆಸಿ ತಾಟೊಂದರಲ್ಲಿ ತುಂಬಿ ಕೊಡುತ್ತಾರೆ. ಅದನ್ನು ವರನ ಮನೆಗೆ ತಂದು, ಅಲ್ಲಿ ಆತನಿಗೆ ಹೂ ಮುಡಿಸಿ, ಎಲ್ಲರೂ ಕೂಡಿ ನಾಲ್ಕೈದು ಮತ್ತು ಸಕ್ರಾನಾ ತಿನ್ನುವುದು ವಾಡಿಕೆ. ಬದಲಾದ ಪರಿಸ್ಥಿತಿಯಲ್ಲಿಯೂ ಸಹ ಈ ಪರಂಪರೆ ಮುಂದುವರೆದಿದೆ. ಹೆಣ್ಣಿನ ಮನೆಯಲ್ಲಿ ಗಂಡಿನವರು ಮೊದಲಸಲ ಊಟ ಮಾಡುವುದು ಕಾರ್ಯಕ್ರಮದ ವಿಶ್ಲೇಷತೆ.
ರಜಾ ಕೇಳುವುದು:
ವಿವಾಹಕ್ಕೆ ಶುಭ ಮುಹೂರ್ತವನ್ನು ನಿಗದಿ ಮಾಡುವುದು. ಇದೂ ಸಹ ಹೆಣ್ಣಿನ ಮನೆಯಲ್ಲಿಯೇ ನಡೆಯುವ ಕಾರ್ಯಕ್ರಮ. ಮದುವೆ ಮಾಡಿಕೊಡುವುದು ಹೆಣ್ಣಿನವರ ಕೆಲಸ. ಬಹುತೇಕ ಮದುವೆಗಳು ಹಣ್ಣಿನ ಮನೆಯ ಮುಂದೆಯೇ ನಡೆಯುತ್ತವೆ. ಛತ್ರ, ಕಲ್ಯಾಣ ಮಂಟಪಗಳಲ್ಲಿ ಮದುವೆ ಆದರೂ ಅದರ ಖರ್ಚು-ವೆಚ್ಚವನ್ನು ಹೆಣ್ಣಿನ ಮನೆಯವರೇ ವಹಿಸಿಕೊಳ್ಳುತ್ತಾರೆ. ಶುಭ ಮುಹೂರ್ತ ನಿಗದಿಯಾದ ನಂತರ ವಿವಹಾ ಸಮಿಪಿಸುತ್ತಿರುವಂತೆಯೇ ವಧುವಿಗೆ ತಂದಿರುವ ಸೀರೆ, ಆಭರಣಗಳನ್ನೆಲ್ಲಾ ದೇವರ ಮುಂದಿಟ್ಟು ಪೂಜಿಸಿ, ವಧುವಿಗೆ ಕಳಿಸಿಕೊಡಲಾಗುತ್ತದೆ. ವಧುವನ್ನು ಸಾಕ್ಷಾತ್ ಲಕ್ಷ್ಮಿಯ ಅವತಾರವೆಂದೇ ರಜಪೂತರು ನಂಬಿದ್ದಾರೆ. ಇದನ್ನು ’ಸುಹಾಗನ ಪೂಜೆ’ ಎಂತಲೂ ಕರೆಯುತ್ತಾರೆ.
ಬಳೆ ಹಾಕಿಸುವುದು:
ಸ್ತ್ರೀಗೆ ಬಳೆ ಶುಭ ಸಂಕೇತವಾಗಿದೆ. ಹೀಗಾಗಿ ಮದುವೆಯ ಕಾರ್ಯಕ್ರಮ ಮುತ್ತೈದೆಯರನ್ನು ಬಾಲಕಿಯರನ್ನು ಕರೆದು ಬಳೆ ಹಾಕಿಸುವುದರೊಂದಿಗೆ ಆರಂಭವಾಗುತ್ತದೆ. ಇಲ್ಲಿ ಹಸಿರು ಬಳೆಗೆ ಪ್ರಥಮ ಆದ್ಯತೆ. ಹಸಿರು ಸಮೃದ್ಧಿಯ ದ್ಯೋತಕವಾಗಿದ್ದು, ಇದನ್ನು ತೊಡಿಸುವ ಮೂಲಕ ಹೆಣ್ಣುಮಗಳ ಜೀವನದಲ್ಲಿ ಸುಖ-ಸಮೃದ್ಧಿಬರಲೆಂದು ಹಾರೈಸಲಾಗುತ್ತದೆ.
ಚಿಕ್ಕನವರಿ ಬೀಸುಕಲ್ಲಿನ ಪೂಜೆ:
ಅರಿಸಿಣ, ಕುಂಕುಮ ವಿವಿಧ ಬಣ್ಣಗಳಿಂದ ಬೀಸುಕಲ್ಲನ್ನು ಶೃಂಗಿರಿಸಿ, ಅದಕ್ಕೆ ಕಂಕಣ ಕಟ್ಟಿ,ಮಯತ್ತೈದೆಯರು ಹಾಡುತ್ತಾ ಅದರಲ್ಲಿಗೋಧಿ ಹಾಕಿ ಬೀಸುತ್ತಾರೆ ಇದಾದ ನಂತರ ಶ್ಯಾವಿಗೆ ಮಣಿಗೆ ಕಂಕಣ ಅದರಲ್ಲಿ ಶ್ಯಾವಿಗೆ ಮಾಡುವರು. ಪೂಜೆಯ ಸಮಯದಲ್ಲಿ ಗಂಡು ಹೆಣ್ಣಿನ ಮನೆಯವರು ನೀಡಿದ ದಕ್ಷಣೆಯನ್ನು ಎಲ್ಲ ಮುತ್ತೈದೆಯರು ಹಂಚಿಕೊಳ್ಳುತ್ತಾರೆ. ಕೊನೆಗೆ ಎಲಿ-ಅಡಿಕೆ ಜೊತೆಗೆ ಚುರುಮರಿಯನ್ನುಮುತ್ತೈದೆಯರಿಗೆ ಉಡಿಯಲ್ಲಿರಿಸಲಾಗುತ್ತದೆ.
ರಜ್ಜಗಾ ರೋಟಿ:
ಹೊರಗಿನ ದೇವರ -ದೇವಿಯರ ಆರಾಧನೆ ಮಾಡುತ್ತ ಜಾಗರಣೆ ಮಾಡುವುದೇ ರಜ್ಜಗಾ. ಹಿರಿಯರ ಆತ್ಮಶಾಂತಿಗಾಗಿ ಮತ್ತು ಪೂರ್ವಜರನ್ನು ಸ್ಮರಿಸುವುದಕ್ಕಾಗಿಯೂ ಸಹ ಈ ಕಾರ್ಯಕ್ರಮ ನಡೆಯುತ್ತದೆ.
ಊಂಚಾ, ಉಂಚಾ ಪಾಡ ಹೈ, ಅಂಬೆ ಕಾ ದರಬಾರ ಹೈ
ಆಜಾ ಮೇರಿ ಮಾ, ತೇರಾ ಇಂತಜಾರ ಹೈ…..
ಎಂದು ದೇವಿಯನ್ನು ಸುತ್ತಿಸುತ್ತ ಹೆಣ್ಣುಮಕ್ಕಳು ರಾತ್ರಿಯಿಡೀ ಜಾಗರಣೆ ಮಾಡುತ್ತಾರೆ ಇದಕ್ಕೆ ’ಜಸ್ಸಾ’ ಹೇಳುವುದು ಎಂತಲೂ ಹೆಸರು. ಈ ಸಂದರ್ಭದಲ್ಲಿ ಪುಟಾಣಿ ಹಿಟ್ಟು ಮತ್ತು ಸಕ್ಕರೆ ಮಿಶ್ರಿತ ಮೇವಾ (ಪ್ರಸಾದ) ವನ್ನು ಹಂಚುತ್ತಾರೆ. ಮದರಂಗಿ ಕಲಿಸಿ ಪೂಜೆಯಾದ ನಂತರ ಹಚ್ಚಿಕೊಂಡು ಶೃಂಗಾರಗೊಳ್ಳುತ್ತಾರೆ. ಕೆಲವೆಡೆಗೆ ಇದನ್ನು ’ರಥಜಗಾ’ ಎನ್ನುವರು. ದೇವರ ಕಳಸ ಸ್ಥಾಪಿಸುತ್ತಾರೆ. ಚನಾಭಾಜಿ-ಹಲವಾಪುರಿ ನೈವೇದ್ಯ ಏರಿಸುತ್ತಾರೆ. ದೇವರ ಹಾಡು ಹಾಡುತ್ತಾರೆ.
ಛಾಂದಾ ಕೊಡುವುದು
ಮದುವೆಯ ಆರಂಭ ಮತ್ತು ಅಂತ್ಯ ’ಛಾಂದಾ’ ಕೊಡುವುದರಿಂದ ಆಗುತ್ತದೆ. ಘಟ್ಟ (ನವರಾತ್ರಿಯಲ್ಲಿ ಮಾಡುವ ಘಟಸ್ಥಾಪನೆ) ಯಾರ ಮನೆಯಲ್ಲಿ ಹಾಕುವರೋ ಅವರ ಮನೆಯಲ್ಲಿ ಮತ್ತು ನರಸಿಂಹ ದೇವರು ಇರುವ ಮನೆಯಲ್ಲಿ ಮದುವೆ ನಡೆಯುತ್ತಿದ್ದರೆ, ಮದುವೆಗೂ ಮೊದಲು ನಿಶ್ಚಿತ ದಿನದಂದು ಮತ್ತುಮದುವೆಯ ನಂತರ ಗಂಡಿನ ಮನೆಯ ಮುಖ್ಯಸ್ಥರು ಜಳಕ ಮಾಡಿ, ಒದ್ದೆ ಅರಿವೆಯಲ್ಲಿ ಹೆಣ್ಣಿನ ಮನೆಗೆ ಹೋಗಿ ಅವರ ಮನೆ ದೇವರಿಗೆ ಪೂಜೆ ಸಲ್ಲಿಸುವುದಕ್ಕಾಗಿ ಹಣ ಕೊಡುತ್ತಾರೆ. ಈ ಹಣದಲ್ಲಿ ಹೆಣ್ಣಿನ ಮನೆಯವರು ಪೂಜಾ ಸಾಮಗ್ರಿಗಳನ್ನು ಖರೀದಿಸಿ ಮನೆ ದೇವರಿಗೆ ಪೂಜೆ ಮಾಡುತ್ತಾರೆ.
ಲಗನ, ಟೀಕಾ, ಸಗಾಯಿ:
ಈ ದಿನ ವಿವಾಹ ಕಾರ್ಯಕರಮದ ಆರಂಭ ಎನ್ನಬಹುದು, ವರ-ವಧುವಿನ ಮನೆ ಮುಂದೆ ಬಂದು ಕುಳಿತುಕೊಳ್ಳುತ್ತಾನೆ. ಗುರು-ಹಿರಿಯರ ಸಮಕ್ಷಮ ’ಟೀಕಾ’ ಕಾರ್ಯಕ್ರಮ ನಡೆಯುತ್ತದೆ. ಅಂದರೆ ವಧುವಿನ ತಮ್ಮನನ್ನು ವಿಶೇಷ ಅಲಂಕಾರ ಮಾಡುತ್ತಾರೆ. ವರನಿಗೆ ತಿಲಕ ಹಚ್ಚಿ ಹಣೆಗೆ ೧ರೂ. ನಾಣ್ಯವನ್ನು ಹಚ್ಚುತ್ತಾರೆ ಮತ್ತು ವಧುವಿನ ತಂದೆತಾಯಿಯ ವತಿಯಿಂದ ಬೆಳ್ಳಿಯ ಕೈ ಕಡಗಕೊಡುತ್ತಾರೆ. “ಅದನ್ನು ಮಾ -ಬಾಪಕೇ ಘರಕೇ ಸವಾಲಾಖ್ಖಾ ಕಡಾ” ಎಂದೇ ಸಂಭೋಧಿಸುತ್ತಾರೆ. ವಧು-ವರರ ಮನೆಯವರ ಉಡುಗೊರೆ ವಿನಿಮಯವೂ ನಡೆಯುತ್ತದೆ. ವಧುವಿಗೆ ವರ ಅಣ್ಣಮನೆಯ ಒಳಗಡೆಗೆ ಬಂದು ಬೆಲ್ಲ, ಕೊಬ್ಬರಿ ಇಟ್ಟು ಉಡಿ ತುಂಬುವನು. ವರನು ತಂದಂತಹ ಮಾವಿನ ಟೊಂಗೆ (ಢಾಲಿ) ಯನ್ನು ವಧುವಿನ ಮನೆ ಮುಂದೆ ಅಂಗಳದಲ್ಲಿ ನೆಡುತ್ತಾರೆ. ಈ ಕೆಲಸವನ್ನುಮನೆಯ ಹೆಣ್ಣುಮಕ್ಕಳೇ ಮಾಡಬೇಕು. ಟೊಂಗೆಯ ಸುತ್ತಲೂ ಮಣ್ಣಿನಿಂದ ಸಣ್ಣ ಕಟ್ಟೆಯೊಂದನ್ನು ಮಾಡಿ, ಅದರ ಮೇಲೆ ಎರಡುಮಣ್ಣಿನ ಮಡಿಕೆಗಳನ್ನಿಟ್ಟು, ಅದರಲ್ಲಿ ದೀಪ ಹಚ್ಚುತ್ತಾರೆ. ಮಡಿಕೆಗಳನ್ನು ಸೆಗಣಿಯಿಂದ, ಬಣ್ಣದಿಂದ ಶೃಂಗರಿಸಿ ಅದಕ್ಕೆ ಜವೆ ಗೋಧಿ ಚುಚ್ಚಿ ಅದರ ಅಂದ ಹೆಚ್ಚಿಸುತ್ತಾರೆ. ಈ ಸಂದರ್ಭದಲ್ಲಿ ’ಕಲಶ ಚೀತನಾ’ ಮತ್ತು ’ಚೌಕ ಮೈ ಭರೂಂಗಿ’ ಎಂಬ ಹಾಡು ಹಾಡಲಾಗುತ್ತದೆ. ಇದನ್ನು ಗಂಗಾಪೂಜೆ ರೂಪದಲ್ಲಿ ಆಚರಿಸಲಾಗುತ್ತದೆ.
ರಸ್ತೆಕೆ ಪೂಜಾ:
ಸಂಜೆಹೆಣ್ಣುಮಕ್ಕಳು ರಸ್ತೆಯ ಪೂಜೆಗೆ ಹೋಗುತ್ತಾರೆ ಗೋಧಿ ಹಿಟ್ಟಿನಿಂದ ತಯಾರಿಸಿದ ಪೂರೆ ಪೂಜೆಯ ನೈವೇದ್ಯವಾಗಿದೆ. ಕೂಡು ರಸ್ತೆಯ ಬಳಿ ಚಿಕ್ಕ ಚಿಕ್ಕ ಕಲ್ಲುಗಳನ್ನಿಟ್ಟು, ಅವುಗಳ ಮುಂದೆ ಪೂರಿ, ಬೆಲ್ಲ, ಮೊಸರು, ಅರಿಷಿಣ, ಕುಂಕುಮ, ನಾಡಾಪುಡಿ, ಪುಟಾಣಿ ಇಟ್ಟು ಪೂಜಿಸಿ ಟೆಂಗಿನಕಾಯಿ ಒಡೆದು ಬರುತ್ತಾರೆ. ಇದು ದೇವರ ನಿರಾಕಾರದ ಪೂಜೆಯ ದ್ಯೋತಕವೂ ಆಗಿದೆ. ಬರುವಾಗ ಒಬ್ಬರಿಗೊಬ್ಬರು ಅರಿಷಿಣ ಹಚ್ಚುತ್ತಾರೆ. ಮನೆಗೆ ಬಂದು ಅದೇ ಅರಿಷಿಣ ಕುಂಕುಮವನ್ನು ವಧು ವರರಿಗೆ ಹಚ್ಚುವ ಮೂಲಕ ಅವರನ್ನು ಬನಡಿ(ವಧು) ಬನಡಾ(ವರ) ಮಾಡುವ ಕಾರ್ಯಕ್ರಮ ನಡೆಯುತ್ತದೆ.
ತೇಲ ಹಲದಿ ಕೀ ರಸಂ:
ರಾತ್ರಿಗೆ ಢಾಲಿ (ಮಾವಿನ ಟೊಂಗೆ) ಇಟ್ಟ ಸ್ಥಳದಲ್ಲಿ ಚೌಕಾಕಾರವನ್ನು ಹಿಟ್ಟಿನಿಂದ ಹಾಕಿ, ಅದನ್ನು ವಿವಿಧ ಬಣ್ಣಗಳಿಂದ ಅಲಂಕರಿಸಿ, ಅದರ ಮೇಲೆ ಮಣೆಯನ್ನಿಟ್ಟು ವಧುವನ್ನು ಅದರ ಮೇಲೆ ಕ್ರೂಡಿಸಿ, ಕೊಬ್ಬರಿ ಎಣ್ಣೆಯಲ್ಲಿ ಸುಗಂಧ ದ್ರವ್ಯಗಳನ್ನು ಬೆರೆಸಿ ವಧುವಿನ ಕಾಲ್ಬೆರಳುಗಳಿಂದ ಹಿಡಿದು ನೆತ್ತಿಯ ವರೆಗೆ ಎಣ್ಣೆ ಹಚ್ಚುತ್ತಾರೆ. ಈ ಕಾರ್ಯಕ್ರಮದಲ್ಲಿ ಸಹೋದರ -ಸಹೋದರಿಯರು, ಬಂಧುಗಳು ಪಾಲ್ಗೊಳ್ಳುತ್ತಾರೆ. ಹೀಗೆ ಮಾಡುವಾಗ ವಧುವಿನ ತಲೆಯ ಮೇಲೆ ಚೌಕಾಕಾರದ ಬಿಳಿ ಬಟ್ಟೆಯನ್ನು ಅದರ ನಾಲ್ಕೂ ಮೂಲೆಗಳಲ್ಲಿ ಪೂರಿ ಬೆಲ್ಲದ ತುಂಡು ಇಟ್ಟು ಅದನ್ನು ಬಾಲಕಿಯರು ಹಿಡಿದಿರುತ್ತಾರೆ. ಇದನ್ನು ’ತೈಲ ಮಂಡವಾ’ ಎಂತಲೂ ಕರೆಯುತ್ತಾರೆ. ಇದಾದ ನಂತರ ವಧುವಿನ ತಾಯಿಗೆ, ಅವಳ ಅಜ್ಜಿಗೆ ಸೀರೆ ಕೊಡುತ್ತಾರೆ. ಇದನ್ನು ’ಕುವಾರಾ ಮಂಡವಾ’ ಎಂದು ಕರೆಯುತ್ತಾರೆ. ನಂತರ ಅರಿಷಿಣ ಹಚ್ಚಿ, ಮುತ್ತೈದೆಯರು ವಧುವನ್ನು ಸ್ನಾನ ಮಾಡಿಸುತ್ತಾರೆ. ರಾತ್ರಿ ಹಲ್ದಿ(ಅರಿಷಿಣ) ಹಚ್ಚುವ ಕಾರ್ಯಕ್ರಮವಿರುತ್ತದೆ. ವಧುವಿಗೆ ಸೀರೆ (ಪಾತಲ) ಮತ್ತು ವರನ ರಾಜಪೋಷಾಕನ್ನು (ನೀಮಾ-ಜಾಮಾ, ಝಗ್ಗಾ-ಜಂಗಾ) ಅರಿಷಿಣ-ಸುಣ್ಣ ನೀರಿನಲ್ಲಿ ಬೆರೆಸಿ ಅದಕ್ಕೆ ಹಚ್ಚುತ್ತಾರೆ. ಈ ಕಾರ್ಯಕ್ರಮವು ವರ ಮತ್ತು ವಧುವಿನ ಪ್ರತ್ಯೇಕವಾಗಿ ನಡೆಯುತ್ತದೆ.
ಇದಾದ ನಂತರ ’ಢೋಲಕಿ ಪೂಜಾ’ ನಡೆಯುತ್ತದೆ.
’ಮೋಡ’ ತಯಾರಿಸಿ ಅದನ್ನು ತಯಾರಕ ಮನೆಯಿಂದ ಮೆರವಣಿಗೆಯಲ್ಲಿ ವರನ ಮನೆಗೆ ತರುವುದೇ ಸಂಭ್ರಮ.
ಬರಾತ
ವರ ಕುದುರೆ ಏರಿ, ಕೈಯಲ್ಲಿ ಕತ್ತಿಯೊಂದನ್ನು ಹಿಡಿದು, ಬಾಜಾ-ಭಜಂತ್ರಿಗಳ ಸಮೇತ ವಧುವಿನ ಮನೆಗೆ ಮೆರವಣಿಗೆಯಲ್ಲಿ ಹೋಗುವುದೇ ರಜಪೂತರ ಮದುವೆಯ ಅತ್ಯಂತ ಆಕರ್ಷಕ ಅಂಶವಾಗಿದೆ. ಆಗ ಆತ ರಾಜಪೋಷಾಕ (ನೀಮಾ-ಜಾಮಾ) ತೊಟ್ಟಿರುತ್ತಾನೆ. ತಲೆಯ ಮೇಲೆ ’ಮೋರ’ ಇರುತ್ತದೆ. ಈಚಲಗರಿಗಳನ್ನು ಸುಣ್ಣದ ನೀರಿನಲ್ಲಿ ಹಾಕಿ ಅದಕ್ಕೆ ಹೊಂಬಣ್ಣ ಬಂದ ನಂತರ ಮಾಡಿದ ಆಕರ್ಷಕ ಕಿರೀಟ(ಬಾಸಿಂಗ) ಧರಿಸಿರುತ್ತಾನೆ. ಮೆರವಣಿಗೆಯಲ್ಲಿ ಬಂದ ವರನನ್ನು ಸ್ವಾಗತಿಸುವುದೇ ವಧುವಿನ ಮನೆಯವರಿಗೆ ಸಂಭ್ರಮ. ಅವನ ಜೊತೆಗೆಯೇ ಮೆರವಣಿಗೆಯಲ್ಲಿ ಸ್ವಲ್ಪ ದೂರ ಹೋದ ನಂತರ ವಧುವಿನ ಮನೆಗೆ ವಾಪಸ ಬರುವದು ’ಬರೀಕಿ ಟೋಕರಿ’ ಇದರಲ್ಲಿ ವಧುವಿನ ಶೃಂಗಾರದ ವಸ್ತುಗಳು ಮತ್ತು ಹೋಮದ ಸಾಮಗ್ರಿಗಳು ಇರುತ್ತವೆ. ಇವುಗಳನ್ನು ಉಪಯೋಗಿಸಿ ವಧು ಶೃಂಗರಿಸಿಕೊಂಡು, ಓಡಪಲ್ಲೊ(ರಾಜಸ್ಥಾನ ಮಹಿಳೆಯಂತೆ) ಹಾಕಿಕೊಂಡು ಸೀರೆಯುಟ್ಟು, ಮೋರನಿ ಧರಿಸಿಕೊಂಡು, ಚುನರಿ ಹಾಕಿಕೊಂಡಿರುತ್ತಾಳೆ. ಮನೆಯ ಒಳಗೆ ನಿಂತಾಗಲೇ ಮೆರವಣಿಗೆಯಲ್ಲಿ ವರ ಬರುತ್ತಾಣೆ. ಆಗ ವಧು ತಲೆಯ ಮೇಲೆ ಸಣ್ಣ ಕಳಸ ಇಟ್ಟುಕೊಂಡು ವರನ ಭೇಟಿಗೆ ಬರುವುದಕ್ಕೆ “ಸಜನಕಿ ಭೇಟ” ಎನ್ನುತ್ತಾರೆ ಆಗ ಅವಳು ವರನ ಕಡೆಯಿಂದ ಸಾಂಕೇತಿಕವಾಗಿ ’ವಧು ದಕ್ಷಿಣೆ’ ಪಡೆದುಕೊಂಡು ನಂತರವೇ ಮದುವೆ ಮಂಟಪಕ್ಕೆ ಬರುತ್ತಾಳೆ. ನಂತರ ವೈದಿಕ ಬ್ರಾಹ್ಮಣರ ನೇತೃತ್ವದಲ್ಲಿ, ಮಂತ್ರೋಚ್ಛಾರಗಳ ನಡುವೆ ವಧುವಿನ ತಂದೆ-ತಾಯಿ ಸೇರಿ ವರನ ತಂದೆ -ತಾಯಿಗಳಿಗೆ ತೆಂಗಿನಕಾಯಿ (ಪೂರ್ಣಫಲ)ಯನ್ನು ಹಸ್ತಾಂತರಿಸುವ ಮೂಲಕ ಕನ್ಯಾದಾನ ಮಾಡುವ ಕಾರ್ಯಕ್ರಮ
ಭೌರಿ
ಅಶ್ವತ್ಥನಾರಾಯಣ ಗಿಡದ ಅರಣಿ ಹೋಮಕ್ಕೆ ಬಳಸಲಾಗುತ್ತದೆ. ಇಂಗಲಿಗಿಡದ ನಾಲ್ಕು ಕಟ್‌ಇಗೆಯ ತುಂಡುಗಳನ್ನು ಗೋಧಿ ಹಿಟ್ಟಿನಿಂದ ಮಾಡಿದ ಉಂಡೆಗಳಿಗೆ ಚುಚ್ಚಿ ಅದಕ್ಕೆ ಸುತ್ತಲೂ ದಾರದಿಂದ ಏಳು ಸುತ್ತುಗಳನ್ನು ಹಾಕಿ, ಅದರ ನಡುವೆ ಅಗ್ನಿ ಹೊತ್ತಿಸಲಾಗುತ್ತದೆ. ಅಗ್ನಿ ಹಚ್ಚುವ ಕೆಲಸ ಬ್ರಾಹ್ಮಣರದ್ದೇ ಆದರೂ ಅದಕ್ಕೆ ತುಪ್ಪ ಹಾಕಿ ಅದರ ಜ್ವಾಲೆ ನಿರಂತರವಾಗಿ ಕಾಪಾಡಿಕೊಳ್ಳುವುದು ವಧುವರರ ಕೆಲಸ. ಮಂತ್ರೋಚ್ಚಾರಗಳ ನಡುವೆ ವಧು-ವರರು ಅಗ್ನಿಸಾಕ್ಷಿಯಾಗಿ ದೈವಸಾಕ್ಷಿಯಾಗಿ ಏಳು ಸುತ್ತು ತಿರುಗುವುದಕ್ಕೆ ’ಭೌರಿ’ ಎನ್ನುವರು. ಸಪ್ತಪದಿ ತುಳಿಯುವ ೪ ಸುತ್ತು ವರ ಮುಂದೆ ಇದ್ದರೆ, ೩ ಸುತ್ತು ವಧು ಮುಂದೆ ಇರುತ್ತಾಳೆ. ಜೀವನವೆಂಬ ರಥ ಎಳೆಯಲು ಸ್ತ್ರೀ ಪುರುಷರಿಬ್ಬರೂ ಒಟ್ಟಾಗಿ ಶ್ರಮಿಸಬೇಕೆಂಬುದು ಇದರರ್ಥವಾಗಿದೆ. ಈ ಸಂದರ್ಭದಲ್ಲಿ ವರನ ನೀಮಾಜಾಮಾದ ನಡಕಟ್ಟಿಗೆ ಕಟ್ಟಿದ ಅರಿವೆ ಮತ್ತು ವಧುವಿನ ಚುನರಿಯ ಅರಿವೆಯನ್ನು ಕೂಡಿಸಿ ಗಂಟು ಹಾಕಿರುತ್ತಾರೆ. ಇದಕ್ಕೆ ’ಘರ ಜೋಡಾ’ ಎಂತಲೂ ಹೆಸರು. ವಧುವಿನ ಸಹೋದರ ಪ್ರತಿಸುತ್ತಿನ ಅಂತ್ಯದಲ್ಲಿ ವಧು-ವರರ ಬೊಗಸೆಗೆ ಚುರಮರಿ ಹಾಕುತ್ತಾನೆ. ಅವರು ಅದನ್ನು ಕೆಳಗೆ  ಕೈ ಬಿಡುತ್ತಾರೆ. ಇದು ಮದುವೆ ಸಮಾರಂಭದಲ್ಲಿ ಮಹತ್ವದ ಕಾರ್ಯಕ್ರಮ.
ಪಾಂವ್ ಧೋನಾ:
ವಧು-ವರರನ್ನು ಈ ಸಂದರ್ಭದಲ್ಲಿ ಸಾಕ್ಷಾತ್ ಲಕ್ಷ್ಮೀ-ನಾರಾಯಣನ ಸ್ವರೂಪದಲ್ಲಿಯೇ ಕಾಣಲಾಗುತ್ತದೆ. ಅಗಲವಾದ ತಾಟಿನಲ್ಲಿ ಸಾಂಕೇತಿಕವಾಗಿ ವಧು ವರರ ಹೆಬ್ಬೆಟ್ಟು ಇಡಿಸಿ, ಅವುಗಳಿಗೆ ಅರಿಷಿಣ-ಕುಂಕುಮ ಹಚ್ಚಿ ಪೂಜೆಇಸುವರು. ಈ ಸಂದರ್ಭದಲ್ಲಿಯೇ ಬಂಧುಗಳು ವಧು-ವರರಿಗೆ ಕೊಡಬೇಕೆಂದಿರುವ ಉಡುಗೊರೆಗಳನ್ನು ಬಹಿರಂಗವಾಗಿ ನೀಡದೇ ವಧು-ವರರ ಹೆಬ್ಬೆಟ್ಟು ಪೂಜಿಸಿ, ಅದರಡಿಗೆ ಉಡುಗೊರೆಗಳನ್ನು ಹಾಲಿನ ನೀರಿನಲ್ಲಿ ಕೈಬಿಡುತ್ತಾರೆ. ಹೆಬ್ಬೆಟ್ಟುಗಳನ್ನು ಮೊದಲು ಹಾಲಿನಿಂದ, ನಂತರ ನೀರಿನಿಂದ ತೊಳೆಯುತ್ತಾರೆ. ಇತ್ತೀಚಿನ ದಿನಗಳಲ್ಲಿ ಉಡುಗೊರೆ ಕೊಡುವದು ಬಹಿರಂಗ ಪ್ರದರ್ಶನಗಳಾಗುತ್ತಿವೆಯೆಂಬ ಅಂಶವನ್ನು ಅಲ್ಲಗೆಳೆಯಲಾಗದು.
ಜುವಾ (ಜೂಜು):
ಮದುವೆಯ ತಕ್ಷಣವೇ ವಧು-ವರರಿಗೆ ಜುವಾ (ಜೂಜು) ಆಟ ಆಡಿಸಲಾಗುತ್ತದೆ. ದೊಡ್ಡ ತಾಟೊಂದರಲ್ಲಿ ಹಾಲು, ಅರಿಷಿಣ, ಕುಂಕುಮದ ನೀರಿನಲ್ಲಿ ಬೆಳ್ಳಿಯ ಉಂಗುರ, ಅಡಿಕೆ ಬೆಟ್ಟ ಹಾಕಲಾಗುತ್ತದೆ. ಇದರಲ್ಲಿ ಬೆಳ್ಳಿಯ ಉಂಗುರ ಆಯ್ದುಕೊಂಡವರು ಗೆದ್ದಂತೆ ಎಂದು ಆಟ ನಿರ್ಧರಿಸಲಾಗುತ್ತದೆ. ಇದು ಪತಿ-ಪತ್ನಿಯರನ್ನು ಹತ್ತಿರ ಸೆಳೆಯುವ ತಂತ್ರವಾಗಿದೆ.
ಡೋಲಿ ಬಿದಾಯಿ:
ಸಂಜೆ ನಡೆಯುವುದೇ ಡೋಲಿ ಕಾರ್ಯಕ್ರಮ. ಹೆಣ್ಣು ತವರು ಮನೆ ಬಿಟ್ಟು ಗಂಡನ ಮನೆಗೆ ಹೋಗುವಾಗಿನ ಈಕಾರ್ಯಕ್ರಮ ಹೆಚ್ಚು ಗಂಭೀರ ಮತ್ತು ಹೃದಯಸ್ಪರ್ಶಿಯಾಗಿರುತ್ತದೆ. . ಬಂದು-ಬಾಂಧವರ ಕಣ್ಣಂಚಿನಲ್ಲಿ ನೀರು ಬರುವದು ಇದೇ ವೇಳೆಯಲ್ಲಿ, ಮೊದಲು ವಧುವನ್ನು ತೊಟ್ಟಿಲ ಮೇಲೆ ಡಂಬೊಂದನ್ನು ಇಟ್ಟು ಅದೇ ಮೇಲೆ ಶಾಲು ಹೊಚ್ಚಿ ಅದರಲ್ಲಿ ಕೂಡ್ರಿಸಿಕೊಂಡು, ಅದನ್ನು ಹೊತ್ತುಕೊಂಡು ಹೋದರೆ, ಈಗೀಗ ಈ ಪದ್ಧತಿ ಮಾಯವಾಗುತ್ತಲಿದೆ. ಕೆಲವರು ಕೈಹಿಡಿದು, ಮತ್ತೆ ಕೆಲವರು ಕಾರಿನಲ್ಲಿಕುಳ್ಳಿರಿಸಿಕೊಂಡು ತಮ್ಮ ಮನೆಗೆ ಕರೆದೊಯ್ಯುತ್ತಿದ್ದಾರೆ. ಅದೇ ಮೇಲೆ ಶಾಲು ಹೊಚ್ಚಿ ಅದರಲ್ಲಿ ಕೂಡ್ರಿಸಿಕೊಂಡು, ಅದನ್ನುಹೊತ್ತುಕೊಂಡು ಹೋದರೆ, ಈಗೀಗ ಈ ಪದ್ಧತಿ ಮಾಯವಾಗುತ್ತಲಿದೆ. ಕೆಲವರು ಕೈಹಿಡಿದು, ಮತ್ತೆ ಕೆಲವರು ಕಾರಿನಲ್ಲಿಕುಳ್ಳಿರಿಸಿಕೊಂಡು ತಮ್ಮಮನೆಗೆ ಕರೆದೊಯ್ಯುತ್ತಿದ್ದಾರೆ. ಅದೇ ದಿನ ರಾತ್ರಿ ವಧುವು ವರನ ಮನೆಯಲ್ಲಿಯೇ ಸ್ನಾನ ಮಾಡಿ ಮಡಿ ಸೀರೆಯುಟ್ಟು ತಾಯಿ ಮನೆಗೆ ಬರುವ ಕಾರ್ಯಕ್ರಮಕ್ಕೆ ’ಕಾಚಿ’ ಎನ್ನುವರು. ಸಂಜೆ ’ಗಡ ಜೀತನೆ ಕಾ’ (ಕೋಟೆ ಗೆಲ್ಲುವ) ಕಾರ್ಯಕ್ರಮವಿರುತ್ತದೆ. ವರ ಹನಮಂತದೇವರ ಗುಡಿಗೆ ಹೋಗಿ ದರ್ಶನ ಪಡೆದು ವಧುವಿನ ಮನೆಗೆ ಬಂದು ಸಹಂದರದ ಕಂಬವೊಂದನ್ನು ಸಾಂಕೇತಿಕವಾಗಿ ಅಲ್ಲಾಡಿಸುತ್ತಾನೆ. ಆಗ ಮದುವೆಯ ಕಾರ್ಯಕ್ರಮ ಮುಕ್ತಾಯವಾದಂತೆ. ಹಂದರದ ಪೂಜೆ ಮಾಡಿದ ನಂತರ ಅದನ್ನು ತೆಗೆದು ಹಾಕಲಾಗುತ್ತದೆ. ನಂತರ ಶುಭ ದಿನದಂದು ಆಯಾ ಮನೆತನದ ದೇವರಿಗೆ ಹೋಗಿ ಬರುವ ಕಾರ್ಯಕ್ರಮಕ್ಕೆ ’ಹಾತ ಬರತಾ ನೇಕಾ’ ಎನ್ನುತ್ತಾರೆ. ಇದಾದ ನಂತರ ಬಾಸಿಂಗ (ಮೋರ) ಬಿಡುವ ಕಾರ್ಯಕ್ರಮವನ್ನು ಹೆಣ್ಣಿನ ಮನೆಯವರು ಮಾಡುತ್ತಾರೆ. ಹರಿಯುವ ಹೊಳೆಯಲ್ಲಿ ಅದನ್ನು ಬಿಟ್ಟು ಬರುತ್ತಾರೆ.
ರಾತ್ರಿಮದುವೆ:
ನಿಜಾಮರ ಆಡಳಿತದ ಅವಧಿಯಲ್ಲಿ ರಜಪೂತರಲ್ಲಿನ ಮದುವೆ ಕಾರ್ಯಕ್ರಮಗಳು ರಾತ್ರಿಯೇ ನಡೆಯುತ್ತಿದ್ದವು. ಮುಸ್ಲಿಂ ರಾಜರ ದೌರ್ಜನ್ಯ ತಡೆಗಾಗಿ ಹೀಗೆ ಮಾಡಲಾಗುತ್ತಿತ್ತು. ಹೈದ್ರಾಬಾದ ನಿಜಾಮರ ಆಡಳಿತಕ್ಕೆ ಒಳಪಟ್ಟ ಪ್ರದೇಶದಲ್ಲಿನ ಕೆಲವರು ಈಗಲೂ ಸಹ ರಾತ್ರಿ ಮದುವೆ ಮಾಡುವ ಪದ್ಧತಿಯನ್ನು ಇನ್ನೂ ಉಳಿಸಿಕೊಂಡಿರುವದು ಗಮನಾರ್ಹ ಸಂಗತಿಯಾಗಿದೆ. ಆ ಭಾಗದ ಜನರೊಂದಿಗೆ ವಿವಾಹ ಸಂಬಂಧ ಏರ್ಪಡಿಸಿಕೊಂಡ ಕರ್ನಾಟಕದಲ್ಲಿಯ ರಜಪೂತರೂ ಸಹ ರಾತ್ರಿ ಮದುವೆಯ ಪರಂಪರೆ ಪಾಲಿಸುತ್ತಲಿರುವರು. ಛತ್ರದಲ್ಲಿ ಮದುವೆ ರಾತ್ರಿ ನಡೆದು, ಬೆಳಗಾಗುವುದರೊಳಗೆ ಬೀಗರು ತಮ್ಮ -ತಮ್ಮ ಊರಿನೆಡೆಗೆ ತೆರಳಿರುತ್ತಾರೆ. ಸ್ಥಳೀಯ ಬೀಗರ ಆಗ್ರಹದಂತೆ ವರ ಅಥವಾ ವಧು ಮತ್ತು ಕೇಲವೇ ಕೆಲ ಆಪ್ತರು ಮಾತ್ರ ಸ್ಥಳೀಯ ಪದ್ಧತಿಯ ಮಧ್ಯಾಹ್ನದ ಮದುವೆಗೆ ಉಳಿದಿರುತ್ತಾರೆ ಆರಕ್ಷತೆಯ ಕಾರ್ಯಕ್ರಮದಂತೆ ಮದುವೆ ಕಾರ್ಯ ನಡೆಯುತ್ತದೆ.
ಮರುಮದುವೆ (ವಿಧಾವಾ ವಿವಾಹ), ವಿವಾಹ ವಿಚ್ಛೇದನೆ:
ರಜಪೂತರಲ್ಲಿ ಮರುಮದುವೆ (ವಿಧವಾ ವಿವಾಹ) ಇರುವುದಿಲ್ಲ, ಸಾಮಾನ್ಯವಾಗಿ ಇವು ನಿಷಿದ್ಧವಾಗಿದೆ. ಅಲ್ಲಲ್ಲಿ ನಡೆದಿರುವದು ಕಂಡುಬಂದರೂ ಸಹ ಅವುಗಳಿಗೆ ಸಾಮಾಜಿಕ ಮನ್ನಣೆ ನೀಡಲಾಗಿಲ್ಲ. ವಿವಾಹ ವಿಚ್ಛೇದನದಂತಹ ಪ್ರಕರಣಗಳು ನಡೆಯುವದು ಅಪರೂಪ. ನಡೆದರೂ ಅವುಗಳನ್ನು ಬಂಧುಗಳಲ್ಲಿಯೇ ಬಗೆಹರಿಸಲಾಗುತ್ತದೆ.
ಚೋಲಿ (ಕುಬಸ) ಮಾಡುವುದು:
ಮದುವೆಯ ನಂತರ ಹೆಣ್ಣಿಗೆ ತಾಯಿಯಾಗುವ ಅವಕಾಶ ಸಿಗುವುದಕ್ಕೆ ಸಮಾಜದಲ್ಲಿನ ವ್ಯಾಪದ ಮಹತ್ವ ನೀಡಲಾಗಿದೆ. ಮಹಿಳೆ ಗರ್ಭಿಣಿಯಾದ ಮೂರು ತಿಂಗಳಾದ ನಂತರ ಚೋರ ಚೋಲಿ (ಕಳ್ಳ ಕುಬಸ) ಯನ್ನು ತವರು ಮನೆಯವರು ಮಾಡುತ್ತಾರೆ. ಯಾರಿಗೂ ಹೇಳದೆ ಗರ್ಭಿಣಿಯನ್ನು ಕರೆದುಕೊಂಡು ಹೋಗಿ ಹಸಿರು ಬಳೆ ಹಾಕಿಸಿ, ಹೊಸ ಕುಬುಸ ಉಡಿಸಿ, ಆರತಿ ಮಾಡಿ ಕಳಿಸುತ್ತಾರೆ. ೬ ಅಥವಾ ೮ ತಿಂಗಳಲ್ಲಿ ದೊಡ್ಡ ಕುಬಸ ಮಾಡುತ್ತಾರೆ. ನಿಶ್ಚಿತ ದಿನದ ಮೊದಲ ದಿನದಂದು ಬುತ್ತಿ ರೊಟ್ಟಿಯನ್ನು (ಗಂಡನ ಮನೆಯಲ್ಲಿರುವಾಗಲೇ) ತೆಗೆದುಕೊಂಡು ಹೋಗುತ್ತಾರೆ. ಇದನ್ನು ಗರ್ಭಿಣಿಯ ಮುಂದೆ ಇಟ್ಟು, ಬಿಚ್ಚಿ ದೈವದ ಎಲ್ಲರಿಗೂ ಅದನ್ನು ಹಂಚುತ್ತಾರೆ. ಮರುದಿನ ಹಸಿರು ಬಳೆ ಉಡಿಸಿ, ಗಂಡ-ಹೆಂಡತಿ ಈರ್ವರನ್ನು ಒಟ್ಟಾಗಿ ಕೂಡ್ರಿಸಿ ಹೂ ಮುಡಿಸುತ್ತಾರೆ. ತಮಗೆ ಬೇಕೆನಿಸಿದವರಿಗೆ ಊಟ ಮಾಡಿಸುತ್ತಾರೆ. ಇದಾದ ನಂತರ ಅವಳನ್ನು ತವರು ಮನೆಗೆ ಕಳಿಸಲಾಗುತ್ತದೆ. ಅಲ್ಲಿ ಗರ್ಭಿಣಿಯ ಸಂಬಂಧಿಕರು ಅವಳನ್ನು ತಮ್ಮ ಮನೆಗೆ ಕರೆದು ಊಟ ಮಾಡಿಸಿ, ಸೀರೆ-ಕುಪ್ಪಸ ಕೊಟ್ಟು ಕಳಿಸುವದು ವಾಡಿಕೆ. ಇದಕ್ಕೆ ’ಸೀಮಂತ’ ಕಾರಣವೆಂದು ಕರೆಯುತ್ತಾರೆ.
ಮರಣ ಸಂಸ್ಕಾರ:
ಹೆಣ್ಣು ಮಕ್ಕಳು ತೀರಿಕೊಂಡಾಗ ಶವದ ಕಾಲು ಮನೆಯ ಮುಖ್ಯ ಬಾಗಿಲಿನ ಕಡೆಗೆ ಮಾಡಿ ಮಲಗಿಸಿ, ತಲೆ ಹತ್ತಿರ ನಂದಾದೀಪ ಊದಿನಕಡ್ಡಿ ಹಚ್ಚುವರು.
ತವರು ಮನೆಯವರು ಸೀರಿ ತರಬೇಕು. ಮುತ್ರೈದೆ ಹೆಣ್ಣು ಮಕ್ಕಳಿದ್ದರೆ ಸೀರಿಯ ಜೊತೆಗೆ ಉಡಿತುಂಬುವ ಸಾಮಾನು ತರುತ್ತಾರೆ. ಉಳಿದುದನ್ನು ಗಂಡನ ಮನೆಯವರೇ ನಿರ್ವಹಿಸಬೇಕು. ೧೩ ಮೀಟರ ಬಿಳಿ ಅರಿವೆ, ಸೀರೆ, ಉಡಿ ತುಂಬು ಸಾಮಾನು ಪ್ರತ್ಯೇಕವಾಗಿ ತರಲಾಗುತ್ತದೆ. ಶವವನ್ನು ಶ್ಮಶಾನಕ್ಕೆ ತೆಗೆದುಕೊಂಡು ಹೋಗುವ ಮುನ್ನಸ್ನಾನಮಾಡಿಸಲಾಗುತ್ತದೆ. ಆರತಿಗೆ ಸಾಸಿವೆ ಕಾಳಿನ ಗಂಟು ಕಟ್ಟಲಾಗುತ್ತದೆ ಮತ್ತು ಅದನ್ನು ದಾರಿಯುದ್ಧಕ್ಕೂ ಬೀಳಿಸುತ್ತಾ ಹೋಗುತ್ತಾರೆ. ಭೂತ-ಪಿಶಾಚಿಯ ರೂಪದಲ್ಲಿ ಯಾವುದೇ ಆತ್ಮ ಮರುಕಳಿಸಬಾರದೆಂದು ಹೀಗೆ ಮಾಡಲಾಗುತ್ತದೆ. ಮನೆಯ ಕಡೆಯಿಂದ ಸ್ಮಶಾನಕ್ಕೆ ಹೋಗುವಾಗ ಕಾಲು ಮುಮದೆ ಮಾಡಿ ಹೊತ್ತೊಯ್ಯಲಾಗುತ್ತದೆ. ಸ್ಮಶಾನದ ಆವರಣ ಪ್ರವೇಶದ ನಂತರ ಶವ ಇಳಿಸಿ, ಶವದ ತಲೆಯ ಹತ್ತಿರ ಮದುವೆ ಆದವರು ೫ ಆಗದವರು೩ ಸಣ್ಣ ಸಣ್ಣ ಕಲ್ಲುಗಳನ್ನು ಹಾಕುತ್ತಾರೆ. ಅವುಗಳ ಜೊತೆಗೆ ಚಿಲ್ಲರೆ ಹಣವನ್ನು ಸಹ ಹಾಕಲಾಗುತ್ತದೆ. ರಾಜಾ ಹರಿಶ್ಚಂದ್ರನ ಕಾಲದಲ್ಲಿ ಶ್ಮಶಾನ ತೆರಿಗೆ ಇತ್ತು ಈಗಲೂ ಅದರ ದ್ಯೋತಕವಾಗಿ ಹೀಗೆ ಮಾಡಲಾಗುತ್ತದೆ. ಚಿತೆಯ ಮೇಲೆ ಶವನ್ನು ಉತ್ತರಕ್ಕೆ ಕಾಲು ಮತ್ತು ದಕ್ಷಿಣಕ್ಕೆ ತಲೆ ಬರುವಂತೆ ಇಡಲಾಗುತ್ತದೆ. ಅದಕ್ಕೆ ಕಿಚ್ಚು ಹಿಡಿದವನಿಂದ ಮೊದಲು ಅಗ್ನಿ ಸಂಸ್ಕಾರವಾಗುತ್ತದೆ. ನಂತರ ಕಿಚ್ಚು ಹಿಡಿದವನು ನೀರು ತುಂಬಿದ ಬಿಂದಿಗೆಯನ್ನು ಹೊತ್ತು ಶವಕ್ಕೆ ಐದು ಸುತ್ತು ಹಾಕುತ್ತಾನೆ. ಆಗ ಪ್ರತಿ ಸುತ್ತಿಗೂ ಬಿಂದಿಗೆಗೆ ಚೂಪಾದ ಕಲ್ಲಿನಿಂದ ಹೊಡೆದು ಅದಕ್ಕೆ ತೂತು ಬೀಳಿಸಿ ಅದರಿಂದ ನೀರು ಹೊರಬರುವಂತೆ ಮಾಡಲಾಗುತ್ತದೆ. ಕೊನೆಯ ಐದನೇ ಸುತ್ತ ಪೂರ್ಣಗೊಂಡಾಗ ಆತ ಬಿಂದಿಗೆಯನ್ನು ಅಲ್ಲಿಯೇ ಒಗೆದು ಕೈ ಬಾಯಿಗೆ ಹಚ್ಚಿ ಹಿಂದೆ ತಿರುಗಿ ನೋಡದಂತೆ ಮನೆಗೆ ಬರುತ್ತಾರೆ. ನಂತರ ಅಂತ್ಯಯಾತ್ರೆಯಲ್ಲಿ ಪಾಲ್ಗೊಂಡವರುಚಿತೆಗೆ ಅಗ್ನಿ ಸ್ಪರ್ಶ ಮಾಡುತ್ತಾರೆ. ಮತ್ತು ಧೂಪ -ಕರ್ಪೂರ ಹಾಕಿ ನಮಸ್ಕರಿಸಿ ಮನೆಗೆ ತೆರಳುತ್ತಾರೆ. ಅವರೆಲ್ಲರೂ ತಮ್ಮ ತಮ್ಮ;ಮನೆಗೆ ಹೋಗಿ ಸ್ನಾನ ಮಾಡಿದ ನಂತರಮತ್ತೆ ಸಾವನ್ನಪ್ಪಿದವರ ಮನೆಗೆ ಬಂದು ಅಲ್ಲಿ ಅಂಗಳದಲ್ಲಿಟ್ಟ ಕರಿಮೆಣಸು(ಸಾವನ್ನಪ್ಪಿದವರು ದೊಡ್ಡವರಿದ್ದರೆ) ಅಥವಾ ಬೇವಿನ ಎಲೆ(ಸಾವನ್ನಪ್ಪಿದವರು ಸಣ್ಣಮಕ್ಕಳಿದ್ದರೆ) ಯನ್ನು ಬಾಯಲ್ಲಿಟ್ಟು ಸಾಂಕೇತಿಕವಾಗಿ ಕಡಿದು ಆಗಿರುವ ದುಃಖದ ಕಹಿಯಲ್ಲಿ ತಾವೂ ಸಹ ಭಾಗಿಗಳು ಎನ್ನುವುದನ್ನು ಸಿದ್ಧ ಪಡಿಸಿ ಮತ್ತೆ ತಮ್ಮ -ತಮ್ಮ ಮನೆಗಳಿಗೆ ಹೋಗುವರು.
ಸಾವನ್ನಪ್ಪಿದವರ ಮನೆಯಲ್ಲಿ ೧೩ ದಿವಸಗಳ ವರೆಗೆ ಯಾವುದೇ ತೆರನಾದ ಪೂಜೆ-ಪುರಸ್ಕಾರಗಳು ಇರುವುದಿಲ್ಲ.
ಅಸ್ಥಿ ಆರಿಸುವುದು:
ಸಾವನ್ನಪ್ಪಿದ ಮೂರನೇ ದಿನಕ್ಕೆ ಮತ್ತೇ ಸ್ಮಶಾನಕ್ಕೆ ತೆರಳಿ ಅಸ್ಥಿಯನ್ನು ಬಿಂದಿಗೆಯೊಂದರಲ್ಲಿ ಹಾಕಿಕೋಂಡು ನಂತರ ಮೃತರು ಇಚ್ಛೆ ಪಡುತ್ತಿದ್ದ ವಸ್ತುಗಳೊಂದಿಗೆ ಅಸ್ಥಿ ಬಿಂದಿಗೆಯನ್ನು ಸ್ಮಶಾನದಲ್ಲಿಟ್ಟು, ಆ ವಸ್ತುಗಳನ್ನು ಕಾಗೆ ಮುಟ್ಟಿದ ನಂತರ ಅಸ್ಥಿ ಬಿಂದಿಗೆಯನ್ನು ಹೊಳೆ ಅಥವಾ ನದಿಯಲ್ಲಿ ವಿಸರ್ಜಿಸಲಾಗುತ್ತದೆ. ಆಗ ಸ್ಥಳೀಯ ಬ್ರಾಹ್ಮಣ ನೆರವು ಪಡೆಯಲಾಗುತ್ತದೆ.
೯ನೇ ದಿನಕ್ಕೆ ಮನೆ ಸಾರಿಸಿ, ಅರಿವೆಯನ್ನೆಲ್ಲ ಒಗೆದು ತಲೆ ಸ್ನಾನ ಮಾಡಿ ಮಡಿಯಾಗುತ್ತಾರೆ. ೧೦ನೇ ದಿನದ ದಶಪಿಂಡ ಸಮಾರಾಧನೆ ಎರಡು ರೀತಿಯಲ್ಲಿ ಮಾಡಲಾಗುತ್ತದೆ.
ದಶಪಿಂಡ (ಹಳೆಯದು):
ಮನೆಯ ಮುಂದೆ ಗುಡಾರದಿಂದ ಟೆಂಟ್ ಹಾಕಿ ಅದರಲ್ಲಿ ಸಾವನ್ನಪ್ಪಿದವರ ಫೋಟೋ ಇಟ್ಟು ಪೂಜಿಸುವುದು. ಈ ದಿನ ಚಪಾತಿ, ಅನ್ನ, ಮೊಸರಿನಿಂದ ಮಾಡಿದ ಕಡಿ, ಅದರಲ್ಲಿ ಭಜಿ ಹಾಕಿರುತ್ತಾರೆ. ಈ ಅಡಿಗೆಯನ್ನೆಲ್ಲಾ ಸ್ಮಶಾನಕ್ಕೆ ಕೊಂಡೊಯ್ದು ಅಲ್ಲಿ ಚಿತೆಗೆ ಅಗ್ನಿ ಸ್ಪರ್ಶ ಮಾಡುವಾಗ ನೀರಿನ ಬಿಂದಿಗೆ ಒಡೆದುಕಲ್ಲು ಸಹ ಇಟ್ಟು ಪೂಜಿಸಿ, ಪಿಂಡವನ್ನು ಕಾಗೆ ಮುಟ್ಟಿದ ನಂತರ ಕಿಚ್ಚು ಹಿಡಿದವರು ಹಸಿ ಅರಿವೆಯಲ್ಲಿ ಬರಿಕಾಲಿನಿಂದ ಮನೆ ಮನೆಗೆ ಹೋಗಿ ’ಅಂಗಾರಿ ಕೋಚಲೋ’ ಎನ್ನುತ್ತಾರೆ. ಸಾಮಾನ್ಯವಾಗಿ ಆಯಾ ಮನೆತನದ ಜನರು ಕೂಡಿ ಊಟ ಮಾಡುತ್ತಾರೆ. ಹೊರಗೆ ಮಾಡಿದ ಅಡಿಗೆಯನ್ನು ಸಂಜೆ ಉಳಿಸುವಂತಿಲ್ಲ ಮತ್ತು ಮನೆಯ ಒಳಗೆ ತರುವಂತಿಲ್ಲ. ಆದರೆ ಮನೆಯ ಮಗಳು ಈ ಅಡುಗೆಯನ್ನು ತನ್ನ ಮನೆಗೆ ಕೊಂಡೊಯ್ಯುವ ಹಕ್ಕು ಪಡೆದಿರುವಳು.
ಬಿಶಾಂದಿ ಊಟ:
ರಾತ್ರಿಯ ಊಟವನ್ನು ಬಿಶಾಂದಿ ಊಟವೆಂದು ಕರೆಯುತ್ತಾರೆ. ಇದು ಮಾಂಸದ ಊಟವಾಗಿದ್ದು, ಮನೆಯ ಜನರು ಮಾತ್ರ ಉಣ್ಣುತ್ತಾರೆ. ಊಟದ ನಂತರ ಉಳಿದ ಅಡಿಗೆಯನ್ನು ಊರ ಹೊರಗೆ ಹೋಗಿ ಇಟ್ಟು ಬರುತ್ತಾರೆ.
ದಶಪಿಂಡ (ಹೊಸದು)
ನೀರು ಇರುವಲ್ಲಿಯೇ ಮನೆ ಜನರು ಹೋಗಿ ಮಾಡುತ್ತಾರೆ. ಇಲ್ಲಿ ಮನೆಯ ಪುರುಷರೆಲ್ಲರೂ ತಲೆ ಬೋಳಿಸಿಕೊಳ್ಳುತ್ತಾರೆ. ಅನ್ನವನ್ನು ತಯಾರಿಸಿ ಅದರ ೩ ಉಂಡೆ, ಮೈದಾಹಿಟ್ಟಿನ ೧೦ ಉಚಿಡಿ, ಆಕಳು-ಕರು-ಗ್ವಾದಲಿಯ ಆಕಾರವನ್ನು ಹಿಟ್ಟಿನಲ್ಲಿಯೇ ಮಾಡಿ ಎಲ್ಲವನ್ನು ಎಲೆ ಮೇಲಿಟ್ಟು ಅಭೀರ-ಗುಲಾಲದೊಂದಿಗೆ ಚಿತೆಗೆ ಅಗ್ನಿಸ್ಪರ್ಶ ಮಾಡುವಾಗ ನೀರಿನ ಬಿಂದಿಗೆಯನ್ನು ಒಡೆದ ಚೂಪಾದಕಲ್ಲು ಸಹ ಪೂಜೆಗೆ ಇಡುತ್ತಾರೆ. ಇದಕ್ಕೆ ಕಾಗೆಗೆ ಪಿಂಡ ಕೊಡುವದು ಎಂದೂ ಇದಾದ ನಂತರ ಎಲ್ಲರೂ ಮತ್ತೊಮ್ಮೆ ಸ್ನಾನ ಮಾಡಿ ಮನೆಗೆ ಬರುತ್ತಾರೆ.
೧೨–೧೩ನೇ ದಿನ:
ಹೆಣ್ಣುಮಕ್ಕಳು ಸಾವನ್ನಪ್ಪಿದ್ದರೆ ೧೨ನೇದಿನಕ್ಕೆ, ಗಂಡಸರು ಸತ್ತರೆ ೧೩ನೇ ದಿನಕ್ಕೆ ಮಾಡುವ ಕಾರ್ಯಕ್ರಮ ವೈಕುಂಠ ಸಮಾರಾಧನೆ, ಅಂದು ಗೋಧಿ ಹಿಟ್ಟಿನಲ್ಲಿಮಾಡಿದ ಗಣಮಪತಿಯನ್ನು ತುಪ್ಪದಲ್ಲಿ ಕರಿದು, ಉದ್ದಿನ ಬೇಳೆಯಿಂದ ಮಾಡಿದ ಕಚೂರಿ(ವಡಾ), ಪೂರಿ ಅಡಿಗೆ ಮಾಡುವರು. ಇದರಲ್ಲಿ ಉಪ್ಪು ಹಾಕುವುದಿಲ್ಲ. ಮೊಸರು ಮತ್ತು ಸಕ್ಕರೆ ಬೆರೆಸಿ ಈ ಸಂದರ್ಭದಲ್ಲಿ ತಿನ್ನುತ್ತಾರೆ. ಅನ್ನದ ಅಡಿಗೆ ಊಟಕ್ಕೆ ಇರುವುದಿಲ್ಲ, ಆದರೆ ಈಗೀಗ ಈ ಕಾರ್ಯಕ್ರಮದಲ್ಲಿ ಹೊರಗಿನ ಜನರೂ ಸಹ ಪಾಲ್ಗೊಳ್ಳುತ್ತಿರುವುದರಿಂದ ಸಿಹಿ ಅಡಿಗೆಯ ಜೊತೆಗೆ ಅನ್ನು ಸಾರು ಸಹ ಇರುತ್ತದೆ. ಉಪ್ಪನ್ನು ಪ್ರತ್ಯೇಕವಾಗಿ ನೀಡಲಾಗುತ್ತಿದೆ.
ಸಂಜೆ ಸೂರ್ಯ ಮುಳುಗುವ ಮೊದಲು ೧೨-೧೩ ನೇ ದಿನಕ್ಕೆ ಗಣಪತಿ ಇಟ್ಟು ಬ್ರಾಹ್ಮಣರಿಂದ ಪೂಜೆ ಮಾಡಿಸಲಾಗುತ್ತದೆ. ಹೋಮ ಮಾಡುವವರೂ ಇದ್ದಾರೆ. ಈ ಸಂದರ್ಭದಲ್ಲಿ ಕಿಚ್ಚು ಹಿಡಿದವರಿಗೆ ಮನೆಯ ಹೆಣ್ಣುಮಕ್ಕಳು(ಅಕ್ಕ ತಂಗಿಯರು) ಹೊಸ ಬಟ್ಟೆ ತೊಡಿಸಿ, ಹೂ ಮುಡಿಸಿ ಹನಮಂತದೇವರಿಗೆ ಕರೆದೊಯ್ದು ಅಲ್ಲಿ ಪೂಜಿಸಲಾಗುತ್ತದೆ. ಇಚ್ಛಿತರು ಅಲ್ಲಿಯೇ ಒಂದು ದಿನ ಇರುತ್ತಾರೆ. ಕೆಲವರು ಪೂಜೆಯ ನಂತರ ಮರಳಿ ಮನೆಗೆ ಬರುತ್ತಾರೆ.
ಸಾವನ್ನಪ್ಪಿದವರ ಸ್ಮರಣಾರ್ಥ ೩,೬ ತಿಂಗಳು ಮತ್ತು ವರ್ಷಕ್ಕೆ ಪೂಜೆ ಮಾಡಲಾಗುತ್ತದೆ. ಇದಾದ ನಂತರ ಅವರು ದೀಪಾವಳಿಯಲ್ಲಿ ಆಚರಿಸಲಾಗುವ ದೀಪಾರಾಧನೆಯ ’ಹಿರಿಯರ’ ಪಂಕ್ತಿಯಲ್ಲಿ ಸೇರುತ್ತಾರೆ.
ಗಂಡ ಸತ್ತಾಗ:
ವಿವಾಹಿತ ಸ್ತ್ರಿಯ ಗಂಡ ಸಾವನ್ನಪ್ಪಿದಾಗ ಶವ ಒಯ್ಯುವ ಮೊದಲು ಸ್ತ್ರೀಯನ್ನು ಶವದ ಹತ್ತಿರ ಕರೆದುಕೊಂಡು ಹೋಗುವ ವಿಧವೆಯರು, ಆಕೆಯ ಮುತ್ತೈದೆತನ ಇಳಿಸುತ್ತಾರೆ. ಸ್ತ್ರೀ ಧರಿಸಿರುವ ಬಳೆ ಒಡೆದು ತಾಳಿ, ಕರಿಮಣಿಯನ್ನು ತೆಗೆಯುತ್ತಾರೆ. ಕುಂಕುಮವನ್ನು ಅಳಕಿಸುತ್ತಾರೆ. ಇದರ ಸ್ವಲ್ಪ ಭಾಗವನ್ನು ಶವದ ಎದೆ ಮೇಲೆ ಹಾಕಿ ಅದನ್ನು ಶವದೊಂದಿಗೆ ಶ್ಮಶಾನಕ್ಕೆ ಕೊಂಡೊಯ್ಯುತ್ತಾರೆ.
ಈ ಮಹಿಳೆಯನ್ನು ಒಂದು ತಿಂಗಳ ನಂತರ ತವರು ಮನೆಯವರು ಕರೆದುಕೊಂಡು ಹೋಗಿ ಎರಡು ದಿನ ಇರಿಸಿಕೊಂಡು ಹೊಸ ಸೀರೆ ಉಡಿಸಿ, ಹೊಟ್ಟೆ ಶಾಂತಿ ಮಾಡಿಕಳಿಸುತ್ತಾರೆ.
ಹೆಣ್ಣು ಮಗಳಿಗೆ ಅಧಿಕಹೊಣೆ:
ಸಾವನ್ನಪ್ಪಿದವರ ಮನೆಯಲ್ಲಿನ ಎಲ್ಲ ಕಲಸ ಕಾರ್ಯದ ಹಿರಿತನ ೧೩ ನೇ ದಿನದ ಕಾರ್ಯಕ್ರಮ ವಾಗುವ ವರೆಗೆಮನೆಯ ಮಗಳಿಗೆ. ಈ ಸಂದರ್ಭದಲ್ಲಿ ದೇವರ ಮನೆ ಮತ್ತುಅಡಿಗೆ ಮನೆಯ ಪ್ರವೇಶ ಅವಳಿಗೆ ಮಾತ್ರ ಸೀಮಿತವಾಗಿರುತ್ತದೆ. ಮನೆಯ ಜನರಿಗೆ ಈ ಅವಧಿಯಲ್ಲಿ ಅಡಿಗೆ ಸಿದ್ಧಪಡಿಸಿ, ಊಟ ಮಾಡಿಸುವ ಹೊಣೆಗಾರಿಕೆಯೂ ಅವಳಿಗೆಯೇ ಸೇರಿದ್ದು, ಶವ ತೆಗೆದುಕೊಂಡು ಹೋದ ನಂತರ ಅದರ ಹೂ, ಅರಿವೆ, ಹೊರಗೆ ಒಗೆದು ನೀರಿನಿಂದ ಮನೆಯನ್ನು ಶುದ್ಧಗೊಳಿಸುವದರಿಂದ ಹಿಡಿದು ೧೩ನೇ ದಿನದ ವರೆಗಿನ ಎಲ್ಲ ಕಾರ್ಯಗಳನ್ನು ಅತ್ಯಂತ ಶ್ರದ್ಧೆಯಿಂದ ಮಾಡುತ್ತಾರೆ. ಹೀಗಾಗಿ ಮನೆ ಮಗಳಿಗೆ ಸಂದರ್ಭದಲ್ಲಿ ಎಲ್ಲಿಲ್ಲದ ಮಹತ್ವ ನೀಡಲಾಗುತ್ತದೆ.
ವಿಶೇಷತೆ:
ಸಾವನ್ನಪ್ಪಿದವರ ಮನೆ ಮತ್ತು ಅಲ್ಲಿ ಸೇರಿದ ಸಮಾಜದ ಇತರೆ ಹೆಣ್ಣುಮಕ್ಕಳು ಮರಣ ಸಂಸ್ಕಾರ ಆಗುವ ವರೆಗೆ ಬಾಯಲ್ಲಿ ನೀರೂ ಸಹ ಹಾಕದೇ ಅಳುತ್ತ ಕುಳಿತುಕೊಂಡಿರುತ್ತಾರೆ. ಶವ ಸಂಸ್ಕಾರ ಆದನಂತರ ಜಳಕ ಮಾಡಿದ ನಂತರವೇ ಅವರು ನೀರು ಸೇವಿಸುತ್ತಾರೆ ನಂತರ ಫಲಾಹಾರ-ಚಹಾವನ್ನು ಸಾವನ್ನಪ್ಪಿದವರ ಮನೆಗೆ ತೆಗೆದುಕೊಂಡು ಹೋಗಿ ಅವರಿಗೆ ಕೊಟ್ಟು ಬರುತ್ತಾರೆ. ಈ ಪದ್ಧತಿ ಸಮಾಜದಲ್ಲಿ ಅನ್ಯೋನ್ಯ ಸಂಬಂಧ ಬೆಸೆಯುವಲ್ಲಿ ಮಹತ್ವದ ಪಾತ್ರ ವಹಿಸುತ್ತದೆ. ಹೆಣ್ಣು ಮಕ್ಕಳು ಸ್ಮಶಾನಕ್ಕೆ ಬರುವ ಪದ್ಧತಿ ಇರುವುದಿಲ್ಲ.
ಕಿಚ್ಚು ಹಚ್ಚುವದು:
ಸಾಮಾನ್ಯವಾಗಿ ಶವ ಅಗ್ನಿಗೆ ನೀಡುವದು ವಾಡಿಕೆ. ಇದಕ್ಕಾಗಿ ಗಂಧದ ಕಟ್ಟಿಗೆ(ಅಲ್ಪ-ಸ್ವಲ್ಪವಾದರೂ) ಸಾದಾಕಟ್ಟಿಗೆ, ಡಾಲ್ಡಾ, ಸೂಜಿ,ಮೈದಾಹಿಟ್ಟು, ಮೆಣಸು, ಅತ್ತರಬಾಟ್ಲಿ, ಮೈತೊಳೆಯಲು ಸಬಕಾರ, ಅಬೀರ-ಗುಲಾಲ, ದಂಡಿ ಮುತ್ತೈದೆಗೆ, ಸಾಸಿವೆ, ಸೆಣಬು, ಆರತಿ(ಸಿದಗಿ) ಕೊಡದಷ್ಟು ಗಡಿಗಿ, ಸಣ್ಣಗಡಗಿ (ಕಿಚ್ಚು ಹಿಡಿಯಲು). ಕುಡುಕಿ (ಮೊಸರಿಗಾಗಿ), ಬಿಂದಿಗಿ-ಮುಚ್ಚಳ ಸಮೇತ, ಸ್ನಾನ ಮಾಡಿಸಲು ಚರಗಿ ಖರೀದಿಸಲಾಗುತ್ತದೆ.
ಸಾಮಾನ್ಯವಾಗಿ ಮನೆಯ ಮಗ, ಈತನಿಗೆ ತಲೆ ಕ್ಷೌರ ಮಾಡಿಸುವದು, ನಿಯಮಕ್ಕಾಗಿ ಸ್ವಲ್ಪ ಕೂದಲು ಕತ್ತರಿಸುವದು, ಚಂಡಕಿ ಬಿಟ್ಟು ಉಳಿದೆಲ್ಲ ಕೂದಲು ತೆಗೆದಯುವ ವಿವಿಧ ಪದ್ಧತಿಗಳಿವೆ. ಯಾವುದು ಅನುಸರಿಸಲು ಸಾಧ್ಯವೋ ಅದನ್ನು ಅನುಸರಿಸುವ ಸ್ವಾತಂತ್ಯ್ರವಿದೆ.
ಸಾಂಸ್ಕೃತಿಕ ಹಿರಿಮೆ
ರಜಪೂತ ಸಮಾಜದಲ್ಲಿ ಬ್ರಾಹ್ಮಣರಿಗೆ ಹೆಚ್ಚಿನ ಪೂಜ್ಯತೆ ಮತ್ತು ಗೌರವವಿತ್ತು ಬ್ರಾಹ್ಮನರಿಗೆ ಸಮಾಜದಲ್ಲಿ ವಿಶೇಷವಾದ ಹಕ್ಕುಗಳು ಇದ್ದವು. ಅವರು ರಾಜರ ಮಂತ್ರಿಗಳಾಗಿ, ಪುರೋಹಿತರಾಗಿ, ಸಲಹೆಗಾರರಾಗಿ ಕೆಲಸ ಮಾಡುತ್ತಿದ್ದುದರಿಂದ ಬಹುತೇಕ ಹಬ್ಬಗಳು ವೈದಿಕ ಪರಂಪರೆಯನ್ನು ಹೋಲುತ್ತವೆಯಾದರೂ, ಅವುಗಳಲ್ಲಿ ಸ್ವಂತಿಕೆಯನ್ನು ಕಾಣಬಹುದು. ಹಬ್ಬಗಳ ಆಚರಣೆಯಲ್ಲಿ ಮಹಿಳೆಯರದ್ದೇ ಹಿರಿತನ.
ತಿಲ್ ಸಗಟ್‌:
ಜನೇವರಿ ೧೪ ಸೂರ್ಯ ತನ್ನ ಚಲಿಸುವ ಪಥ ಬದಲಿಸುವ ದಿನ. ಇದನ್ನುಮಕರ ಸಂಕ್ರಮಣ ಎಂದು ದೇಶದ ಜನರೆಲ್ಲಾ ಆಚರಿಸುತ್ತಾರೆ. ಆದರೆ ರಜಪೂತರು ಮಾಘ ಸ್ನಾನಾರಂಭದ ಬನದ ಹುಣ್ಣೆಮೆಯ ನಾಲ್ಕನೇ ದಿನ ಬರುವ ಸಂಕಷ್ಟ ಚತುರ್ಥಿಯಂದು ಜಗತ್ತಿನ ಸರ್ವ ಸಂಕಟಗಳ ನಿವಾರಣೆಗಾಗಿ ’ಸಂಕಟ ಮಾತಾ ಕಿ ಪೂಜಾ’ ಮಾಡುತ್ತಾರೆ. ಪ್ರಕೃತಿಯಲ್ಲಿ ಸಿಗುವ ಎಳ್ಳು, ಬೆಲ್ಲ, ಗಜ್ಜರಿ, ಬಾರಿಹಣ್ಣು, ಗೆಣಸು, ಕಬ್ಬು, ಕಡ್ಲಿಗಿಡ ಮುಂತಾದವನ್ನು ದೊಡ್ಡ ತಾಟಿನಲ್ಲಿಟ್ಟು ನೈವೇದ್ಯ ಮಾಡುತ್ತಾರೆ. ಎಳ್ಳಿನ ಜೊತೆಗಿರುವ ಬೆಲ್ಲದ ತುಂಡನ್ನು ದಂಟಿನ ಸಿಬಿರಿನಿಂದ ಕೊಯ್ಯುವಾಗ,
ಆರಜಾತಿ, ಪಾರಜಾತಿ, ಖೇತಖಾತಿ ಮೇರಾ ರಾಮ
ಭಗವಾನ ಕಾಹುಕುಮ ಹುವಾ ತೋ
ಬಲಿ ದೇ ದೂ ತೇರಾ,
ಎಂದು ಹೇಳುತ್ತಾರೆ. ಆಗ ಕೈಯಲ್ಲಿ ಹಿಡಿದಷ್ಟು ಎಳ್ಳು-ಬೆಲ್ಲವನ್ನು ಮನೆಯಲ್ಲಿನ ಎಲ್ಲರಿಗೂ ಪ್ರಸಾದವೆಂದು ಹಂಚುತ್ತಾರೆ. ರಾತ್ರಿಯಿಡೀ ಆ ತಾಟನ್ನು ಕಾಪಾಡುತ್ತಾರೆ. ಮರುದಿನ ಎಳ್ಳು -ಬೆಲ್ಲ ಇತರರಿಗೆ ಹಂಚುವ ಪದ್ಧತಿ ಇದೆ. ಸೂರ್ಯ ಅಥವಾ ಚಂದ್ರನಿಗೆ ತುಂಬಿದ ತಂಬಿಗೆಯಲ್ಲಿನೀರನ್ನು ಅರ್ಘ್ಯವಾಗಿ ಅರ್ಪಿಲಾಗುತ್ತದೆ.
ಇದೇ ದಿನ ಮಹಿಳೆಯರು ಗಂಡನ ದೀರ್ಘಾಯುಷ್ಯಕ್ಕಾಗಿ ಉಪವಾಸ ಮಾಡುತ್ತಾರೆ. ಇಡೀ ದಿನ ಬಾಯಲ್ಲಿ ತೊಟ್ಟು ನೀರೂ ಸಹ ಹಾಕಿಕೊಳ್ಳದೇ ರಾತ್ರಿ ಚಂದ್ರನ ದರ್ಶನವಾದ ನಂತರವೇ ಪೂಜೆ ಮಾಡಿ ಊಟ ಮಾಡುವರು. ಇದನ್ನು ’ಕರವಾ ಚೌತ್’ ಎಂದೂ ಕರೆಯುತ್ತಾರೆ.
ಹೋಳಿ ಹುಣ್ಣಿಮೆ (ಧುಲಂಡಿ):
ಅಧರ್ಮದ ಮೇಲೆ ಧರ್ಮದ ವಿಜಯದ ದ್ಯೋತಕವಾಗಿ, ಹೋಲಿಕಾ ದಹನದ ಸಂತಸಕ್ಕಾಗಿ, ಹೋಳಿ ಹುಣ್ಣಿಮೆ ಆಚರಿಸುವದು ಎಲ್ಲೆಡೆಗೂ ಕಂಡು ಬರುವ ವಿಷಯವಾದರೂ ಸಹ ಈ ದಿನದಂದು ರಜಪೂತರು ಕೇಸರಿ ಬಣ್ಣದಾಟ ಆಡುವದು ವಿಶೇಷ. ಕೆಲವೆಡೆಗಳಲ್ಲಿ ಈ ಹಬ್ಬವನ್ನು ’ಧುಲಂಡಿ’ ಎಂದೂ ಆಚರಿಸುವರು. ಇದಕ್ಕಾಗಿ ಕುಂಬಾರನಲ್ಲಿನ ಹೊಸ ಗಡಿಗೆ ತಂದು ಹೋಲಿ ಹುಣ್ಣಿಮೆಯ ರಾತ್ರಿ ಸಮಯದಲ್ಲಿ ಅಂಬಲಿ ತುಂಬಿ, ಅಡಿಗೆ ಮಾಡಿದ ಎಲ್ಲವನ್ನು ಅವುಗಳ ಮೇಲಿಟ್ಟು, ನೆನೆಯಲು ಹಾಕಿದ ಕಡಲೆಯನನು ಮೇಲೆ ಹಾಕಿ ಶೀತಲಮಾತಾ (ಶೇಡಲ ಮಾತಾ )(ಗೆ ಪೂಜೆ ಮಾಡುತ್ತಾರೆ. ಇಡೀ ಮನೆತನದ ದೇವರು ಒಂದೇ ಕಡೆಗಿದ್ದು, ತಲೆ ಮಾರುಗಳು ಉರುಳಿ ಹೋದರೂ ಎಲ್ಲರೂ ಒಂದೇ ಕಡೆಗೆ ಸೇರಿ ಪೂಜೆ ಮಾಡುವ ರೂಢಿ ಈಗಲೂ ಕೆಲವು ಮನೆತನಗಳಲ್ಲಿದೆ. ಪೂಜೆಯ ನಂತರ ನೈವೇದ್ಯದೊಂದಿಗೆ ತುಂಬಿಟ್ಟ ಅಂಬಲಿಯ ಚರಿಗೆಯನ್ನು ಮನೆಯ ಹೆಣ್ಣುಮಕ್ಕಳಿಗೆ ನೀಡಿ, ಅವರಿಗೆಉಡಿ ತುಂಬಿ, ಮನೆತನದ ಸೊಸೆ ನಮಸ್ಕರಿಸಿ ಆಶೀರ್ವಾದ ಪಡೆಯುವ ರೀತಿ ನಿಜಕ್ಕೂ ಸೋಜಿಗದ್ದಾಗಿದೆ. ಬೇಸಿಗೆಯ ಬಿಸಿಲಿನ ಧಗೆಯಿಂದ ಜನರಿಗೆ ಅಪಾಯವಾಗದಂತೆ ಎಲ್ಲರಿಗೂ ರಕ್ಷಣೆ ನೀಡಬೇಕೆಂದು ದೇವಿಯಲ್ಲಿ ಪ್ರಾರ್ಥಿಸುವುದೇ ಈ ಹಬ್ಬದ ವಿಶೇಷತೆಯಾಗಿದೆ. ಹೋಳಿ ಹುಣ್ಣಿಮೆಯ ಮರುದಿನ ಇದನ್ನು ಆಚರಿಸಲಾಗುತ್ತದೆ.
ಯುಗಾದಿ(ಪಾಡುವಾ)
ಹೆಸರೇ ಸೂಚಿಸುವಂತೆ ಯುಗಾದಿ ಆದಿ ಯುಗಾದಿ ಶಾಲಿವಾಹ ಶೆಕೆ ಹೊಸ ವರ್ಷದ ಆರಂಭದ ಹಬ್ಬವಾಗಿದೆ. ಯುಗಾದಿ ಅಮವಾಸ್ಯೆಗೂ ಮೊದಲು ಮನೆಯನ್ನೆಲ್ಲಾ ಸಾರಿಸಿ ಬಟ್ಟೆ ಬರೆಯ್ನೆಲ್ಲಾ ತೊಳೆದು ಸ್ವಚ್ಛಗೊಳಿಸುತ್ತಾರೆ. ಅಮವಾಸ್ಯೆ ದಿನಹೋಳಿಗೆ ಅಡಿಗೆ ಮಾಡಿ ಮನೆ ದೇವರಿಗೆ ಪೂಜೆ ಮಾಡುತ್ತಾರೆ. ಮರುದಿನವೇ ಯುಗಾದಿ ಪಾಡುವಾ. ಅಂದು ಅಭ್ಯಂಜನ ಸ್ನಾನ, ನವವಸ್ತ್ರ ಧಾರುಣ, ತಳಿರು ತೋರಣಾದಿಗಳಿಂದ ಗೃಹಾಂಲಕಾರ, ಬೇವು-ಬೆಲ್ಲದ ಪೂಜೆ ಮತ್ತು ಅದರ ಸೇವನೆ ಮಾಡಲಾಗುತ್ತದೆ. ವಸಂತ ಋತುವಿನಲ್ಲಿ ಉಂಟಾಗಬಹುದಾದ ರೋಗ ರುಚಿನಗಳ ನಿಗ್ರಹಕ್ಕಾಗಿ ಮತ್ತು ಆರೋಗ್ಯ ವೃದ್ಧಿಗಾಗಿ ಬೇವು ಬೆಲ್ಲದ ಸೇವನೆ ಈ ಹಬ್ಬದ ವಿಶೇಷತೆಯಾಗಿದೆ. ಹೊಸ ವರುಷದಲ್ಲಿ ಪ್ರತಿ ವ್ಯಕ್ತಿಯೂ ಅನುಭವಿಸಬೇಕಾದ ಸುಖ; ದುಃಖ, ಲಾಭ-ನಷ್ಟ, ಜಯ-ಅಪಜಯ ಮುಂತಾದ ಸಿಹಿ-ಕಹಿ ಅನುಭವಗಳನ್ನು ಸಮದೃಷ್ಟಿಯಿಂದ ಕಾಣಬೇಕೆಂಬ ವಿವೇಕದ ಪ್ರಚೋದನೆಗೆ ಸಂಕೇತವಾಗಿಯೇ ಬೇವು ಬೆಲ್ಲದ ಸೇವನೆ ನಡೆಯುತ್ತದೆ.
ಈ ದಿನ ಗಂಡು ಮಕ್ಕಳಿಗೆ ಅಕ್ಕತಂಗಿಯರು ಆರತಿ ಮಾಡಿ ಶುಭಾಶೀರ್ವದಿಸಿ, ಶ್ಯಾವಿಗೆ ಪಾಯಸವನ್ನು ಸೇವಿಸಲು ನೀಡುತ್ತಾರೆ. ಸ್ಥಳೀಯ ಊರಲ್ಲಿಯ ಮದುವೆಯಾದ ಹೆಣ್ಣುಮಕ್ಕಳೂ ಸಹ ಈ ಕಾರ್ಯಕ್ಕಾಗಿ ತವರು ಮನೆಗೆ ಬರುತ್ತಾರೆ. ಮನೆ ದೇವರು ನರಸಿಂಹ ಇರುವವರು ಅಂದು ತುಪ್ಪ ದಲ್ಲಿಯೇ ಹೋಳಿಗೆ, ಮತ್ತಿತರ ಭಕ್ಷ ಭೋಜನವನ್ನು ತಯಾರಿಸಿ ಪೂಜಿಸುತ್ತಾರೆ. ಮನೆಯ ಹೆಣ್ಣು ಮಕ್ಕಳು ಈ ಪೂಜೆ ನೋಡುವಂತಿಲ್ಲ ಮತ್ತು ಅಡಿಗೆ ತಿನ್ನುವಂತಿಲ್ಲವೆಂದ ಅಂಶವನ್ನು ಇಲ್ಲಿ ಕಡ್ಡಾಯವಾಗಿ ಪರಿಪಾಲಿಸಲಾಗುತ್ತದೆ.
ಶ್ರಾವಣ ಮಾಸದ ಕಾರ್ಯಕ್ರಮ:
ಪ್ರತಿವರ್ಷ ಶ್ರಾವಣ ಮಾಸದಲ್ಲಿ ಬಹುತೇಕವಾಗಿ ದೇವರ ನಾಮಸ್ಕರಣೆಯಲ್ಲಿಯೇ ಕಾಲ ಕಳೆಯುವದು ವಿಶೇಷತೆ, ಮಹಿಳೆಯರಂತೂ ಇದನ್ನು ಹೆಚ್ಚು ಭಯ ಭಕ್ತಿಯಿಂದ ಆಚರಿಸುತ್ತಾರೆ. ಪ್ರತಿ ಸೋಮವಾರ ಮತ್ತು ಶುಕ್ರವಾರದಂದು ಮುತ್ತೈದೆ ಮಹಿಳೆಯರನ್ನು ಮನೆಗೆ ಅರಿಷಿಣ ಕುಂಕುಮಕ್ಕಾಗಿ ಕರೆದು ಉಡಿ ತುಂಬುವ ಕಾರ್ಯಕ್ರಮ ನಡೆಸಲಾಗುತ್ತದೆ. ವಿವಿಧ ದೇವಸ್ಥಾನಗಳಿಗೆ ಭೇಟಿ ನೀಡಿ ಅಲ್ಲಿ ನಡೆಯುವ ಆಧ್ಯಾತ್ಮಿಕ ಚಟುವಟಿಕೆಗಳಲ್ಲಿ ಪಾಲ್ಗೊಳ್ಳುತ್ತಾರೆ.
ಶ್ರಾವಣ ಮಾಸದುದ್ದಕ್ಕೂ ಮನೆಯಲ್ಲಿ ಮಾಂಸಾಹಾರ ಸೇವನೆ ನಿಷಿದ್ಧವಿರುತ್ತದೆ. ಕೇವಲ ಸಾತ್ವಿಕ ಆಹಾರ ಮಾತ್ರ ಸೇವಿಸುತ್ತಾರೆ. ತಿಂಗಳುದ್ದಕ್ಕೂ ಪೂಜೆಮಾಡಲು, ಹಾಡು ಹಾಡಲು ಸೇರುವ ಮಹಿಳೆಯರಿಗೆ ಪ್ರತಿ ದಿನವೂ ಒಬ್ಬರಂತೆ ಉಪಾಹಾರ ಹಂಚುವ ಮೂಲಕ ದಿನವಿಡೀ ಉಪವಾಸ ವೃತ ಮಾಡಿದವರಿಗೆ ತಮ್ಮ ಸೇವೆ ಸಲ್ಲಿಸುವ ಮನೋಭಾವ ತೋರ್ಪಡಿಸಲಾಗುತ್ತದೆ.
ದಸರಾ:
ಶರನ್ನವರಾತ್ರಿ ಮತ್ತುವಿಜಯದಶಮಿ ಎಂದು ಕರೆಯಲಾಗುವ ದಸರಾ ರಜಪೂತ ಮಹಿಳೆಯರು ಭಯ-ಭಕ್ತಿಯಿಂದ ಆಚರಿಸಲಾಗುವೆ ವಿಶಿಷ್ಟಹಬ್ಬ. ಒಂಭತ್ತು ದಿನಗಳ ವರೆಗೆ ದೇವಿಯ ಸುತ್ತಿ ಮಾಡುವುದು, ದೇವರ ಸಮೀಪವೇ ಇದ್ದು, ಮಾಂಸದೂಟ, ಮದ್ಯಪಾನ ಮಾಡದೇ ಇರುವದು ಮತ್ತು ಕೇವಲ ಸಾತ್ವಿಕ ಆಹಾರವನ್ನು ಮಾತ್ರ ಸೇವಿಸುವದು ಈ ಹಬ್ಬದ ವಿಶೇಷತೆಯಾಗಿದೆ. ಶಕ್ತಿದೇವತೆಯ ಪೂಜೆ ಮಾಡುವುದೇ ಹಬ್ಬದ ಮುಖ್ಯ ಅಂಶವಾಗಿದೆ. ದೇವಿ ಪುರಾಣ ಪರಾಯಣ ಮಾಡಲಾಗುತ್ತದೆ. ಹೆಣ್ಣು ಮಕ್ಕಳು ಪಾರಾಯಣವನ್ನು ಕೇಳುತ್ತಾ ಕುಳಿತುಕೊಂಡಿರುತ್ತಾರೆ. ಅಮಾವಾಸ್ಯೆಯ ಮರುದಿನ ದೇವಿಯ ಮುಂದೆ ಘಟಸ್ಥಾಪನೆ ಮಾಡುತ್ತಾರೆ. ಹೊಲದಿಂದ ತಂದ ಮಣ್ಣನ್ನು ದೇವಿಯ ಮುಂದೆ ಜಗಲಿಯ ಸುತ್ತ ಹಾಕಿ ಅದರಲ್ಲಿ ಗೋಧಿ ಬಿತ್ತುತ್ತಾರೆ. ಅದಕ್ಕೆ ನಿತ್ಯ ನೀರು ಹಾಕುವುದರಿಂದ ನಾಲ್ಕೈದು ದಿನಗಳಲ್ಲಿ ಗೋದಿ ಮೊಳಕೆವೊಡೆಯುತ್ತದೆ ಐದನೆ ದಿನದಿಂದ ಸ್ತ್ರೀಯರು ಸೇರಿಕೊಂಡುದೇವಿಯ ಮುಂದೆ ಹಾಡು ಹಾಡುತ್ತಾ, ಅವಳ ಮಹಿಳೆಯನ್ನು ಸುತ್ತಿಸುತ್ತಾರೆ. ಐದು ದಿನಗಳವರೆಗೆ ಈ ಕಾರ್ಯಕ್ರಮವು ಅವ್ಯಾಹತ ನಡೆಯುತ್ತದೆ. ಘಟ ಸ್ಥಾಪನೆ ಮಾಡಿದ ಮನೆಯ ಮುಖ್ಯಸ್ಥೆ ಸಾಂಪ್ರದಾಯಿಕವಾಗಿ ಐದು ಮನೆಗಳಿಗೆ ಹೋಗಿ ”ಜೋಗ’ (ಭಿಕ್ಷೆ) ತೆಗೆದುಕೊಂಡು ಬರುತ್ತಾಲೆ. ಈಹಿಟ್ಟಿನಿಂದ ಮಾಡಿದ ರೊಟ್ಟಿ-ಪಲ್ಲೆಯ ವೈವೇದ್ಯವನ್ನು ದೇವಿಗೆ ಏರಿಸಿ, ಪೂಜೆ ಮಾಡಿ,ಅದನ್ನು ಐದು ಮನೆಗಳಿಗೆ ಹಂಚುತ್ತಾರೆ.
ಖಂಡೇ ಪೂಜಾ( ಆಯುಧ ಪೂಜೆ):
ರಜಪೂತರು ಆಯುಧ ಪ್ರಿಯರು. ಆಯುಧಗಳ ಬಲದಿಂದಲೇ ರಾಜ್ಯಭಾರ ಮಾಡಿದವರು. ಹೀಗಾಗಿ ಆಯುಧ ಪೂಜೆ ಪರಂಪರಾಗತವಾಗಿ ಬಂದ ಹಬ್ಬ. ಮೊದಲು ಶಸ್ತ್ರಾಸ್ತ್ರಗಳನ್ನು ಪೂಜಿಸುತ್ತಿದ್ದವರು. ಈಗ ಬದಲಾದ ಪರಿಸ್ಥಿತಿಯಲ್ಲಿ ನಿತ್ಯ ಕಾಯಕ್ಕಾಗಿ ಬಳಸುವ ವಸ್ತುಗಳನ್ನೇ ಓರಣವಾಗಿಟ್ಟು ಪೂಜಿಸಲಾಗುತ್ತದೆ. ಘಟಸ್ಥಾಪನೆ ಮಾಡಿದ ಮನೆಗಳಲ್ಲಿ ಈ ದಿನಂದು ಹೋತಮರಿಯನ್ನು ದೇವಿಗೆ ಬಲಿ ಕೊಡಲಾಗುತ್ತದೆ. ಇದರ ಅಡಿಗೆ ಮಾಡಿ ದೇವಿಗೆ ನೈವೇದ್ಯ ಮಾಡಿ ನಂತರ ಬಂಧು-ಮಿತ್ರರಿಗೆ ಊಟ ಮಾಡಿಸಲಾಗುತ್ತದೆ.
ವಿಜಯದಶಮಿ:
ಕೆಟ್ಟದ್ದರ ಮೇಲೆ ಒಳಿತು ವಿಜಯಸಾಧಿಸಿದ ದಿನವೇ ವಿಜಯದಶಮಿ. ಶ್ರೀ ರಾಮನು ರಾವಣನನ್ನು ವಧಿಸಿ ಜಯಶೀಲನಾದ ದಿನ ಇದು. ಶ್ರೀರಾಮನು ನವರಾತ್ರ ಒಂಭತ್ತು ದಿನವೂಶಕ್ತಿಮಾತೆಯನ್ನು ಆರಾಧಿಸಿ ವಿಜಯದಶಮಿಯ ದಿನ ಶಮೀವೃಕ್ಷವನ್ನು ಪೂಜಿಸಿ ಚೈತ್ರ ಯಾತ್ರೆ ಪ್ರಾರಂಭಿಸಿ, ರಾವಣನನ್ನು ವಧಿಸಿ ಸೀತೆಯನ್ನು ಬಂಧನದಿಂದ ಮುಕ್ತಗೊಳಿಸಿದನೆಂಬ ನಂಬಿಕೆಯ ಆಧಾರದಲ್ಲಿಯೇ ಈ ಹಬ್ಬವನ್ನು ಆಚರಿಸಲಾಗುತ್ತದೆ. ಆದ್ದರಿಂದ ಯಾವುದೇ ಕಾರ್ಯದಲ್ಲಿ ಜಯಗಳಿಸಲು ಶಮೀವೃಕ್ಷದ ಪೂಜೆಯ ಅಗತ್ಯವಿದೆ. ಇದಕ್ಕಾಗಿಯೇ ಬನ್ನಿ(ಶಮೀ) ಗಿಡಕ್ಕೆ ಪೂಜೆ ಸಲ್ಲಿಸಿ, ಬನ್ನಿ ಮುಡಿದು ಅದನ್ನು ಹಿರಿಯರಿಗೆ ನೀಡಿ ಆಶೀರ್ವಾದ ಪಡೆದುಕೊಳ್ಳುವದು. ಸಾಮಾನ್ಯ ಅಂಶವಾಗಿದೆ. ಅಂದರೆ ನಿತ್ಯದ ವ್ಯವಹಾರದಲ್ಲಿ ಪರಸ್ಪರರಲ್ಲಿ ವಿಜಯ ಕೋರುವುದರ ದ್ಯೋತಕವಾಗಿದೆ. ಕೆಲವೆಡೆಗೆ ಬನ್ನಿ ಮುಡಿಯುವ ಕಾರ್ಯಕ್ರಮವು ಸಾಮೂಹಿಕವಾಗಿ ನಡೆಯುತ್ತದೆ. ಹಬ್ಬಗಳು ತಮ್ಮ ಅರ್ಥ ಕಳೆದುಕೊಳ್ಳುತ್ತಲಿರುವ ವಿಷಮ ಪರಿಸ್ಥಿತಿಯಲ್ಲಿಯೂ ಸಹ ರಜಪೂತರಲ್ಲಿ ಕೆಲವರು ಈ ವಿಶಿಷ್ಟ ಪರಂಪರೆಯನ್ನು ಕಾಪಾಡಿಕೊಂಡಿರುವರು. ಸಂಜೆ ಸಮಾಜ ಬಾಂಧವರೆಲ್ಲರೂ ಬನ್ನಿ ಗಿಡಕ್ಕೆ ತೆರಳಿ ಅಲ್ಲಿ ಬ್ರಾಹ್ಮಣರಿಂದ ಮಂತ್ರಘೋಷಗಳ ಪೂಜೆಯ ನಂತರವೇ ಬನ್ನಿ ಮುಡಿಯುತ್ತಾರೆ ಇದು ಜನರಲ್ಲಿನ ಪರಸ್ಪರ ಪ್ರೀತಿ, ವಿಶ್ವಾಸ ವರ್ಧನೆ ಮತ್ತು ಒಗ್ಗಟಿಗೆ ಕಾರಣವಾಗಿದೆ.
ದೇವಿ ವಿಸರ್ಜನೆ:
ಘಟಸ್ಥಾಪನೆ ಮಾಡಿದ ಮನೆಗಳ ಸ್ತ್ರೀಯರು ದೇವಿಯ ಮುಂದೆ ಬೆಳೆದ ಗೋದಿಯ ಬೆಳೆಸಿ (ಬುಜರ‍್ಯಾ) ಮತ್ತು ಮಣ್ಣನ್ನು ಬುಟ್ಟಿಯಲ್ಲಿ ಹಾಕಿಕೊಂಡು ಕರೆ-ಬಾವಿಗಳಿಗೆ ಹೋಗಿ ಅಲ್ಲಿ ಪೂಜಿಸಿ ಅದನ್ನು ವಿಸರ್ಜಿಸಿ ಬರುತ್ತಾರೆ ಅಂದರೆ ದೇವಿಯನ್ನು ತನ್ನ ಹೃದಯದಲ್ಲಿ ತುಂಬಿ ಕೊಳ್ಳುವುದೇ ಈ ಪೂಜೆಯ ಸಂಕೇತವಾಗಿದೆ.
ದೀಪಾವಳಿ:
ರಕ್ಕಸ ದೊರೆ ನರಕಾಸುರನನ್ನು ಶ್ರೀಕೃಷ್ಣ ವಧಿಸಿದ ವಿಜಯೋತ್ಸವದ ದಿನವಾದ ನರಕ ಚತುರ್ದಶಿಯಂದು ಅಕ್ಕ-ತಂಗಿಯರು, ಅಣ್ಣ-ತಮ್ಮಂದಿರಿಗೆ ಅಭ್ಯಂಜನ ಸ್ನಾನ ಮಾಡಿಸುತ್ತಾರೆ. ಹೊಸ ಅಳಿಯನನ್ನು ಮಗಳ ಜೊತೆಗೆ ಅಳಿಯತನಕ್ಕೆ ಕರೆಯಲಾಗುತ್ತದೆ.
ಮರುದಿನದ ಅಮವಾಸ್ಯೆಯನ್ನು ವರ್ಷದ ಅತ್ಯಂತ ಕತ್ತಲೆಯ ದಿನವೆಂದು ಪರಿಗಣಿಸಲಾಗುತ್ತದೆ. ಕತ್ತಲೆ, ಅಜ್ಞಾನದ ಪ್ರತೀಕವಾಗಿದ್ದು, ಅದನ್ನು ಹೊಡೆದೋಡಿಸಿ ದೀಪ, ಅದರ ಬೆಳಕು ಜ್ಞಾನದ ಸಂಕೇತವಾಗಿದ್ದು ಅದನ್ನು ಆಹ್ವಾನಿಸುವುದೇ ಈ ಹಬ್ಬದ ವಿಶೇಷತೆ. ವಿಕ್ರಮ ಶಕೆಯ ಹೊಸ ವರ್ಷದ ಆರಂಭವಾದ ದೀಪಾವಳಿಯಂದು ಮಹಾಲಕ್ಷ್ಮಿ ಮತ್ತು ಕುಬೇರನ ಪೂಜೆ ಮಾಡಿ ಉತ್ತಮ ಧನ ಪ್ರಾಪ್ತಿಗಾಗಿ ಪ್ರಾರ್ಥಿಸಲಾಗುತ್ತದೆ. ಸಂಜೆ ಹೊಲದಲ್ಲಿನ ಮಣ್ಣನ್ನು ತಂದು ಅದರಿಂದ ದೀಪವನ್ನು ತಮ್ಮ ಮನೆತನದಲ್ಲಿನ ಪೂರ್ವಜರ ಹೆಸರಿನಿಂದ ಬೆಳಗಿಸಲಾಗುತ್ತದ.ಎ ಮನೆತನದ ಎರಡು ಮೂರು ತಲೆಮಾರುಗಳ ಪರಿಚಯವಿದ್ದವರೇ ಕಡಿಮೆಯಾಗುತ್ತಿರುವಾಗ, ರಜಫೂತರು ತಮ್ಮವಂಶಾವಳಿಯ ಪರಂಪರೆಯನ್ನು ಈ ದಿನದಂದು ಸ್ಮರಿಸುತ್ತಾರೆ. ಪೂಜೆ ಮಾಡಿದ ನಂತರ ಬೆಳಗಿಸಲ್ಪಟ್ಟ ದೀಪಗಳನ್ನು ಮನೆಯ ಎಲ್ಲಾ ಕಡೆಗೂ ಇಡುವ ಮೂಲಕ ಮೂಲೆ ಮೂಲೆಗಳಲ್ಲಿಯ ಅಂಧಕಾರ ಕಳೆಯುವ ಪ್ರಯತ್ನ ಮಾಡಲಾಗುತ್ತದೆ. ಬೆಳಕು ಮೂಡಿಸಲಾಗುತ್ತದೆ. ಮರುದಿನ ಈ ದೀಪಗಳನ್ನು ಕೆರೆ ಬಾವಿಯಲ್ಲಿ ಹಾಕಲಾಗುತ್ತದೆ ಮತ್ತು ಪ್ರತಿಯೊಬ್ಬ ಪೂರ್ವಜರ ಹೆಸರನ್ನು ಹೇಳಿ ಕರಿಕೆ ಮತ್ತು ಅಕ್ಕಿಕಾಳನ್ನು ನೀರಲ್ಲಿ ಹಾಕಿ ಅರ್ಘ್ಯ ಕೊಡಲಾಗುತ್ತದೆ. ಈ ಕಾರ್ಯಕ್ರಮವು ಸೂರ್ಯ-ಚಂದ್ರರಿಂದಲೇ ಆರಂಭವಾಗುತ್ತದೆ. ಸಾವನ್ನಪ್ಪಿರುವ ಪೂರ್ವಜರಾದ ಗಂಡಸರಿಗೆ ಪೂರ್ವದತ್ತ ಮತ್ತು ಹೆಂಗಸರಿಗೆ ಪಶ್ಚಿಮದತ್ತ ಮುಖ ಮಾಡಿ ಎರಡು ಬೊಗಸೆ ಅರ್ಘ್ಯ ಕೊಡಲಾಗುತ್ತದೆ. ನಂತರ ಅಲ್ಲಿಯೇ ಸ್ನಾನ ಮಾಡಿ ಬರುವಾಗ ಒಂದು ತಂಬಿಗೆ ನೀರು ಮತ್ತು ಕೆಲ ಔಡಲ ಎಲೆಗಳನ್ನು ಪೂಜೆಗಾಗಿ ತರಲಾಗುತ್ತದೆ. ಮನೆಗೆ ಬರುವುದರೊಳಗಾಗಿ ಮಹಿಳೆಯರು ಅನ್ನದ ಉಂಡೆ ಮಾಡಿರುತ್ತಾರೆ. ಔಡಲ ಎಲೆಗಳನ್ನು ನೆಲಕ್ಕೆ ಹಾಸಿ, ದೀಪಗಳನ್ನಿಟ್ಟ ಜಾಗದಲ್ಲಿಯೇ, ಪೂರ್ವಜರ ಹೆಸರಿನಿಂದ ಹಿರಿಯರಿಗೆ ಪಿಂಡ ಪ್ರದಾನ ಮಾಡಲಾಗುತ್ತದೆ. ದೀಪಾರಾಧನೆ ಮತ್ತು ಪಿಂಡ ಪ್ರದಾನ ಮಾಡುವದು ರಾಮಾಯಣದಲ್ಲಿಯೂ ಸಹ ಉಲ್ಲೇಖವಾಗಿರುವದು ಗಮನಾರ್ಹ ಅಂಶವಾಗಿದೆ.
ಗೋವರ್ಧನನ ಪೂಜೆ:
ಗೋರ್ಧನಕಿ ಪೂಜಾ ಎಂದೇ ಹೆಸರು ವಾಸಿಯಾಗಿರುವ ಗೋವರ್ಧನನ ಪೂಜೆಯನ್ನು ಮಹಿಳೆಯರು ಮನೆಯ ಹೊರಗೆ ಅಂಗಳಲದಲಿ ಶ್ರದ್ಧಾಭಕ್ತಿಯಿಂದ ಮಾಡುವರು. ಇದಕ್ಕಾಗಿ ಅವರು ಆಕಳ ಸೆಗಣಿಯಿಂದ ’ಗಿರಿ’ಯನ್ನುಮಾಡುತ್ತಾರೆ. ಸೆಗಣಿಯನ್ನು ಕುಳ್ಳಿನಾಕಾರದಲ್ಲಿ ಬಡಿದು ನಡುವೆ ಸ್ವಲ್ಪ ಎತ್ತರವಾದ ಸೆಗಣಿಯ ಆಕೃತಿ ಮಾಡಿ, ಅದರ ಸುತ್ತಲೂ ಮತ್ತೇ ನಾಲ್ಕು ಆಕೃತಿಗಳನ್ನು ಸ್ವಲ್ಪ ಚಿಕ್ಕದು ಮಾಡಲಾಗುತ್ತದೆ. ಇದಕ್ಕೆ ಪ್ರಕೃತಿಯಲ್ಲಿ ಸಿಗುವ ಉತ್ತರಾಣಿ ಕಡ್ಡಿ ಹಾಗು ಹೊನ್ನಂಬರಿ ಕಡ್ಡಿಗಳನ್ನು ಚುಚ್ಚುತ್ತಾರೆ. ಅಂಗಳದಲ್ಲಿ ಮೂರು ಕಟ್ಟಿಗೆಗಳನ್ನು ಕಟ್ಟಿ ಅವುಗಳನ್ನು ತ್ರಿಕೋನ ಆಕಾರದಲ್ಲಿ ನಿಲ್ಲಿಸಿ ಅದರ ಮೇಲೆ ಕಂಬಳಿಯೊಂದನ್ನು ಹಾಕುತ್ತಾರೆ. ಇದೂ ಸಹ ಗೋವರ್ಧನ ಗಿರಿಯಂತೆಯೇ ಆಗಿರುತ್ತದೆ. ಇಲ್ಲಿ ಪೂಜೆ ಮಾಡಿದ ನಂತರ ಇಟ್ಟಿರುವ ದಕ್ಷಿಣೆ ಹಣವನ್ನು ಮನೆಯ ಹೆಣ್ಣುಮಕ್ಕಳೆಲ್ಲರೂ ಹಂಚಿಕೊಳ್ಳುವ ಪರಿಪಾಠವಿದೆ.
ರಾಮನವಮಿ:
ಯುಗಾದಿಯಿಂದ ಎಂಟು ದಿನಗಳ ನಂತರ ಬರುವ ಚೈತ್ರ ಶುಕ್ಲ ನವಮಿ ಶ್ರೀ ರಾಮನ ಜನ್ಮ ದಿನ. ಅಂದು ಮದ್ಯಾಹ್ನ ರಾಮಾವತಾರವಾದದ್ದು ಎಂಬ ನಂಬಿಕೆ ಇದೆ. ವಾಸ್ತವವಾಗಿ ನವಮಿಯ ರಾತ್ರಿಯಿಂದಲೇ ಮಹಿಳೆಯರು ಉಪವಾಸ ಆರಂಭಿಸುತ್ತಾರೆ. ಮಹಿಳೆಯರು ವಿಶೇಷವಾಗಿ ಶೃಂಗರಿಸಿಕೊಂಡು ದೇವಸ್ಥಾನದಲ್ಲಿ ಸಾಮೂಹಿಕವಾಗಿ ಸೇರುತ್ತಾರೆ ಮತ್ತು ತೊಟ್ಟಿಲ್ನು ಶೃಂಗರಿಸಿ ಶ್ರೀರಾಮಚಂದ್ರನ ಪ್ರತಿರೂಪವನ್ನು ತೊಟ್ಟಿಲಲ್ಲಿ ಹಾಕುವರು. ಯುಗಾದಿಯಿಂದ ಒಂಭತ್ತು ದಿನ ದೇವಸ್ಥಾನಗಳಲ್ಲಿ ಪೂಜೆ, ರಾಮಾಯಣದ ಪಾರಾಯಣ, ಸಂಗೀತ ಮುಂತಾದ ಸಾಂಸ್ಕೃತಿಕ ಕಾರ್ಯಕ್ರಮಗಳು ನಡೆಯುತ್ತವೆ. ಕೊನೆಗೆ ಪ್ರಸಾದ ವಿತರಣೆ ಈಕಾರ್ಯಕ್ರಮದಲ್ಲಿ ಮಹಿಳೆಯರು ಸಕ್ರೀಯವಾಗಿ ಪಾಲ್ಗೊಳ್ಳುತ್ತಾರೆ.
ಶ್ರೀ ಕೃಷ್ಣಜನ್ಮಾಷ್ಟಮಿ:
ಶ್ರೀಕೃಷ್ಣ ಜನ್ಮಾಷ್ಟಮಿಯು ಶ್ರದ್ಧೆಯಿಂದ ಆಚರಿಸುವ ಮತ್ತೊಂದು ಹಬ್ಬ. ಶ್ರೀಕೃಷ್ಣನ ಜನನ ಆದದ್ದು ಮಧ್ಯರಾತ್ರಿಯಾದುದರಿಂದ ವ್ರತವೂ ಅರ್ಧರಾತ್ರಿಯಿಂದಲೇ ಆರಂಭವಾಗುತ್ತದೆ. ಇಡೀ ರಾತ್ರಿಉಪವಾಸ, ಜಾಗರಣೆಗಳೊಡೆನೆ ಭಾಗವತದ ಪಠಣ, ಕೃಷ್ಣ ಕಥಾ ಪ್ರಸಂಗಗಳು, ಬಜನೆ ನಡೆಯುತ್ತದೆ ರಾತ್ರಿ ೧೨ ಗಂಟೆಗೆ ಶ್ರೀ ಕೃಷ್ಣನನ್ನು ತೊಟ್ಟಿಲಲ್ಲಿ ಹಾಕುವ ಕಾರ್ಯಕ್ರಮ ನಡೆಯುತ್ತದೆ.
ಗಣೇಶ ಚತುರ್ಥಿ:
ಬದುಕಿನ ವಿಘ್ನಗಳನ್ನುನಿವಾರಿಸುವ ದೇವನಾದ ಗಣೇಶನನ್ನು ಪೂಜಿಸುವುದೇ ಗಣೇಶ ಚತುರ್ಥಿಯ ವಿಶೇಷತೆ. ಸಮಗ್ರ ಜ್ಞಾನವನ್ನು, ವಿವೇಕವನ್ನು, ಸಾಹಿತ್ಯ ಕಲೆಗಳಲ್ಲಿ ಕುಶಲತೆಯನ್ನುನೀಡುವ ದೇವನೇ ಗಣೇಶ, ಗಣೇಶ ಚತುರ್ಥಿಯಂದು ಮನೆಯಲ್ಲಿ ಗಂಡು ಮಗುವಿಗೆ ಜನನವಾದರೆ ಗಣೇಶನನ್ನು ಪ್ರತಿಷ್ಠಾಪಿಸುವ ಪರಂಪರೆ ಇದೆ.
ನಾಗಪಂಚಮಿ:
ಇದು ಹೆಣ್ಣುಮಕ್ಕಳ ಹಬ್ಬ. ನಾಗಪಂಚಮಿಯ ಮುನ್ನಾದಿನದಂದು ರೊಟ್ಟಿ ಪಂಚಮಿ ಮಾಡಲಾಗುತ್ತದೆ. ಅಂದು ವಿವಿಧ ನಮೂನೆಯ ಅಡಿಗೆ ಮಾಡುತ್ತಾರೆ. ಮರುದಿನ ನಾಗ ಪಂಚಮಿಯ ನಿಮಿತ್ಯ ಅಳ್ಳಿಟ್ಟು, ಖಿಲಿಯಾ, ಹಂಗನೂಲ, ಕೊಬ್ಬರಿ ಬಟ್ಟಲು-ಬೆಲ್ಲ-ಹಾಲು, ಮಾಡಿದ ಎಲ್ಲಾ ತರಹದ ಉಚಿಡಿ ತಾಟಿನಲ್ಲಿಟ್ಟುಕೊಂಡು ನಾಗಪ್ಪನಿಗೆ ಹಾಲು ಎರೆಯಲು ಹೋಗುವ ಮಹಿಳೆಯರ ಸಂಭ್ರಮ ಹೇಳತೀರದು. ಹಾಲು ಹಾಕಿ ಬಂದ ಮಹಿಳೆಯರು ಉಂಡಿ ಮತ್ತು ಅಡಿಗೆಯ ಸಾಮಾನುಗಳನ್ನು ಬಂಧು ಮಿತ್ರರಲ್ಲಿ ಹಂಚುತ್ತಾರೆ. ಗಿಡಕ್ಕೆ ’ಜೋಕಾಲಿ’ ಹಾಕಿ ಎಲ್ಲ ಹೆಣ್ಣುಮಕ್ಕಳು ಸರದಿಯಲ್ಲಿ ನಿಂತು ಜೋಕಾಲಿ ಆಡುವಲ್ಲಿನ ಸಂಭ್ರಮ ಅನುಭವಿಸಿದವರಿಗೆಯೇ ಗೊತ್ತು ಅಂದು ಇಡೀ ದಿನ ಮಹಿಳೆಯರು ಹರ್ಷೋಲ್ಲಾಸದಲ್ಲಿ ಮುಳುಗಿರುತ್ತಾರೆ. ವಿವಾಹಿತೆ ತವರು ಮನೆಗೆ ಬರುವಂತೆ ಆಕೆಯ ಅಣ್ಣ ತಮ್ಮಂದಿರು ಆಮಂತ್ರಿಸಿ ಸೋದರಿಯನ್ನು ಪ್ರೀತ್ಯಾದರದಿಂದ ಕಾಣುವ ಹಬ್ಬ ಇದು.
***
ರಜಪೂತ ಮಹಿಳಾ ಸಂಸ್ಕೃತಿ
ಸಹೋದರರಿಗೆ ’ರಾಖಿ’ ಕಟ್ಟಿ ಆರತಿ ಮಾಡುವ ಕಾರ್ಯಕ್ರಮ
ರಕ್ಷಾಬಂಧನ
’ರಾಖಿ’ ಯ ಹಬ್ಬವು ಭಾರತೀಯ ಸಂಸ್ಕೃತಿಯ ಪರಸ್ಪರತೆಯ ಭಾವನೆಯ ಪ್ರತೀಕವಾಗಿದೆ. ಸಹೋದರಿಯರು ಸಹೋದರರ ಮುಂಗೈ ಮೇಲೆ ಕಟ್ಟುವ ರೇಷ್ಮೆ ಎಳೆಗಳಿಂದ ಮಾಡಿದ ಕಚ್ಚಾಧಾಗಾ ಯುಗ-ಯುಗದಲ್ಲಿಸಹೋದರ-ಸಹೋದರಿಯರ ಪವಿತ್ರ ಸಂಬಂಧ ಮತ್ತು ಸಂಪೂರ್ಣ ಮಾನವೀಯ ಸಂವೇದನೆಯನ್ನು ತೋರಿಸುತ್ತದೆ. ಸಾಮಾನ್ಯ ಜನರಲ್ಲಿ ಇದು ಸಾಂಸ್ಕೃತಿಕ ಉತ್ಸವವಾದರೆ, ಇದರ ಆಧ್ಯಾತ್ಮಿಕ ಮಹತ್ವವೂ ಇದೆ. ರಜಪೂತ ಸಾಮಾಜಿಕ ಜೀವನದಲ್ಲಿ ಮೌಲ್ಯಗಳ ರಕ್ಷಣೆಯ ಪ್ರತೀಕವಾಗಿ ಈ ಹಬ್ಬವನ್ನು ಆಚರಿಸಲಾಗುತ್ತದೆ.
ರಾಖಿ ’ಹೊಣೆಗಾರಿಕೆ’ಯ ಮಹತ್ವವನ್ನು ಸಾರಿಹೇಳುತ್ತದೆ. ಸಹೋದರಿಯ ಬಗೆಗೆ ಸಹೋದರನಿಗಿರುವ ಜವಾಬ್ದಾರಿಯನ್ನು ಇದು ಜಾಗ್ರತಗೊಳಿಸುತ್ತದೆ. ಜೀವನ ಮೌಲ್ಯ ಮತ್ತುಆದರ್ಶಗಳಿಂದ ವ್ಯಕ್ತಿ ಹಾದಿ ತಪ್ಪುತ್ತಿರುವಾಗ, ಆಕಾಂಕ್ಷೆಗಳು ಹದ್ದು-ಬಸ್ತುಮೀರುತ್ತಿರುವಾಗ ರಾಖಿ ಸಂಯಮದ ಬೋಧನೆ ಮಾಡುತ್ತದೆ. ಕೆಟ್ಟ ನಡೆ-ನುಡಿಗಳಿಂದಾಗಿ ಜೀವನ ಜಟಿಲ ಮತ್ತು ಜರ್ಝರಿತ ಗೊಳ್ಳುತ್ತಿರುವಾಗ ರಾಖಿ ಜೀವನದ ಜವಾಬ್ದಾರಿಯನ್ನು ನೆನಪಿಸುತ್ತದೆ.
’ರಾಖಿ’ಯ ಭಾವಾರ್ಥ ’ಇಟ್ಟುಕೊಳ್ಳುವುದು’ ಅಂದರೆ ಪ್ರೇಮ ಭಾವ ಇಟ್ಟುಕೊಳ್ಳುವದು, ರಕ್ಷಣೆ ಮಾಡುವದು, ಕಾವಲು ಕಾಯುವದು. ರಾಖಿಯ ಸಂಬಂಧಕೇವಲ ದಾರದ ಪರಂಪರೆಯಲ್ಲ, ಪ್ರೀತಿಯ ಬಂಧನವಾಗಿದೆ. ಈ ಬಂಧನವು ಇಂದು ನಿನ್ನೆಯದಲ್ಲ,ಪುರಾಣಗಳಿಂದ ನಡೆದು ಬಂದುದಾಗಿದೆ. ಒಮ್ಮೆ ವಿಷ್ಣುವನ್ನು ಸಹ ಬಲಿ ಚಕ್ರವರ್ತಿ ಬಂಧಿಸಿದ್ದ. ವಿಷ್ಣುವಿನ ಪತ್ನಿ ಲಕ್ಷ್ಮಿ ರಾಜಾ ಬಲಿಯ ಮನೆಗೆ ಹೋಗಿ ಬಲಿಗೆ ರಾಖಿ ಕಟ್ಟಿ ತನ್ನ ಸಹೋದರಿ ಪ್ರೇಮ ತೋರಿಸಿದಳು. ಸಹೋದರಿಯ ಪ್ರೀತಿಗಾಗಿ ಬಲಿ ವಿಷ್ಣುವನ್ನು ಬಂಧನದಿಂದ ಬಿಡುಗಡೆ ಮಾಡಿದನೆಂಬ ಕತೆ ಪುರಾಣದಲ್ಲಿದೆ. ದೇವ ದೈತ್ಯರ ಯುದ್ಧದಲ್ಲಿ ದೇವರು ಸೋಲುತ್ತಿರುವಾಗ ಇಂದ್ರನ ಹೆಂಡತಿ ಶಚಿ ಇಂದ್ರನ ಕೈಯಲ್ಲಿ ರಕ್ಷಾ ಸೂತ್ರ ಕಟ್ಟಿದ್ದು ಪುರಾಣದಲ್ಲಿ ಮಹಾಸತಿ ಕುಂತಿಯ ರಕ್ಷಾಸೂತ್ರ ಅಭಿಮನ್ಯುವಿನ ಕೈಯಲ್ಲಿರುವ ವರೆಗೆ ಆತ ಅಜೇಯವಾಗಿ ಉಳಿದಿರುವ ಅಂಶ ಮಹಾಭಾರತದಲ್ಲಿ ಇದೆ.
ಸ್ತ್ರೀ-ಪುರುಷನ ಕೈಗೆ ಕಟ್ಟಿರುವ ದಾರದಲ್ಲಿ ಎಷ್ಟೊಂದು ಶಕ್ತಿ ಅಡಗಿದೆ. ಎಂಬುದರ ಜೊತೆಗೆಯೇ ನಮ್ಮ ಸಮಾಜದ ಮಹಿಳೆಗಿರುವ ಮಹತ್ವವನ್ನು ಸಹ ಈ ಹಬ್ಬವು ಸಾರಿ ಹೇಳುತ್ತದೆ. ಈ ದಾರದಲ್ಲಿ ಅವರ ಭಾವನೆ, ಸ್ನೇಹ ಶಕ್ತಿ ಇದ್ದು ಅದು ಪುರುಷನಿಗೆ ಎಷ್ಟೊಂದು ಉಪಯುಕ್ತವಾಗಿದೆ ಎಂಬುದನ್ನು ಈ ಹಬ್ಬ ತೋರಿಸುತ್ತದೆ.
ರಾಖಿ ಹಬ್ಬ ಮಹಿಳೆಯ ಮಂಗಲಮಯ ಭಾವನೆಗಳ ಚಮತ್ಕಾರವಾಗಿದೆ. ಪಾಶ್ಚಾತ್ಯ ಸಂಸ್ಕೃತಿಯ ಅಂಧಾನುಕರಣೆಯನ್ನು ಬಿಟ್ಟು ಭಾರತೀಯ ಸಂಸ್ಕೃತಿಯಲ್ಲಿ ಅಡಗಿರುವ ಶಕ್ತಿಯ ರಹಸ್ಯ ಅರಿಯುವ ಪ್ರಯತ್ನ ಮಾಡಬೇಕಾಗಿದೆ. ಇದರ ಜಾಗದಲ್ಲಿ ಹೆಣ್ಣು ಭ್ರೂಣ ಹತ್ಯೆಗಾಗಿ ವೈಜ್ಞಾನಿಕ, ತಾಂತ್ರಿಕ ಹಾದಿಯನ್ನು ಶೋಧಿಸುವ ಮೂಲಕ  ನಾವು ರಕ್ಷಾ ಬಂಧನ ಪರಂಪರೆಯನ್ನು ಅಂತ್ಯಗೊಳಿಸುವ ನಿಟ್ಟಿನಲ್ಲಿ ಹೆಜ್ಜೆ ಇಟ್ಟಿದ್ದೇವೆ. ಇದು ಒಂದು ರೀತಿಯಲ್ಲಿ ಸಹೋದರಿಯರ ಅಸ್ತಿತ್ವವನ್ನು ನಾಶಗೊಳಿಸುವ ಕುತಂತ್ರವಾಗಿದೆ. ಹೆಣ್ಣು ಭ್ರೂಣ ಹತ್ಯೆ ತಡೆಯುವಲ್ಲಿ ಸಹೋದರರು ತಮ್ಮಚೈತನ್ಯವನ್ನು ಜಾಗ್ರತಗೊಳಿಸುವ ಮೂಲಕ ಸಹೋದರಿಯರ ರಕ್ಷಣೆಗೆ ಮುಂದಾಗಲೇಬೇಕಾಗುವುದು ಕಾಲದ ಕರೆಯಾಗಿದೆ.
ಜಾಗತೀಕರಣ ವಾಣಿಜ್ಯೀಕರಣದ ಭರಾಟೆಯಲ್ಲಿಯೂ ಪರಂಪರಾಗತ ರಾಖಿಯ ಬದಲಿಗೆ ನವೀನ ವಿನ್ಯಾಸದ ರಾಖಿಗಳು ಪೇಟೆಗೆ ಬರುತ್ತಿದ್ದು, ಇದರ ಮಹತ್ವ ಈಗಲೂ ಉಳಿದಿದೆ. ಪರಿವಾರಗಳು ಒಡೆಯುತ್ತಿರುವಾಗ, ಸಂಬಂಧಗಳು ತಮ್ಮ ಕೊಂಡಿ ಕಳಚಿಕೊಳ್ಳುತ್ತಿರುವಾಗ, ಸ್ನೇಹ ಮತ್ತು ಪ್ರೀತಿಯು ತೋರಿಕೆಯದಾಗಿ ಒತ್ತಾಯ ಪೂರ್ವಕವಾಗಿ ಪ್ರದರ್ಶಿಸುತ್ತಿರುವಾಗ, ರಾಖಿ-ರಕ್ಷಾಬಂಧನದಲ್ಲಿ ಅಡಗಿರುವ ಪ್ರೀತಿ ಮತ್ತು ತ್ಯಾಗದ ವಾಸ್ತವಿಕ ಅರ್ಥ ಜಾಗ್ರತಗೊಳಿಸುವ ಪ್ರಯತ್ನದಂಗವಾಗಿಯೇ ರಜಪೂತ ಸ್ತ್ರೀಯರು ಈ ಹಬ್ವವನ್ನು ವಿಶೇಷವಾಗಿ ಆಚರಿಸುತ್ತಾರೆ. ಸಹೋದರರಿಗೆ ಶುಭ ಕೋರುವದು, ಅವರಿಂದ ರಕ್ಷಣೆಯ ಅಭಯ ಪಡೆದುಕೊಳ್ಳುವದು ಹಬ್ಬಕ್ಕೆ ಮೆರಗು ತಂದುಕೊಟ್ಟಿದೆ. ರಾಖಿ ಹಬ್ಬ ರಜಪೂತ ಮಹಿಳೆಯರು ಕರ್ನಾಟಕಕ್ಕೆ ನೀಡಿದ ಕೊಡುಗೆಯಾಗಿದೆ. ಅದೀಗ ಸಾರ್ವತ್ರಿಕವಾಗುತ್ತಲಿರುವುದು.
***
ಮಹಾರಾಣ ಪ್ರತಾಪಸಿಂಹರ ಜಯಂತಿ
ಮೊಘಲ ಅರಸರೊಂದಿಗೆ ಜೀವನದುದ್ದಕ್ಕೂ ಹೋರಾಟ ಮಾಡಿದ, ಆತನಿಗೆ ಎಂದೂ ತಲೆಗಬಾಗದ ಅರಸನೆಂದರೆ ಮಹಾರಾಣಾ ಪ್ರತಾಪಸಿಂಹರು. ಭಾರತದ ಕ್ಷಾತ್ರತೇಜವೇ ಮೈದಾಳಿದಂತೆ ಶೌರ್ಯ, ಸಾಹಸ, ಪರಾಕ್ರಮ, ತ್ಯಾಗದ ಪ್ರತಿರೂಪದಂತೆ ಇವರು ಇತಿಹಾಸದಲ್ಲಿ ಕಂಗೊಳಿಸುತ್ತಾರೆ. “ಜನ್ಮಕೊಟ್ಟ ತಾಯಿ ಹಾಗೂ ತಾಯ್ನಾಡು ಸ್ವರ್ಗಕ್ಕಿಂತ ಮಿಗಿಲೆಂದು” ಮರ್ಯಾದಾ ಪುರುಷೋತ್ತಮ ಶ್ರೀರಾಮಚಂದ್ರ ಉಪದೇಶಿಸಿದ್ದರೆ, ಮಹಾರಾಣಾ ಪ್ರತಾಪಸಿಂಹ “ಸ್ವಾತಂತ್ರ‍್ಯ ಸುಖದ ಮುಂದೆ ಸ್ವರ್ಗ ಸುಖ ತೃಣ ಸಮಾನ” ಎಂದು ಹೇಳಿದ್ದಲ್ಲದೇ, ಸ್ವಾತಂತ್ರ‍್ಯಕ್ಕಾಗಿ ಸಾಯುವದು ಪರತಂತ್ರದಲ್ಲಿ ಜೀವಿಸುವುದಕ್ಕಿಂತ ಮೇಲು ಎಂಬುದನ್ನು ತನ್ನ ಆಚರಣೆಯಿಂದ ತೋರಿಸಿದ. ತ್ಯಾಗ. ಬಲಿದಾನ, ಕಷ್ಟ ಸಹಿಸುವುದು, ಹೋರಾಟಕ್ಕೆ ಸದಾ ಸಜ್ಜಾಗಿರುವದು ಸ್ವಾತಂತ್ರ‍್ಯಕ್ಕಾಗಿ ನೀಡಬೇಕಾದ ಬೆಲೆ ಎಂಬುದನ್ನು ತನ್ನ ಬದುಕಿನಿಂದ ಸಾಬೀತು ಪಡಿಸಿದ. ನಾಯಕನಾದವನು ಅಧಿಕಾರ ಬಲದಿಂದ ಜನರನ್ನಾಳದೇ ಜನರ ಮನಸ್ಸು ಗೆದ್ದು, ಅವರ ಭಾವನೆಗಳ ಮೇಲೆ ಅಧಿಕಾರ ನಡೆಸಿದ ಏಕೈಕ ದೊರೆ ಮಹಾರಾಣಾ ಪ್ರತಾಪಸಿಂಹ.
ಇಂಥ ಮಹಾನ್ ವ್ಯಕ್ತಿಯ ಜೀವನ ತಮಗೆ ಸ್ಫೂರ್ತಿದಾಯಕವೆಂದು ರಜಪೂತರ ನಂಬಿಕೆ. ಮೊದಲು ಮೇ ೧೯ರಂದು ಮಹಾರಾಣಾರ ಜನ್ಮದಿನ ಆಚರಿಸಲಾಗುತ್ತಿತ್ತು. ರಾಜಪೂತ ಮಹಾಸಭಾವ ನಿಣ್ಯದಂತೆ ಈಗ ಜೇಷ್ಠ ಮಾಸ ಶುಕ್ಲ ಪಕ್ಷ ಪ್ರತಿಪದದಂದು ಮಹಾರಾಣಾರ ಜಯಂತಿ ರಾಜ್ಯಾದ್ಯಂತ ಏಕಕಾಲಕ್ಕೆ ಆಚರಿಸಲಾಗುತ್ತದೆ. ಅಂದು ಬೆಳಿಗ್ಗೆ ಧ್ವಜಾರೋಹಣದ ನಂತರ ಮಧ್ಯಾಹ್ನ ಮಹಾರಾಣಾ ಪ್ರತಾಪಸಿಂಹರ ಭಾವಚಿತ್ರದ ಮೆರವಣಿಗೆಯು ನಗರದ ಪ್ರಮುಖ ಬೀದಿಗಳಲ್ಲಿ ನಡೆಯುತ್ತದೆ. ಡೊಳ್ಳು, ಬಾಜಾ, ಭಜಂತ್ರಿ, ಹಾಡು,ಕುಣಿತ ನಡೆಯುತ್ತವೆ. ವಿಧಾಯಕ ಕೆಲಸ -ಕಾರ‍್ಯಗಳನ್ನು ನಡೆಸಲಾಗುತ್ತದೆ. ಪ್ರತಿ ಕುಟುಂಬದ ಹೆಣ್ಣು ಮಕ್ಕಳು ಈ ಕಾರ್ಯಕ್ರಮದಲ್ಲಿ ಸಕ್ರಿಯವಾಗಿ ಭಾಗವಹಿಸಿ, ತಮ್ಮ ವೀರ ಸಂಪ್ರದಾಯವನ್ನು ನೆನೆಸಿಕೊಳ್ಳುವರು.
***
ವಿಶೇಷ ಆಚರಣೆಗಳು (ನಂಬಿಕೆ)
ಮಾತಾ ಕೀ ರೋಟಿ:
ಸಮಾಜದ ಜನರೆಲ್ಲರಿಗೆ ಅನುಕೂಲವಾದಾಗೇ ಎಲ್ಲಾ ಮಾತಾ ಕಿ ರೋಟಿ (ದೇವರ ರೊಟ್ಟಿ) ಕಾರ್ಯಕ್ರಮ ಹಮ್ಮಿಕೊಳ್ಳಲಾಗುತ್ತದೆ. ರಜಪೂತರು ತಾವು ವಾಸಿಸುವ ನಗರ ಪಟ್ಟಣದ ಹೊರವಲಯದಲ್ಲಿರುವ ಹುಣಸೆ ಮರವನ್ನು ಪೂಜಿಸುವದು ಈ ಪದ್ಧತಿಯಲ್ಲಿನ ನಂಬಿಕೆಯಾಗಿದೆ. ಅಂದು ಬಹುತೇಕವಾಗಿ ಓಣಿಯಲ್ಲಿನ ಎಲ್ಲ ರಜಪೂತರೂ ಈ ಪೂಜೆಯಲ್ಲಿ ಪಾಲ್ಗೊಳ್ಳುತ್ತಾರೆ. ಮತ್ತು ತಮ್ಮ ಬಂಧು-ಮಿತ್ರರನ್ನು ಆಮಂತ್ರಿಸುತ್ತಾರೆ.
ಪೂಜೆ ಮುನ್ನಾದಿನದಂದು ನಿಶ್ಚಿತ ಪ್ರದೇಶದಲ್ಲಿನ ಹುಣಸೀ ಮರದ ಬಳೆ ಕಟ್ಟಿ ಕಟ್ಟುತ್ತಾರೆ. ಪ್ರತಿಯೊಂದು ಮನೆತನದವರು ಇಲ್ಲವೆ ಕೆಲವು ಮನೆತನದವರು ಕೂಡಿಕೊಂಡು ದೇವಿಗೆ ಹೋತದ ಬಲಿ ಅರ್ಪಿಸಿ ಪೂಜಿಸುತ್ತಾರೆ.
ಊರಲ್ಲಿ ಬರಗಾಲವಿದ್ದಾಗ, ಕಾಲರಾ, ಪ್ರೇಗದಂತಹ ಕಾಯಿಲೆಗಳುಹರಡಿದಾಗ ಈ ಪೂಜೆಯನ್ನು ವಿಶೇಷವಾಗಿ ಆಚರಿಸಲಾಗುತ್ತದೆ. ನಿಸರ್ಗ ಪೂಜೆಯ ಮೂಲಕ ಅದು ಮಾನವನ ಮೇಲೆ ಮುನಿಸಿಕೊಳ್ಳಬಾರದೆಂಬ ದೃಷ್ಟಿಯಿಂದ ಈ ಪೂಜೆ ಮಾಡಲಾಗುತ್ತದೆ. ಇದರ ಎಲ್ಲ ನಿರ್ವಹಣೆ ಮಹಿಳೆಯರೇ ಮಾಡುತ್ತಾರೆಂಬುದು ವಿಶೇಷ.
ಲಗ್ನವಾದ ನಂತರ ವರ್ಷದಲ್ಲಿ ಮಾಡುವ ಈ ಪೂಜೆಗೆ ಕೆಲವು ಕಡೆ ’ಬಗೀಚಾ’ ಎಂದೂ ಕರೆಯುವುದುಂಟು.
ಮನೆಯಮಗಳಿಗೆ ನಮಸ್ಕಾರ:
ರಜಪೂತರಲ್ಲಿ ಮನೆಯ ಮಗಳಿಗೆ ಸರ್ವೋತ್ತಮ ಸ್ಥಾನ ಕಲ್ಪಿಸುವ ಮೂಲಕ ಹೆಣ್ಣಿನ ಶ್ರೇಷ್ಠತೆಯನ್ನು ಎತ್ತಿಹಿಡಿಯಲಾಗಿದೆ. ಮನೆಯ ಮಗಳು ಎಷ್ಟೆ ಕಿರಿಯವಳಾದರೂ ಸಹ ಅವಳಿಗೆ ತಂದೆ, ತಾಯಿ ಅಣ್ಣ-ತಮ್ಮಂದಿರು ಕಾಲಿಗೆ ನಮಸ್ಕರಿಸಿ ಅವಳಿಂದ ಶುಭಾಶೀರ್ವಾದ ಪಡೆಯುವ ವಿಲಕ್ಷಣ ಪದ್ಧತಿಯಿದೆ. ಮಗಳಿಗೆ ಅಣ್ಣತಮ್ಮಂದಿರು ನಮಸ್ಕರಿಸುವದು ವಾಡಿಕೆಯಾದರೂ ಸಹ ತಂದೆ ತಾಯಿಯರೂಸಹ ನಮಸ್ಕರಿಸುವ ಪದ್ಧತಿ ರಜಪೂತರಲ್ಲಿ ಇನ್ನೂ ಚಾಲ್ತಿಯಲ್ಲಿದೆ.
ಅಕ್ಕ ತಂಗಿಯರಿಗೆ ನಮಸ್ಕರಿಸುವ ಪದ್ಧತಿಯಿಂದಾಗಿ ಗಂಡು ಮಕ್ಕಳಿಗೆ ಇತರೆ ಹೆಣ್ಣುಮಕ್ಕಳ ಬಗೆಗೂ ಸಹ ಗೌರವ, ಶ್ರದ್ಧೆ ಹುಟ್ಟುವದು ಸ್ವಾಭಾವಿಕವಾಗಿದೆ. ಮನೆಯಲ್ಲಿ ನಡೆಯುವ ಎಲ್ಲ ಶುಭ ಸಂದರ್ಭಗಳಲ್ಲಿ ಈ ಪದ್ಧತಿ ಪರಿಪಾಲಿಸಲಾಗುತ್ತಿದೆ. ಹೀಗಾಗಿ ಹೆಂಡತಿಯನ್ನು ಹರತುಪಡಿಸಿ ಇತರೆಲ್ಲಾ ಸ್ತ್ರೀಯರನ್ನು ಮಾತೃಭಾವನೆ ಸಹೋದರ ಭಾವನೆಯಿಂದ ಕಾಣಬೇಕೆಂಬ ಉದಾತ್ತ ದೃಷ್ಟಿಕೋನವು ತನ್ನಷ್ಟಕ್ಕೆ ತಾನೇ ಬೆಳೆದು ಬರುತ್ತದೆ. ಹೀಗೆ ಸಹೋದರಿಯರ ಜೊತೆಗೆಯೇ ಇತರೇ ಸ್ತ್ರೀಯರಿಗೂಸಹ ನಮಸ್ಕರಿಸುವ ಪರಿಪಾಠ ಬೆಳೆದಿದೆ. ಹುಟ್ಟಿದ ಸಣ್ಣ ಹೆಣ್ಣುಮಗುವಿದ್ದಾಗಿನಿಂದ ಹಿಡಿದು,ಅವಳು ಗಂಡನ ಮನೆಗೆ ಹೋದರೂ ಸಹ ಅವಳನ್ನು ನಮಸ್ಕರಿಸಿ ಬೀಳ್ಕೊಡುವ ಪದ್ಧತಿ ಇರುವುದರಿಂದ ಅವಳು ಕೊನೆಯ ವರೆಗೂ ಹುಟ್ಟಿದ ಮನೆಯೊಂದಿಗೆ ಭಾವನಾತ್ಮಕ ಸಂಬಂಧಮುಂದುವರೆಸಿಕೊಳ್ಳುವುದರ ಜೊತೆಗೆಯೇ, ತವರಿನಲ್ಲಿ ತನಗೆ ಗೌರವದ ಸ್ಥಾನವಿದೆಯೆಂದು ಭರವಸೆ ತಾಳಲು ಸಹಾಯಕವಾಗಿದೆ.
ಗೊಂದಲಹಾಕುವದು
ರಾಜ್ಯದಲ್ಲಿನ ರಜಪೂತರ ಕೆಲವು ಮನೆತನಗಳಲ್ಲಿ ಗೊಂದಲ ಹಾಕುವ ಪದ್ಧತಿ ಇದೆ. ಇದು ಸಾಮಾನ್ಯವಾಗಿ ದಸರಾ ಆಚರಣೆಯ ನವರಾತ್ರಿ ಉತ್ಸವದಲ್ಲಿ ನಡೆಯುತ್ತದೆ. ನವರಾತ್ರಿಯ ಒಂಭತ್ತು ದಿನಗಳ ವರೆಗೆ ದೇವಿ ಪೂಜೆ ನಡೆಸಿ, ಖಂಡೇ ಪೂಜೆಯ ದಿನದಂದು ಮುಂಧೇ ಹೋತದ ಬಲಿ ನೀಡಲಾಗುತ್ತದೆ. ಈ ದಿನದಂದು ಪೂಜೆ ಮಾಡಲು ಗೊಂದಲಿಗರಿಗೆ ಮತ್ತು ಜೋಗಮ್ಮರಿಗೆ ಕರೆಸಿಕೊಳ್ಳುವದು ವೈಶಿಷ್ಟ್ಯವಾಗಿದೆ. ಇದರ ಜೊತೆಗೆಯೇ ಸಂಜೆ ದೇವಿಗೆ ಮಾಡಿದ ಅಡಿಗೆಯ ನೈವೇದ್ಯ ಮಾಡುವುದಕ್ಕೆ ’ಮಾಜಗ’ ಎನ್ನುವರು. ಜೋಗಮ್ಮಗಳಿಗೆ ಹನ್ನೊಂದು ತಾಟುಗಳನ್ನಿಟ್ಟು ಪೂಜೆ ಮಾಡುತ್ತಾರೆ ಮತ್ತು ಇವುಗಳನ್ನು ಅವರಿಗೆ ಊಟಕ್ಕೆ ಕೊಡುತ್ತಾರೆ. ಐದು ಜನ ಮುತ್ತೈದೆಯರಿಗೆ ಉಡಿ ತುಂಬುತ್ತಾರೆ. ಆಗ ಮಹಿಳೆಯರು. ತಾವು ಸಹ ಪೂಜೆ ಮಾಡಿದ ನಂತರ ಉಪವಾಸ ವ್ರತ ಮುಗಿಸುತ್ತಾರೆ. ಊಟ ಮಾಡುತ್ತಾರೆ.
ಗೊಂದಲಿಗರು ದೇವಿಯನ್ನುಹೊರಗೆ ಕೂಡಿಸುತ್ತಾರೆ. ಬಾಳಿ ಗಿಡ ಮತ್ತು ಮಾವಿನ ಗಿಡದ ದಿಂಡು, ಎಲೆಗಳಿಂದ ಮಂಟಪ ಶೃಂಗರಿಸಿ, ಅದರಲ್ಲಿ ದೇವಿಯನ್ನಿರಿಸಿ ಸೀರೆ ಕುಪ್ಪಸ ದೇವಿಗೆ ಅರ್ಪಿಸಲಾಗುತ್ತದೆ. ಬೆಳಗಿನ ಜಾವ ನಾಲ್ಕು ಗಂಟೆಯ ವರೆಗೆ ದೇವಿಯ ಸುತ್ತಿಸಿ ಕಥೆ ಹೇಳಲಾಗುತ್ತದೆ. ಈ ಸಂದರ್ಭದಲ್ಲಿ ರಾತ್ರಿಯಿಡೀ ದೀಪದಲ್ಲಿ ಎಣ್ಣೆ ಹಾಕಿ, ಅದು ಸದಾಕಾಲ ಬೆಳಕು ನೀಡುವಂತೆ ಮಾಡುತ್ತಿರುವ ’ದೀವಟಿಗಿ ಮಾಮಾ’ ಬೆಳ್ಳಿಗೆ ನಾಲ್ಕು ಗಂಟೆಗೆ ಎಲ್ಲರನ್ನು ಕರೆಯುತ್ತೇನೆ ಆಗ ಪರಶುರಾಮನ ಜನ್ಮದಿನದಂಗವಾಗಿ ತೊಟ್ಟಿಲಲ್ಲಿ ಹಾಕುವ ಕಾರ್ಯಕ್ರಮ ನಡೆಯುತ್ತದೆ. ತೊಟ್ಟಿಲನ್ನು ಫಲ-ಪುಷ್ಪ, ಬಾಳೆ ಗಿಡ, ಮಾವಿನ ತಳಿರು ತೋರಣಗಳಿಂದ ಅಲಂಕರಿಸಲಾಗುತ್ತದೆ. ಗೊಂದಲಿಗರು ಮತ್ತು ಸಮಂಗಲೆಯರು ಜೋಗುಳ ಪದಗಳನ್ನು ಹಾಡುತ್ತಾರೆ. ಸೂರ್ಯೋದಯಕ್ಕೆ ಮೊದಲು ಪರಶುರಾಮನನ್ನು ತೊಟ್ಟಿಲಿಂದ ಹೊರತಂದು ಉತ್ತರ ದಿಕ್ಕಿಗೆ ಮುಖ ಮಾಡಿ, ಪೂಜೆ ಸಲ್ಲಿಸಿ ಬೀಳ್ಕೊಡುತ್ತಾರೆ. ಇದಾದ ನಂತರ ಗೊಂದಲಗರಿಗೆ ಕಾಣಿಕೆ ನೀಡಿ ಕಳಿಸಿಕೊಡಲಾಗುತ್ತದೆ.
***
ದೇವರ ಹಾಡುಗಳು
ನವಗ್ರಹ ಪೂಜೆ
ಗಣೇಶ ದೇವತ ಹೋ ತುಮ್ ಹೋ ನ್ಯೂವತೆ
ಆಜಿ ಹೋ ತುಮ್ ಹೋ ನ್ಯೂವತೆ
ತೀನ ಲೋಕ ಸೆ ಆಯೆ ಹೋ, ಪಟೋಲಿ ಕೈಚಡ ನ್ಯೂವತೆ ಲೇವ
ಲಕ್ಷ್ಮೀ ದೇವತ ಹೋ ತುಮ್ ಹೋ ನ್ಯೂವತೆ ಲೇವ
ಸೂರ್ಯ ದೇವತ ಹೋತುಮ್ ಹೋ ನ್ಯೂವತೆ ಲೇವ
ಚಂದ್ರ ದೇವತ ಹೋ ತುಮ್ ಹೋ ನ್ಯೂವತೆ ಲೇವ
ಚಂದ್ರ ದೇವತ ಹೋ ತುಮ್ ಹೋ ನ್ಯೂವತೆ ಲೇವ
ವಾಯು ದೇವತ ಹೋ ತುಮ್ ಹೋ ನ್ಯೂವತೆ ಲೇವ
ಅಗ್ನಿ ದೇವತ ಹೋ ತುಮ್ ಹೋ ನ್ಯೂವತೆ ಲೇವ
ವರುಣ ದೇವತ ಹೋ ತುಮ್ ಹೋ ನ್ಯೂವತೆ ಲೇವ
ಗುರು ದೇವತ ಹೋ ತುಮ್ ಹೋ ನ್ಯೂವತ ಲೇವ
ರಾಹು ದೇವತ ಹೋತುಮ್ ಹೋ ನ್ಯೂವತ ಲೇವ
ಕೇತು ದೇವತ ಹೋ ತುಮ್ ಹೋ ನ್ಯೂವತೆ ಲೇವ
ಪಿತೃ ದೇವತ ಹೋ ತುಮ್ ಹೋ ನ್ಯೂವತೆ ಲೇವ
* * *
ಗಣಪತಿ ಗಣೇಶ ಮನಾವೊ ಮೇರಿ ಜೋಲಾ ರಾಣಿ
ಗಣಪತಿ ಗಣೇಶ ಮನಾವೊ ಮೇರಿಜೋಲಾ ಆದೇ ಭವಾನಿ
ಕಯೇಕೊ ತೇರಾ ಭುವನ ಬನ್ಯೋ ಭುವನ ಬನ್ಯೋ ರೇ ಮಯ್ಯಾ
ಕಯೇಕೊ ತೇರಾ ಭುವನ ಬನ್ಯೋ ಭುವನ ಬನ್ಯೋ ರೇ ಮಯ್ಯಾ
ಕಾಹೇ ಲಗೇ ದರವಾಜೇ ಮೇರಿ ಜೋಲಾ ರಾನಿ
ಗಣಪತಿ
ಸರ್ವ ಸೋನೆಕೋ ತೇರಾ ಭುವನ ಬನ್ಯೋ ರೀ ಮಯ್ಯಾ ಬಾಗ ಬನ್ಯೋ ಹಯ
ಲಾಲಾ ಲಗೇ ದರವಾಜೇ ಮೇರಿ ಜೋಲಾ ರಾನಿ ||ಪ||
ಕಾಹೇ ಕೋ ತೇರೋ ಬಾಗ ಬನ್ಯೋ ಮಯ್ಯಾ ಬಾಗ ಬನ್ಯೋ ಹೈ
ಕಾಹೇ ಕೀ ಫುಲವಾಡಿ ಮೇರಿ ಜೋಲಾ ರಾನಿ ||ಪ||
ಹರಿನಾರಿಯಲಕೋ ತೇರೋ ಬಾಗ ಬನ್ಯೋರಿ ಮಯ್ಯಾ ಬಾಗ ಬನ್ಯೋ ಹೈ
ಚಂಪೇ ಕೀ ಫುಲವಾಡಿ ಮೇರಿ ಜೋಲಾ ರಾನಿ  ದೌನೆ ಮರವೇ ಕೀ
ಪುಲವಾಡಿ ಮೇರಿ ಆದೇ ಭವಾನಿ. ||ಪ||
ಕಾಹೇ ಕೋ ತೇರೋ ಮೂರ್ತಾ (ಮೂರ್ತಿ) ಬನ್ಯೋರಿ ಮಯ್ಯಾ ಮುರ್ತಾ ಬನ್ಯೋ
ಹೈ ಕಾಹೇ ನಾ ಛತ್ರ ಚಡಾವು ಮೇರಿ ಜೋಲಾ ರಾನಿ.. ||ಪ||
ಸರ್ವ ಸೋನಾಕಾ ತೇರೋ ಮೂರ್ತಾ ಬನ್ಯೋ ರೀ ಮಯ್ಯಾ ಮೂರ್ತಾ ಬನ್ಯೋ ಹೈ
ಮೋತಿಯನ ಛತ್ರ ಮೇರಿ ಜೋಲಾ ರಾನಿ ||ಪ||
ಸುವಾ ಸುವಾ ಚೋಲಿ ರೀ ಮಯ್ಯಾ ಅಂಗ ವಿರಾಜೇ
ಕೇಸರ ತಿಲಕ ಲಗಾವೂ ಮೇರಿ ಜೋಲಾ ರಾನಿ ||ಪ||
ಪುರವೇ ಸೋ ಹರಿಯಾ ಮಯ್ಯಾ ನೇವತಾ ಬುಲಾಯೇ
ಗೋದ ಬರೇ ತಿಲ ಮೇರಿ ಜೋಲಾ ರಾನಿ ||ಪ||
ದನ್ನುಭಗತ ಮಯ್ಯಾ ಸೇವಕ ವಾ
ವಿಮಲ ವಿಮಲ ಜಸ್ ಗಾಂವ್ ಮೇರಿ ಜೋಲಾ ರಾನಿ ||ಪ||
* * *
ಶೀಲ ಶಿವಾ ಪರ‍್ ಠಾಡಿ ಭವಾನಿ ದೇಖ ಭಕತನಕೀ ಹೋ
ಧರಂ ಶೀಲಾ ಪರ‍್ ಠಾಡಿ ಭವಾನಿ ರಾಹಾ ದೇಖ ಸಂತನಕೀ ಹೋ
ರಾಹಾ ದೇಖ ಭಕತನ ಕೀ ಹೋ ರಾಹಾ ದೇಖ ಸಂತನಕೀ ಹೋ ಶೀಲ ಶೀಲಾ ಪರ‍್…
ಪಹಲೇ ದರವಾಜೇ ನೌಬತ ಬಾಜೇ, ದುಸರೇ ಭೂಪಾ() ನಾಚೇ ಹೋ
ತಿಸರೆ ದರವಾಜೇ ಹೋಮ ರಛೋ ಹೈ ಚೌತೇ ದುರ್ಗಾ
ಆಯೀರೆ ಅಂಬೆ ಚೌತೆ ದುರ್ಗಾ ಆಯಿ ರೀ ಅಂಬೆ.
ಶೀಲ…
ಅಲವಲ ಕುಂಡಲ ಅಜಭ ಬನ್ಯೋ ಹೈ ಗೌಮುಖ ಗಂಗಾ ನಹಾಯೀ ಹೋ
ದೀಪ ಮಹೇಶ್ವರ ಅಜಭ ಬನ್ಯೋ ಹೈ ಜೋತ ಜಗವೆ ಭಾರಿ ರೇ
ಅಂಬೆ ಜೋತ ಜಗವೇ ಭಾರಿ ಹೋ
ಶೀಲ…
ಸಾಡಿ ಜೋ ಪೇಹರಿ ಸಬ್ ಜರತಾರಿ ಶೀರಪರ ಮುಖುಟ ಭಾರಿ ಹೋ
ಗಲೆ ಮೋತಿಯನ್ ಕೋ ಹಾರ ವಿರಾಜೇ ನಾಕಮೆ ನತನಿ ಭಾರಿ ರೇ
ಅಂಬೆ ನಾಕಮೆ ನತನಿ ಭಾರಿ ಹೋ, ಶಿಲ…
ಸೀದೆ ಹಾಥ್ ತೇರೆ ಶೂಲ ವಿರಾಜೆ ಹಾತಮೇ ಖಪ್ಪರ ಹೋ
ಹಾಸನ ಮೋಡ ಸಿಂಹಾಸನ ಬೈಠಿ ಮೈರಾವಣ ಕು ಮಾರಿರೀ ಅಂಬೆ ಮೈರಾವಣ ಕುಮಾರಿ ಹೋ
ಶೀಲ ಶೀಲಾಪರ….
* * *
ಕಹಾ ತುಮಾರಾ ಜನ್ಮಭಯೋ ಹೈ ಕಹಾ ತುಮಾರಾ ಠಾನಾ ರೆ
ಕಹಾ ಹೋಮ ರಛೋ ಹೈ ಕಹಾ ಚಡೆ ಬಲಿವಾನಾ ರೆ
ರಾಮಾ ಕಹಾ ಚಡೆ ಬಲಿವಾನಾ ರೆ
ಜೈ ಜಂತ್ರಿ ದೇವಿ..
ಇಂಗ ಲಾಜ ಮೇ ಹೋಮ ರಛೊ ಹೈ ವಿಂದ್ಯಾ ಚಲವೇ ಠಾನಾ ರೆ
ವಹ ಹಮಾರಿಹೋಮ ರಛೋ ಹೈ ವಹ ಚಡೆ ಬಲಿವಾನಾ ರೆ
ರಾಮಾ ಚಡೆ ಬಲಿವಾನಾ ರೇ.
* * *
ಖುಲೇ ಖುಲೇ ಭವಾನಿ ತೇರಾ ಕೇವಡಾ ಖುಲೇ ಜಗದಂಭೇ ತೇರಾ
ಕೇವಡಾ
ಪುಲ್ ಖುಲೇ ಪುಲಾವಾರಿ ಖುಲೇ ಖುಲೇ ಕಚುನಾರ||೨||,
ಏ ಕೇವಡೆ ಕೆ ದಯಾಲ ಅಂಬೇ ದಯಾಲ
ಖುಲೇ ಖೂಲೇ
* * *
ಜೋಗಿ ನಾಹೊಂಗಿ ಭವಾನ ಮೈ ತುಮಪರ ಜೋಗಿ ನಾ ಹೊಂಗಿ ಮೈ
ತುಮಪರ
ಮಾತಾಜೀ ಕೆ ಹಾತಮೇ ಚಂದನ ಖಟೋರಿಯಾ ದೇವಿಜಿ ಕೇ ಹಾತಮೇ
ಚಂದನ ಖಟೋರಿಯಾ ಘರ ಘರ ತಿಲಕ ಲಗಾಂವೊಗಿ ಮೈ ತುಮಪರ
ಜೋಗಿ ನ ಹೋಂಗಿ ಭವಾನಿ
* * *
ಬೊಲೋ ಭೈಯ್ಯಾ ಮುಖ ಸೇ ರಾಮ ರಾಮ
ತುಮ್ ಬೋಲೋ ಸಾಧು ಮುಖಸೇ ರಾಮ ರಾಮ
ರಾಮ ಬೈನೆ ಬಾನ ಚಡಾಯಿ, ಬಂದೂಕ ಪೇ ಹೈ ಪಾಂವ್
ಐಸೇ ಮೇ ರಾಮ ಹೈ, ವೈಸೇಮೀಠೆ ರಾಮ
ತುಮ್ ಬೋಲೋ ಮುಖ ಸೇ ರಾಮ ರಾಮ
ಹರೆ ಚಿರಂಚಿ ಖೋಪರಾರೇ, ಕಸಕಸ ಹೈಬದಾಮ
ಬಿನದಂಡಿ, ಬಿನ ತಕಡಿ ಕೀ ತೋಲೇ ಸಬ್ ಸಂಸಾರ
ತುಮ್ ಬೋಲೊ ಮುಖಸೇ ರಾಮ ರಾಮ
(ಜಗತ್ತಿನ ಎಲ್ಲ ಆಗು ಹೋಗುಗಳಿಗೆ ಶ್ರೀ ರಾಮನೇ ಕಾರಣಕರ್ತನೆಂಬ ಅರ್ಥ)
* * *
ರತನಲಗೆ ಜಿ ಬಿಯಾ ಹರಿಭಗವಾನ ತರನಲಗೆ ಜಿ ಬಿಯಾ
ನೈನಾ ಕಹೇ ಹಮ್, ಸುನೇಂಗೆ ಪೂರಣ
ಸಬ್ ಕುಛ ದೇಖೆ ರಾಮ ರತನಲಗೆ ಜಿ ಬಿಯಾ
ಜಿಬ್ ಕಹೀ ಹಮ್ ಅಮೃತ ಖಾಯೆ ಹಮ್
ದಾಂತಾ ಕಹೇ ಹಮ್ ಚಾಬೇಗೆ ಬೀಡಾ
ರತನ ಲಗೆಜಿ ಬಿಯಾ ಹರಿ ಭಗವಾನ, ರತನಲಗೆ ಜಿ ಬಿಯಾ
ಪಾವ ಖಾಯೆ ಹಮ್ ಸಬ್ ತೀರದ ಜಾಯೆ
ಹಾಂಥ ಖಾಯೆ ಹಮ್ ದೀಯೆಂಗೆ ದಾನ
ರತನ ಲಗೆಜಿ ಬಿಯಾ ಹರಿಭಗವಾನ, ರತನ ಲಗೆ ಜಿ ಬಿಯಾ
ಕೈತಕ ಬೀಕ ಹೈ ಸುನೋ ಸಾಧುರಾಮ
ಮನ ಮೇ ರಖೇಂಗೆ ಭಗವಾನ ಧ್ಯಾನ
ರತನ ಲಗೆ ಜಿ ಬಿಯಾ ಹರಿಭಗವಾನ, ತರನಲಗೆ ಜಿ ಬಿಯಾ
* * *
ತೊಟ್ಟಿಲ ಹಾಡು
ಝೂಲಾವೋರಿ ಮಾಯಿ ಶ್ಯಾಮಸುಂದರ ಪಾಲನ
ಹಂಗರೆ ಚಂದನ ಕಾ ಗವಾರಾ ಬನಾ ಹೈ
ರೇಶಮ್ ಕೇ ತೇರೆ ಬಿಛೋನೆ ಬನಾ ಹೈ, ಕುತನಿಕೆ ತಕಿಯೆ
ಝೂಲಾವೋರಿ ಮಾಹಿ ಶ್ಯಾಮಸುಂದರ ಪಾಲನ
ಕಾಯಕಾ ತೇರಿ ಖೇಲ ಖಿಲೋನೆ
ಕಾಯಕೇ ಝನ-ಝನೆ ವಿರಾಮ ರಾಜೆ ಝಂಝನೆ
ಝೂಲಾವೋರಿ ಮಾಯಿ ಶ್ಯಾಮಸುಂದರ ಪಾಲನ
ಸುನ್ನೇ ಕಾ ತೇರಾ ಖಿಲೋನಾ ಬನಾರೇ, ರೋಪಕಾ ಝಂಝನೆ
ಝೂಲಾವೋರಿ ಮಾಯಿ ಶ್ಯಾಮಸುಂದರ ಪಾಲನ
ಅಡೋಸನ ಪಡೋಸನ ಕಿ ನಜರ ನಲಗಿ ಹೈ
ರೋವನ ಲಗೆ ಲಲನ ನಯೆ
ರಾಯಿ ನೂನ ಉತಾರಿತ ಶೋಧ, ಖೇಲನೆಲಗೆ ಲಲನ
ಝೂಲಾವೋರಿ ಮಾಯಿ ಶ್ಯಾಮಸುಂದರ ಪಾಲನ
* * *
ದೇವ ಪ್ರೀತ್ಯರ್ಥ ಆಹ್ವಾನದ ಹಾಡು
ಗಣೇಶ ದೇವತಾ ಹೋ ತುಮ್ ಬಿನ್ ನೇವತಾ ತಿನ ದಿವಸ ಚಲೇ ಅಓ
ಬಾಲಾಜಿ ದೇವತಾ ಹೋ ತುಮ್ ಬಿನ್ ನೇವತಾ ತಿನ ದಿವಸ ಚಲೇ ಆಓ
ಪಿತ್ರದೇವತಾ ಹೋ ತುಮ್ ಬಿನ್ ನೇವತಾ ತಿನ ದಿವಸ ಚಲೇ ಆಓ
ಚಾಡಿ ಚುಗಲಿ ಹೋ ತುಮ್ ಚಲೇ ಜಾವೋ
* * *
ತೇಲ ಚಡಾನಾ ಹಾಡು/ಹಲದಿ
ಮೇಘಾ ಗರಜನ ಲಾಗೇ ಮೇಘಾ ಗರಜನ ಲಾಗೇ
ಲಾಲಚಂದುಲ ತಾನೆ ಮೇರಿ ಕೌನ ಸುಹಾಗಿಲ ಮೇರಿ ಶೋಭಾ ಸುಹಾಗಿಲ
ದುಲಹನ ಕೋ ತೇಲ ಚಡಾವೊ
ಚಾವಲ ಚಡೆ ಹೈ ಚಂಬೇಲಿ ಉಪರ ವಾರಸಿಯಾ
ದುಲಹನ ತೇರಿ ಬಹನ ರಾನಿ ತೋ ಬೊಲೆ ದರ ಆರತಿಯಾ.
ಕನ್ಯಾದಾನ ಮಾಡುವಾಗ ಹಾಡುವ ಹಾಡು
ಬಿಜ ಬಿಚ ಗಂಗಾ ಬಿಚ ಬಿಚ ಜಮುನಾ ಬೈಠಿ ಹುಂ.
ಕುಲಿಯಾ ಬೀ ಛೋಡಿ ಖಿಲೋನೆ ಭೀ ಛೋಡಿ ಪಕಡೆ ಮಾಯನ ಗೋದ
ದಾನ ದೇಬಾಬಾ ದಾನ ದೇ… ದಾನ ದೇ ಭಯ್ಯ ದಾನ ದೇ
ಮಸಾಲಿ ಹಚ್ಚಿ ಎರೆಯುವಾಗ
ನಬಿ ನಬಿ ಬೋಲೋ ಎ ಹಲ್ಢಿ ಉಡಾವೋ ಮಾ
ಎ ಹಲ್ಡಿಪರ ದರಿ ಮಂಡಲ ಬಜಾವೋ ಮಾ
ಅ ಮನೆ-ಸಮನೆ ದೋ ಮಜಲೀಸ ಬಿತಾವೋ ಮಾ
ಚಾಂದ-ಸೂರಜ ದೋ ಮೈ ತಾಬ ಲಗಾವೋ ಮಾ
ಮದುವೆ ಹಂದರಲ್ಲಿ
ಹರ-ಹರ ಭಾ ಸೊಂಕಾ ಮಂಡವಾ ಛವಾಯೆ
ಅಬ್ ಆವೋ ಕೀ ಢಾಲಿ ಬಂಧಾಯಿ ಹೋ ಮಾ
ಗೋವೋ ಕಾ ಗೋಬರ ಕಲಶ ಚಿತಾಯೆ
ಅಬ್ ಆವೋ ಕಿ ಢಾಲಿ ಗಡಾಯೆ ಹೋ ಮಾ
ಅಬ್ ನಗ ಬೇಲ ಬಂದ ಛುಡಾಯಿ ಹೋ ಮಾ
ಅಬ್ ಸೋನೆ ಕಾ ಕಲಶ ಗಡಾಯೆ ಹೋ ಮಾ
(ಮೊದಲು ಡಂಬುಗಳನ್ನು ಕಟ್ಟಿ ಮದುವೆ ಮಂಟಪ ಹಾಕಿ ಅದಕ್ಕೆ ಮಾವಿನ ಮರದ ಟೊಂಗೆ ಯನ್ನು ಕಟ್ಟಿ, ಆಕಳ ಸೆಗಣಿಯಿಂದ ಮಣ್ಣಿನ ಮಡಿಕೆಯನ್ನು ಶೃಂಗರಿಸಿ, ಅದರಲ್ಲಿ ಜವೆ ಗೋಧಿಯನ್ನು ಚುಚ್ಚಿ, ಬಂಗಾರದ ಕಳಸವನ್ನಾಗಿ ಪರಿವರ್ತಿಸುವಾಗ ಹಾಡುವದು)
ಚೌಕ ತುಂಬುವಾಗ..
ಚೌಕ ಮೈ ಭರೂಂಗಿ ಈ ಲಾಚಿ ನಕಸ ಅಗೆ ಮಾ ಯೇ ಚೌಕಿ ಪರ ಬೈಠೋ ಬಾಲಾಜಿ ರೆ ಹಂಸ
ಚೌಕ ಮೈ ಭರೂಂಗಿ ಜಾಯಿಪಲ್ ನಕಸ ಅಗೆ ಮಾ ಯೇ ಚೌಕಿಪರ
ಬೈಠೋ ಬಾಲಾಜಿ ಕಿ ಹಂಸ
ಭೌರಿಯ ಹಾಡು
ಏಕಚ ಭಾಂವರ ಜ್ಯೋತಿರೇ ಆಯೇ ಆಬತೋ ಆಜಾ(ದಾದಾ) ಕೀ ಪೊತರಿ ಕಹಾಯೇ
ದುಸರಿ ಭಾಂವರ ಜ್ಯೋತಿರೇ ಆಯೇ ಆಬತೋ ಬಾಬಾ ಕಿ ಬೇಟಿ
ಕಹಾಯೇ
ತಿಸರಿ ಭಾಂವರ ಜ್ಯೋತಿರೇ ಆಯೇ ಅಬತೋ ನಾನಾ ಕಿ ನಾತಿನ ಕಹಾಯೇ
* * *
ಇಂದಿನ ರಜಪೂತ ಕುಲದ ಯಶಸ್ವೀ ಮಹಿಳೆಯರು
ಯಾವುದೇ ಒಂದು ಜನಾಂಗದ ಸಂಸ್ಕೃತಿಗೆ, ನಾಗರಿಕತೆಯ ಶ್ರೇಷ್ಠತೆಗೆ, ಅದರ ಔನ್ನತ್ಯಕ್ಕೆ ಅದರ ಸ್ತ್ರೀವರ್ಗದ ಹಿರಿಮೆ ಗರಿಮೆಗಳೇ ಅಳತೆಗೋಲು. ರಜಪೂತ ಮಹಿಳೆಯರಲ್ಲಿ ವೀರನಾರಿಯಾಗಿ, ದಕ್ಷ ಆಡಳಿತ ನಿರ್ವಹಣಾ ತಜ್ಞೆಯಾಗಿ ರಾಜ್ಯವಾಳಿದ ರಾಣಿ ದುರ್ಗಾಬಾಯಿ, ತಾರಾಬಾಯಿ, ಅಕ್ಕಾದೇವಿ, ಪ್ರಾಣಕ್ಕಿಂತ ಮಾನವೇ ಶ್ರೇಷ್ಠವೆಂದು ತಿಳಿದ ಅಲೌಕಿನ ಸೌಂದರ್ಯದ ಖನಿ ರಾಣಿ ಪದ್ಮಿನಿಸದಾಕಾಲ ನೆನಪಿನಲ್ಲಿಡುವಂತವರು. ಆಧ್ಯಾತ್ಮ ಕ್ಷೇತ್ರದಲ್ಲಿ ಕೃಷ್ಣ ಭಕ್ತಿಯಲ್ಲಿ ಲೀನಳಾದ ’ಕಲಿಯುಗದ ರಾಧೆ’ ಮೀರಾಬಾಯಿ ಮಿಂಚಿದರೆ, ಮೇವಾಡದ ಯುವರಾಜನ ಪ್ರಾಣ ರಕ್ಷಣೆಗಾಗಿ ತನ್ನ ಮಗನನ್ನೇ ಬಲಿಕೊಟ್ಟ ದಾಸಿ ಪನ್ನಾ ತಾಯಿ ತ್ಯಾಗದ ಮೂರ್ತಿಯಾಗಿ ಇತಿಹಾಸದ ಪುಟಗಳಲ್ಲಿ ಮಿಂಚಿದ ಕೆಲ ಪ್ರಸಿದ್ಧ ಮಹಿಳಾ ಮುಕುಟ ಮಣಿಗಳು. ಅಂದಿನ ಪರಿಸ್ಥಿತಿ ಇಂದಿಲ್ಲ.
ಕರ್ನಾಟಕದಲ್ಲಿ ರಜಪೂತ ಮಹಿಳೆಯರು ಇಂದು ಹೇಗೆ ಬದುಕುತ್ತಿದ್ದಾರೆಂಬ ಬಗೆಗೆ ಈವರೆಗೆ ಬೆಳಕು ಚೆಲ್ಲುವ ಕೆಲಸ ನಡೆದಿಲ್ಲ. ಈ ಹಿನ್ನಲೆಯಲ್ಲಿ ನಮಗೆ ಮಾಹಿತಿ ದೊರೆತವರ ಬಗೆಗೆ ಮಾತ್ರ ಇಲ್ಲಿ ಉಲ್ಲೇಖಿಸಲಾಗಿದೆ.
ಬೆಂಗಳೂರಿನ ಡಿ.ಕೆ. ಸರೋಜಾಬಾಯಿ ಸ್ವಾತಂತ್ರ‍್ಯ ಹೋರಾಟಗಾರರು ಸಮಾಜ ಸೇವಕಿಯಾಗಿರುವ ಅವರು ಮದರ ಥೇರೇಸಾ ರಾಷ್ಟ್ರೀಯ ಪುರಸ್ಕಾರ ಪಡೆದಿದ್ದಾರೆ. ಅಂತರರಾಷ್ಟ್ರೀಯ ಕಾರ್ಮಿಕ ಸಂಘಟನೆಯ ಸದಸ್ಯರಾಗಿ, ಐ.ಎನ್.ಟಿ.ಓ.ಸಿ ಸಂಘಟನಾ ಕಾರ್ಯದರ್ಶಿಯಾಗಿ, ಭಾರತೀಯ ಮೈತ್ರಿ ದಳದ ಸಹ ಕಾರ್ಯದರ್ಶಿಯಾಗಿಯೂ ಸಹ ಕೆಲಸ ಮಾಡುತ್ತಿದ್ದಾರೆ.
ರಾಜಕೀಯ ಕ್ಷೇತ್ರದಲ್ಲಿ ಹುಬ್ಬಳ್ಳಿ ಧಾರವಾಡದ ಮೇಯರ ಆಗಿ ಕೆಲಸ ಮಾಡಿರುವ ಮಂಗಳಗೌರಿ ಅಗ್ನಿಹೋತ್ರಿ ಪ್ರಮುಖರು. ಶ್ರೀರಂಗಪಟ್ಟಣ ಪರುಸಭಾ ಸದಸ್ಯರಾಗಿ ಶಾಂತಾಬಾಯಿ ಲಕ್ಷ್ಮಣಸಿಂಗ ಕೆಲಸ ಮಾಡಿರುವರು. ಗ್ರಾಮ ಪಂಚಾಯ್ತಿ ಸದಸ್ಯರಾಗಿ ಹಲವಾರು ಜನರು ಆಯ್ಕೆಯಾಗಿರುವದು ಗಮನಾರ್ಹ ಸಂಗತಿಯಾಗಿದೆ. ಇದು ಶೇ. ೩೩ರ ಮಹಿಳಾ ಮೀಸಲಾತಿಯ ಪ್ರಭಾವ.
ಹಾಸನ ಜಿಲ್ಲೆಯ ಅರಸೀಕೆರೆಯ ಪ್ರೇಮಕುಮಾರಿ ಮೈಸೂರ ವಿಶ್ವವಿದ್ಯಾಲಯದಲ್ಲಿ ಎಂ.ಎಸ್.ಸಿ.ದ್ವಿತೀಯ ರ‍್ಯಾಂಕ್‌ಗಳಿಸಿ, ನಂತರ ೧೯೮೦ರಲ್ಲಿ ಪುಣೆ ವಿಶ್ವವಿದ್ಯಾಲಯದಿಂದ ಔಷಧ ಶಾಸ್ತ್ರದಲ್ಲಿ ಪಿಎಚ್‌ಡಿ ಪದವಿ ಪಡೆದ ಮೊಟ್ಟ ಮೊದಲ ಮಹಿಳೆ. ಮಯಸೂರಿನ ಬಯೋಟೆಕ್‌ದಲ್ಲಿ ಡಾಕ್ಟರೇಟ್ ಪಡೆದು ಲ್ಯಾಂಡಲ್ಯಾಬ್‌ದಲ್ಲಿ ಮ್ಯಾನೇಜಿಂಗ್ ಡೈರೆಕ್ಟರ ಆಗಿ ಕೆಲಸ ಮಾಡುತ್ತಿರುವ ಡಾ|| ಗೀತಾ ಸಿಂಗ, ಬಿಜಾಪೂರದ ತಾಳಿಕೋಟೆಯಲ್ಲಿ ವೈದ್ಯ ವೃತ್ತಿಯಲ್ಲಿ ತೊಡಗಿರುವ ಡಾ. ಶೋಭಾ ಪಟಪಟೆ, ಡಂಟಲ್ ವೈದ್ಯರಾಗಿರುವ ಗದುಗಿನ ಸುನೀತಾ ಜನಕರಾಜಸಿಂಗ ಬ್ಯಾಳಿ, ಪೊಲೀಸ್ ಸಬ್ ಇನ್ಸ್‌ಪೆಕ್ಟರ್‌ರಾಗಿರುವ ಅನಸೂಯಾ ವಿಶ್ವನಾಥಸಿಂಗ್, ಬೆಂಗಳೂರಿನ ಪೊಲೀಸ ಮಹಾನಿರ್ದೇಶಕರ ಕಚೇರಿಯಲ್ಲಿ ಸಾರ್ವಜನಿಕ ಸಂಪರ್ಕ ಅಧಿಕಾರಿಯಾಗಿರುವ ಅನಸೂಯಾ ಬಾಯಿ, ಗುಲಬರ್ಗಾದ ’ಚಿಂತಕ’ ದಿನ ಪತ್ರಿಕೆ ಸಂಪಾದಕೀಯಾಗಿರುವ ಶಾರದಾಬಾಯಿ ಬ್ಯಾಳಿ, ಎಮ್. ಫಿಲ್ ಪದವಿ ಪಡೆದಿರುವ ಭಾರತಿ ಬ್ಯಾಳಿ ಕೆಲ ಯಶಸ್ವಿ ಮಹಿಳೆಯರು.
ಸಮಾಜ ಸೇವೆಯಲ್ಲಿ ಮೈಸೂರಿನ ವಿಮಲಾಬಾಯಿ ಗೋಪಾಲಸಿಂಗರಿಗೆ ಹಾಗೂ ಅನಾಥ, ನಿರ್ಗತಿಕರ ಸಂಸ್ಥೆ ನಡೆಸುತ್ತಿರುವ ಗದುಗಿನ ಸುಗಂಧಾ ಶಂಕರಸಿಂಗ ರಜಪೂತರಿಗೆ ರಾಜ್ಯ ಮಟ್ಟದ ಪುರಸ್ಕಾರ ದೊರೆತಿದೆ. ಚಿತ್ರದುರ್ಗದಲ್ಲಿ ಬ್ಯೂಟಿ ಪಾರ್ಲರ ನಡೆಸುತ್ತಿರುವ ಬಿ.ಆರ‍್. ವಿಜಯಲಕ್ಷ್ಮಿಯವರಿಗೆ ಯಶಸ್ವಿ ಮಹಿಳಾ ಉದ್ಯಮಿಯೆಂದು ಗುರುತಿಸಿದ ನಬಾರ್ಡ ಸಂಸ್ಥೆ ರಾಷ್ಟ್ರಪತಿ ಅಬ್ದುಲ ಕಲಾಂರೊಂದಿಗಿನ ಸಂವಾದ ಕಾರ್ಯಕ್ರಮಕ್ಕೆ ಆಯ್ಕೆ ಮಾಡಿತ್ತು.
ಸಾಫ್ಟವೇರ‍್ ಇಂಜಿನಿಯರ‍್ ಆಗಿರುವ ಗದುಗಿನ ಕುಮಾರಿ ವನಿತಾ ಜಗನ್ನಾಥಸಿಂಗ ಜಮಾದಾರ ಚೀನಾ, ಅಮೇರಿಕೆಗೆ ಹೋಗಿ ಬಂದಿರುವ ಮೊದಲ ರಜಪೂತ ಯುವತಿ. ಮೈಸೂರಿನ ವಿಜಯಲಕ್ಷ್ಮಿಸಿಂಗ ಹಾಗೂ ಉಷಾಸಿಂಗ ಗುಲಬರ್ಗಾದ ಅನಿತಾ ಪ್ರತಾಪಸಿಂಗ ಕ್ರೀಡಾಲೋಕದ ಪ್ರತಿಭಾವಂತರು. ಧಾರವಾಡದ ಕವಿಯತ್ರಿ ಸುಮಿತ್ರಾ ಹಲವಾಯಿ, ಕೊಪ್ಪಳದ ಶಾರದಾ ಶ್ರಾವಣಸಿಂಗ ರಜಪೂತ, ಬಿಜಾಪೂರದ ಸುರೇಖಾ ಸುನೀಲಸಿಂಗ ಧಡೇಕರ, ಗದಗಿನ ಮಂಜು ಶಂಕರ ಸಿಂಗ ರಜಪೂತ ಸ್ನಾತಕೋತ್ತರ ಪದವಿಧರೆಯಾದರೆ ಗದುಗಿನ ವಿದ್ಯಾ ತುಕಾರಮಸಿಂಗ ಜಮದಾರ ಎಂ. ಬಿ.ಎ ಪದವೀಧರೆ. ಬಿಜಾಪೂರದವರೇ ಆದ ಅನಿತಾ ಪ್ರತಾಪಸಿಂಗ ಧಡೇಕರ ಬ್ಯಾಂಕದಲ್ಲಿ, ಬಾಗಲಕೋಟೆಯ ಉಷಾ ಸುಧೀರಸಿಂಗ ಧಡೇಕರ ಆಹಾರ ನಿರೀಕ್ಷಕರಾಗಿ, ಗದುಗಿನ ಪ್ರತಿಭಾ ಜನಕರಾಜಸಿಂಗ ಬ್ಯಾಳಿ ಅಂಚೆ ಇಲಾಖೆಯಲ್ಲಿ, ಆಶಾ ಹನಮಾನಸಿಂಗ ಜಮಾದಾರ ನ್ಯಾಯಾಂಗ ಇಲಾಖೆಯಲ್ಲಿ ದಕ್ಷತೆಯಿಂದ ಸೇವೆ ಸಲ್ಲಿಸುತ್ತಿದ್ದಾರೆ.
ಹೊಸಪೇಟೆಯ ಕೆ. ಶೋಭಾಸಿಂಗ, ಬಿಜಾಪುರದ ಗಾಯತ್ತಿ ಶೀತಲ ವಜ್ರಾ ಸಮೋರೇಕರ, ಸಾವಿತ್ರಿ ಸೀತಾರಾಮ ಶೀತಲ, ನಿರ್ಮಲಾ ದೊಡ್ಡಮನಿ, ಹುಬ್ಬಳಿಯ ಸುಜಾತ ವಸಂತಸಿಂಗ ರಂಗವಾಲೆ, ಗದುಗಿನ ರಾಖಿ ಗುಲಾಬಸಿಂಗ ಧಡೇಕರ, ಶಶಿಕಲಾ ಹನಮಾನಸಿಂಗ ಬ್ಯಾಳಿ, ಸರೋಜನಿ ಹನಮಾನಸಿಂಗ ರಜಪೂತ, ಗಂಗಾವತಿಯ ಕಾವೇರಿ ರಘೂವೀರಸಿಂಗ ಜಮಾದಾರ, ಗುಲಬರ್ಗಾದ ಸುನೀತಾ ಗಂಗಾವತಿ ಬಳ್ಳಾರಿಯ ಕವಿತಾ ಪಟಪಟಿ ಮೊದಲಾದವರು ಶಾಲಾ ಶಿಕ್ಷಕಿಯರಾಗಿ ಸೇವೆ ಸಲ್ಲಿಸುತ್ತಿರುವವರು.
***
ಇಂದಿನ ಸ್ತ್ರೀಯ ಸಾಮಾಜಿಕ ಸ್ಥಾನಮಾನ
ಸ್ತ್ರೀ ಮತ್ತು ಪುರುಷರು ಸಮಾಜದ ಎರೆಡು ಕಣ್ಣುಗಳಿದ್ದಂತೆ ಎರಡೂ ಕಣ್ಣುಗಳು ಸುಂದರವಾಗಿಯೂ ಹಾಗೂ ಆರೋಗ್ಯವಾಗಿಯೂ ಇದ್ದಾಗ ಮಾತ್ರ ಮನುಷ್ಯನ ಮುಖ ಕಾಂತಿ ಹೆಚ್ಚುತ್ತದೆ. ಹೀಗಾಗಿ ಸ್ತ್ರೀ-ಪುರುಷರಿಬ್ಬರಿಗೂ ಸಮಾನವಾದ ಹಕ್ಕು ಬಾದ್ಯತೆಗಳನ್ನು, ಸಮಾನ ಸ್ಥಾನ-ಮಾನಗಳನ್ನು ಕಲ್ಪಿಸಿಕೊಡಬೇಕಾಗಿದೆ. ಈ ದೃಷ್ಟಿಯಲ್ಲಿ ರಜಪೂತ ಸಮಾಜ ಇನ್ನೂ ಸಾಕಷ್ಟು ಹಾದಿ ಕ್ರಮಿಸಬೇಕಾಗಿದೆ. ಸ್ತ್ರೀ ಮನೆಯಲ್ಲಿಯೇ ಮಾಡುವ ಕಾರ್ಯ ಆಡುವ ಭೂಮಿಕೆ ಸಮಾಜದ ದೃಷ್ಟಿಯಿಂದ ಅತ್ಯಂತ ಮಹತ್ವವೂ ಶ್ರೇಷ್ಟವೂ ಆಗಿದ್ದರೂ ಸಹ ಅವಳಿಗೆ ಸೂಕ್ತ ಸ್ಥಾನಮಾನ ನೀಡುವಲ್ಲಿ ಒಂದಲ್ಲೊಂದು ದೃಷ್ಟಿಯಿಂದ ಅನ್ಯಾಯ ಮಾಡಲಾಗಿದೆ. ಹಿಂದೂಗಳ ಸ್ತ್ರೀಗೆ ಒದಗಿ ಬಂದ ಗತಿಯೇ ರಜಪೂತ ಸ್ತ್ರೀಗೂ ಒದಗಿಬಂದಿರುವದು. ಪ್ರಾಚೀನ ಭಾರತದಲ್ಲಿ ಸರ್ವ ಸ್ವಾತಂತ್ರ‍್ಯ ಪಡೆದಿದ್ದ ಸ್ತ್ರೀಯರು, ಮದ್ಯಕಾಲಿನ ಭಾರತದಲ್ಲಿ ಕಗ್ಗತ್ತಲೆಗೆ ಜಾರಿದರು. ಮುಸಲ್ಮಾನರ ದಾಳಿಯಿಂದಾಗಿ ರಜಪೂತ ಸ್ತ್ರೀಯರ ಮಾನ ಕಾಪಾಡುವುದೇ ದೊಡ್ಡಸಮಸ್ಯೆಯಾಗಿಯೇ ಹೋಯಿತು. ಬಾಲ್ಯ ವಿವಾಹ ಪದ್ಧತಿ ಆಚರಣೆಗೆ ಬಂದಿದ್ದರಿಂದ ಸಹಜವಾಗಿಯೇ ಶಿಕ್ಷಣದಿಂದ ವಂಚಿತರಾಗಬೇಕಾಯಿತು. ಸತಿ ಪದ್ಧತಿ, ಜೋಹರದಂತಹ ಭೀಕರ ಕೃತ್ಯಗಳು ಕಂಡು ಬಂದವು. ನಾಲ್ಕು ಗೋಡೆಗಳ ಮಧ್ಯೆ ಬಂಧಿಸಿಟ್ಟ ಎರಡನೇ ದರ್ಜೆಯ ಪ್ರಾಣಿಯಂತಾದಳು ಪುರುಷನ ಭೋಗ ವಸ್ತುವಾಗಿ, ಕೇವಲ ಮಕ್ಕಳನ್ನು ಹೆರುವ ಯಂತ್ರದಂತಾದಳು. ಇಂಥ ವಿಷಮ ಪರಿಸ್ಥಿತಿಯಲ್ಲಿಯೂ ಸಹ ಕಗ್ಗತ್ತಲೆಯ ವಾತಾವರಣವನ್ನು ಸೀಳಿ ಹೊರಬಂದ ಕೆಲ ಸ್ತ್ರೀಯರು ತಮ್ಮ ಸರ್ವಸ್ವವನ್ನು ತ್ಯಾಗ ಮಾಡಿ ಸ್ತ್ರೀ ಸಾಮರ್ಥ್ಯದ ಹಿರಿಮೆ ಎತ್ತಿಹಿಡಿದಿರುವರು. ಬ್ರಿಟಿಷ ಆಡಳಿತ ಆರಂಭಗೊಳ್ಳುತ್ತಿದ್ದಂತೆಯೇ ರಾಜಾರಾಮ ಮೋಹನರಾಯ ಮತ್ತಿತರರ ಪ್ರಯತ್ನದಿಂದಾಗಿ ಸ್ತ್ರೀಯರ ಬದುಕಿನಲ್ಲಿ ಹೊಸ ಗಾಳಿ ಬೀಸಲಾರಂಭಿಸಿತು. ಸ್ತ್ರೀಗೆ ಸಮಾನ ಹಕ್ಕು ಕೊಡುವದು ಕುಟುಂಬದಿಂದಲೇ ಆರಮಭವಾಗಬೇಕೆಂದು ಮಹಾತ್ಮಾಗಾಂಧಿಜೀಯವರು ಹೇಳಿ ಅದರಂತೆ ನಡೆದರು. ಈ ಬದಲಾವಣೆಗಳು ಸಹಜವಾಗಿ ರಜಪೂತರ ಮೇಲೆಯೂ ಆಯಿತು.
ಸ್ವಾತಂತ್ರ್ಯಾನಂತರ ರಚನೆಯಾದ ಸಂವಿಧಾನವು ಸ್ತ್ರೀ-ಪುರುಷರ ಭೇದವನ್ನು ತೊಡೆದು ಹಾಕಿ ಸರ್ವರಿಗೂ ಸಮಾನ ಸ್ಥಾನ-ಮಾನಗಳನ್ನು ಪ್ರತಿಯೊಂದು ಕ್ಷೇತ್ರದಲ್ಲಿ ಕೊಡಮಾಡಿತು. ಸ್ತ್ರೀ ಉನ್ನತಿ ಹಾಗೂ ಪ್ರಗತಿಯ ಹಾದಿಯಲ್ಲಿ ಮುಳ್ಳಿನಂತಾಗಿದ್ದ ಕೆಲವು ಅಡತಡೆಗಳನ್ನು ಕಾನೂನಿನ ಮೂಲಕ ತೊಡೆದು ಹಾಕಲು ಯತ್ನಿಸಲಾಯಿತು. ೧೯೫೫ರ ಹಿಂದೂ ವಿವಾಹ ಕಾಯ್ದೆಯನ್ವಯ ಏಕ ಪತ್ನಿತ್ವ ಕಡ್ಡಾಯಗೊಳಿಸಿ, ಬಹು ಪತ್ನಿತ್ವದಿಂದ ರಜಪೂತ ಸ್ತ್ರೀಯರಿಗೆ ಆಗುತ್ತಿದ್ದ ತೊಂದರೆಗಳನ್ನು ಹೋಗಲಾಡಿಸಲಾಯಿತು. ಜೊತೆಗೆಯೇ ಸ್ತ್ರೀಯರಿಗೆ ವಿವಾಹ ವಿಚ್ಛೇದನ. ಅಂತರ್ಜಾತೀಯ ವಿವಾಹ ಮತ್ತು ಸಗೋತ್ರ ವಿವಾಹಕ್ಕೂ ಸಹ ಕಾನೂನಿನ ಮಾನ್ಯತೆ ನೀಡಲಾಯಿತು. ಪಿತ್ರಾರ್ಜಿತ ಆಸ್ತಿಯಲ್ಲಿ ಮಗನಿಗಿರುವಂತೆ ಮಗಳಿಗೂ ಸಮಾನ ಹಕ್ಕು ಕೊಡಲಾಗಿದೆ. ದತ್ತಕ ಸ್ವೀಕಾರ, ಜೀವನಾಂಶದ ಕಾನೂನು, ಅಪ್ರಬುದ್ಧ ಮಕ್ಕಳ ರಕ್ಷಕಳಾಗುವ ಹಕ್ಕನ್ನು ನೀಡಲಾಗಿದೆ. ಈ ಎಲ್ಲ ಶಾಸನಬದ್ಧ ಅನುಕೂಲತೆಗಳು ಸ್ತ್ರೀಯ ಸ್ಥಾನ-ಮಾನ ಎತ್ತರಿಸಲು ಸಹಾಯಕವಾಗಿವೆ. ಇದರ ಫಲವೇ ಎನೋ ಎಂಬಂತೆ ಈಗೀಗ ರಜಪೂತ ಸ್ತ್ರೀಯರು ಅಲ್ಲಲ್ಲಿ ಕೆಲಸ ಮಾಡುತ್ತಿದ್ದಾರೆ. ಮೊದಲಿನ ಕಟ್ಟಳೆ ಈಗಿಲ್ಲ. ಹೆಣ್ಣುಮಕ್ಕಳ ಜನನವೇ ಅಪೇಕ್ಷಣೀಯವಾಗಿರದೇ ಇದ್ದಕಾಲದ ಕಥೆ ಮುಗಿದು ಹೋದಂತಿದೆ. ಹೆಣ್ಣುಮಕ್ಕಳಿಗೂ ಸಹ ಗಂಡು ಮಕ್ಕಳಂತೆಯೇ ಕುಟುಂಬ ಪೋಷಿಸುವ ಶಕ್ತಿ ಬರಲು ಅವರಿಗೂಉನ್ನತ ಶಿಕ್ಷಣದ ಅವಕಾಶ ನೀಡಲಾಗುತ್ತಿದೆ. ಹೀಗಾಗಿ ರಜಪೂತ ಸ್ತ್ರೀಯರು ಎಲ್ಲ ಕ್ಷೇತ್ರಗಳಲ್ಲಿಯೂ ಮುಂದೆ ಬರುವಂತಾಗಿದ.ಎ ಈ ಬದಲಾವಣೆ ಬಹುತೇಕವಾಗಿ ನಗರ ಪ್ರದೇಶಗಳಿಗೆ ಸೀಮಿತವಾಗಿರುವಂತಿದೆ. ಗ್ರಾಮೀಣ ಪ್ರದೇಶದಲ್ಲಿನ ಹೆಣ್ಣುಮಕ್ಕಳು ಈಗಲೂ ಮಧ್ಯಯುಗದಲ್ಲಿಯೇ ವಾಸಿಸುತ್ತಿರುವಂತಿದೆ. ಐದು ವರ್ಷಕ್ಕೊಮ್ಮೆ ಜರುಗುವ ಮಹಾ ಚುನಾವಣೆಯಲ್ಲಿ ಮತದಾನ ಮಾಡುವುದನ್ನು ಬಿಟ್ಟರೆ ಅವರಿಗೆ ಆಧುನಿಕ ಸ್ತ್ರೀಯ ಯಾವ ಹಕ್ಕು-ಸೌಲಭ್ಯಗಲು ದೊರೆತಿಲ್ಲ. ಸಾಕ್ಷರತಾ ಪ್ರಮಾಣವೂ ಅಷ್ಟಕ್ಕಷ್ಟೇ ಇದೆ.
ಸುಶಿಕ್ಷಿತ ಮಹಿಳೆಯರು ಆರ್ಥಿಕ ಸ್ವಾತಂತ್ರ‍್ಯ ಪಡೆದಿರುವರು ಎಂಬುದು ತೋರಿಕೆಗೆ ಕಾಣುವ ವಿಷಯ. ವಿವಾಹದ ಮೊದಲು ತಂದೆಯ ಅಣತೆಯಂತೆ ನಡೆಯುವ ಈ ಸ್ತ್ರೀಯರು ವಿವಾಹದ ನಂತರವಂತೂ ಪತಿಯ ಇಚ್ಛೆ ಮೀರಿ ಒಂದು ಚಿಕ್ಕಾಸನ್ನೂ ಖರ್ಚು ಮಾಡದ ಸ್ಥಿತಿಯಲ್ಲಿದ್ದಾರೆ. ಪತಿಅಲ್ಪ ಸ್ವಲ್ಪ ರಿಯಾಯ್ತಿ ನೀಡಿದರೂ ವೇತನದ ಬಹುತೇಕ ಭಾಗ ಪತಿ ಅಥವಾ ಮಾವನ ಕೈಯಲ್ಲಿ ಕೊಡುವ ಪಾಳಿ ಇನ್ನೂ ಮುಂದುವರೆದಿದೆ. ಈ ಹಿನ್ನೆಲೆಯಲ್ಲಿ ಬಹುತೇಕ ಮಹಿಳೆಯರು ಆರ್ಥಿಕವಾಗಿ ಹಿಡಿತ ಸಾಧಿಸಿರುವುದಕ್ಕಿಂತಲೂ ನಿರಾಧಾರ ಸ್ಥಿತಿಯನ್ನೇ ಹೊಂದಿರುವದು ಸ್ಪಷ್ಟವಾಗಿ ಕಾಣುತ್ತಿದೆ.
ಮಹಿಳೆಯ ಆರ್ಥಿಕ ಸ್ಥಿತಿ ನಿರಾಧಾರವಾಗಿದ್ದರೂ, ಪುರುಷ ಪ್ರಧಾನ ಕೌಟುಂಬಿಕ ವ್ಯವಸ್ಥೆ ಚಾಲ್ತಿಯಲ್ಲಿದ್ದರೂ ಸಹ ಮಹಿಳೆಯೇ ಕುಟುಂಬದ ವಾಸ್ತವಿಕ ಒಡತಿ ಎಂಬುದನ್ನು ಅಲ್ಲಗಳೆಯುವಂತಿಲ್ಲ. ಎಲ್ಲ ಕೆಲಸ-ಕಾರ್ಯಗಳು, ಹಿರೇತನ ಪುರಷನ ಹೆಸರಿನಲ್ಲಿ ನಡೆದರೂ ಸಹ ಅವುಗಳನ್ನು ನೈತಿಕ ನಿಷ್ಠೆಯಿಂದ ನಿಯಂತ್ರಿಸುವವಳು ಮಹಿಳೆಯೇ ಆಗಿರುವಳು. ನಿಜವಾದ ಅರ್ಥದಲ್ಲಿ ಅವಳು ಕುಟುಂಬ ಸಂಸಾರವೆಂಬ ಚಲನ ಚಿತ್ರದ ನಿರ್ದೇಶಕಿಯಾಗಿರುವಳು. ನಿರ್ದೇಶಕರು ಯಾವ ರೀತಿ ತೆರೆಮರೆಯಲ್ಲಿ ಕೆಲಸ ನಿರ್ವಹಿಸುವರೋ ಅದೇ ರೀತಿ ಅವಳು ಎಲೆ ಮರೆಯ ಕಾಯಿಯಂತಿದ್ದು ಕೆಲಸ ಮಾಡುತ್ತಿರುವಳು, ಹೀಗಾಗಿ ರಜಪೂತ ಕುಟುಂಬ ವ್ಯವಸ್ಥೆಯಾವ ತೊಂದರಯೂ ಇಲ್ಲದೇ ಮುಂದೆ ಸಾಗುತ್ತಲಿದೆ. ಯಾವುದೇ ತಾಪತ್ರಯ ಇಲ್ಲದೇ ಸಂಸಾರ ದೋಣಿ ಮುನ್ನಡೆಯುತ್ತಲಿದೆ. ಮಹಿಳೆ ಭೂಮಿಯ ಮೇಲಿನ ಪ್ರೇಮದ ಪ್ರತ್ಯಕ್ಷ ರೂಪವಾಗಿರುವಳು. ಅವಳ ತ್ಯಾಗ ಲೋಕ ಬೆಳಗುವ ಸೂರ್ಯನಿಗಿಂತಲೂ ಮಿಗಿಲಾಗುವುದು. ಅವಳ ಮಮತೆಯ ಮಡಿಲಲ್ಲಿ ಬೆಳೆದವರೇ ಭಾಗ್ಯವಂತರು ಎಂಬ ಭಾವನೆ ಪುರಷರದ್ದಾಗಿದೆ. ಹೀಗಾಗಿ ತಾಯಿಗೆ, ಹೆಂಡತಿಗೆ, ಮಗಳಿಗೆ ಕುಟುಂಬ ಜೀವನದಲ್ಲಿ ಎಲ್ಲಿಲ್ಲದ ಮಹತ್ವವಿದೆ. ಇದರ ಪರಿಣಾಮವಾಗಿಯೇ ಕುಟುಂಬಗಳು ದ್ವೇಷಮಯ ಪರಿಸ್ಥಿತಿಯ ತಾಣವಾಗದೇ ಸಂತಸ, ನೆಮ್ಮದಿ ತುಂಬಿದ ಮಂದಿರಗಳಾಗಿವೆ. ಮಹಿಳೆಯರಿಗೆ ಮಾನಸಿಕವಾಗಿ, ದೈಹಿಕವಾಗಿ ಕಿರುಕುಳ ಕೊಡುವಂತಹ, ದೌರ್ಜನ್ಯ ನಡೆಸುವಂತಹ ಪ್ರಕರಣಗಳು ಇಲ್ಲವೇ ಇಲ್ಲವೆಂದೂ ಅತಿಶಯೋಕ್ತಿ ಆಗಲಾರದು. ಎಲ್ಲಿಯಾದರೂ ಇಂಥ ಪ್ರಕರಣಗಲು ನಡೆದಿದ್ದರೆ ಅದಕ್ಕೆ ಕಾರಣ ಬೇರೆಯೇ ಇರಬಹುದಾಗಿದೆ. ಸ್ತ್ರೀಯ ಸಕ್ರೀಯ ಸಹಾಯ, ಸಹಕಾರ ಇಲ್ಲದೇ ಕುಟುಂಬ ಜೀವನ ಪರಿಪೂರ್ಣವಾಗುವದಿಲ್ಲವೆಂಬ ನಂಬಿಕೆ ರಜಪೂತರದ್ದಾಗಿದೆ.
ಬದಲಾದ ಪರಿಸ್ಥಿತಿಯಲ್ಲಿ ರಜಪೂತ ಮಹಿಳೆಯರ ರೀತಿ-ನೀತಿಗಳಲ್ಲಿಯೂ ಸಹ ಮಾರ್ಪಾಡು ಆಗುತ್ತಿರುವದು ನಿಜವಾದರೂ ಬಹಳಷ್ಟು ಜನ ಮಹಿಳೆಯರೂ ಇನ್ನು ಪರಂಪರಾಗತ ಪದ್ಧತಿಯಿಂದ ದೂರ ಸರಿದಿದಲ್ಲ, ಹಳೆ ಸಂಪ್ರದಾಯ, ಆಚರಣೆಗಳನ್ನು ’ಗೊಡ್ಡು’ ಎಂದು ಮೂಗು ಮುರಿಯದೇ ಅವುಗಳನ್ನು ತಮ್ಮ ಕೈಲಾದ ಮಟ್ಟಿಗೆ ಪರಿಪಾಲಿಸಲು ಮುಂದಾಗುತ್ತಿರುವುದರಿಂದಲೇ ಕುಟುಂಬದಲ್ಲಿ ನೆಮ್ಮದಿಯಿಂದ ಇದ್ದಾರೆ. ಭಾರಿ ಆಶೆ-ಆಕಾಂಕ್ಷೆಗಳ ಬೆನ್ನು ಹತ್ತಿ ಜೀವನದಲ್ಲಿ ಅಸಂತೃಪ್ತಿ ಹೊಂದುವದಕ್ಕಿಂತಲೂ ಸಂಪ್ರದಾಯದ ಚೌಕಟ್ಟಿನಲ್ಲಿಯೇ ಸುಖೀ ಜೀವನ ನಡೆಸುವ, ನೆಮ್ಮದಿ ಪಡೆದುಕೊಳ್ಳುವ ಮನೋಧರ್ಮ ಹೊಂದಿರುವರು. ಮನೆಯಲ್ಲಿನ ಹಿರಿಯರ ಸೇವೆ ಮಾಡುವದು ಮತ್ತು ಮಕ್ಕಳ ಲಾಲನೆ ಪಾಲನೆಗೆ ಯಾವುದೇ ಕೊರತೆ ಉಂಟಾಗದಂತೆ ಮಹಿಳೆಯರು ನಡೆದುಕೊಳ್ಳುತ್ತಿರುವುದರಿಂದಲೇ ಕುಟುಂಬದಲ್ಲಿ ಪ್ರತೀ, ವಿಶ್ವಾಸದ ವಾತಾವರಣ ತನ್ನಷ್ಟಕ್ಕೆ ತಾನೆ ನಿರ್ಮಾಣವಾದಂತಾಗಿದೆ. ಪರಿಸ್ಥಿತಿಗೆ ತಕ್ಕಂತೆ ಹೊಂದಿಕೊಳ್ಳು , ವಿಷಮ ಪರಿಸ್ಥಿತಿಯನ್ನು ಸರ್ವರ ಒಳಿತಿಗಾಗಿ ನಿಭಾಯಿಸಿಕೊಳ್ಳುವ ಜಾಣ್ಮೆಯನ್ನು ರಜಪೂತ ಮಹಿಳೆಯರು ಪಡೆದಿರುವರು.
* * *
ಜನಸಂಖ್ಯೆಯಲ್ಲಿ  ತೀರಾ ಅಲ್ಪ ಸಂಖ್ಯಾತರಾಗಿರುವ ರಜಪೂತರು ತಮ್ಮಕರ್ತೃತ್ವ ಶಕ್ತಿ ಹಾಗೂ ಸಂಘಟನೆಯ ಬಲದಿಂದ ಇತರೆ ಸಮಾಜದ ಜನರು ಬೆರಳು ಕಚ್ಚುವಂತೆ ಪ್ರಗತಿ ಸಾಧಿಸುತ್ತಲಿರುವದು ಹೆಮ್ಮೆಯ ಸಂಗತಿಯಾಗಿದೆ. ಸಮಾಜದಲ್ಲಿ ವಿದ್ಯಾವಂತರ ಸಂಖ್ಯೆ ಹೆಚ್ಚುತ್ತಿರುವುದರಿಂದ ಬದಲಾವಣೆ ಮತ್ತುಪ್ರಗತಿಯ ವೇಗ ಹೆಚ್ಚಿದೆ. ಮುಲ್ಕಿ ಪರೀಕ್ಷೆ ಅಥವಾ ಮ್ಯಾಟ್ರಿಕ್ ಪರೀಕ್ಷೆ ನಂತರ ಮಹಿಳೆಯರನ್ನು ಶಾಲೆ ಬಿಡಿಸುವ ಪದ್ಧತಿ ಮಾಯವಾಗಿದೆ. ಮಹಿಳೆಯೊಬ್ಬಳಿಗೆ ಶಿಕ್ಷಣ ನೀಡಿದರೆ ಕುಟುಂಬವೊಂದಕ್ಕೆ ಒಳ್ಳೆಯ ಸಂಸ್ಕಾರ ನೀಡಿದಂತಾಗುತ್ತದೆ ಎಂಬ ಭಾವನೆ ಬಲಗೊಳ್ಳತ್ತಲಿದೆ. ಇದರ ಜೊತೆಗೆಯೇ ವಾಸ್ತವಿಕ ಜೀವನದಲ್ಲಿ ಮಹಿಳೆಯು ತನ್ನ ಕಾಲ ಮೇಲೆ ತಾನು ನಿಂತು ಕೊಳ್ಳಲು, ಸಾಮಾಜಿಕ ಸ್ಥಾನ ಮಾಡ ಪಡೆಯಲು ನೆರವಾಗುತ್ತದೆ. ಹೀಗಾಗಿ ಮಹಿಳೆಯರ ಪರಿಸ್ಥಿತಿ ಮೊದಲಿಗಿಂತಲೂ ಸಾಕಷ್ಟು ಸುಧಾರಿಸಿದಂತಿದೆ. ಆಧುನಿಕತೆಯ ಗಾಳಿ ರಜಪೂತ ಮಹಿಳೆಗೂ ಬಡಿಯುತ್ತಲಿರುವದು ಸಂತಸದ ಸಂಗತಿಯಾಗಿದೆ.
ರಜಪೂತ ಮಹಿಳಾ ಸಂಸ್ಕೃತಿ
ಕುಲ ಹಿನ್ನೆಲೆ
ರಜಪೂತರು ತಮ್ಮನ್ನು ವೇ ಕಾಲದಷ್ಟು ಪುರಾತನವಾದ ಕ್ಷತ್ರಿಯ ಕುಲದವರೆಂದೂ, ಸೂರ್ಯ-ಚಂದ್ರರ ವಂಶಕ್ಕೆ ಸೇರಿದವರೆಂದೂ ಹೇಳಿಕೊಂಡಿದ್ದಾರೆ. ರಜಪೂತರು ಉತ್ತರ, ಪಶ್ಚಿಮ ಭಾರತದಲ್ಲಿ ಅದರಲ್ಲಿಯೂ ರಾಜಸ್ಥಾನದಲ್ಲಿ ಅಧಿಕಸಂಖ್ಯಯಲ್ಲಿರುವರು. ಹರ್ಷನ ನಂತರದಲ್ಲಿ ಇತಿಹಾಸದಲ್ಲಿ ಪ್ರಮುಖ ಪಾತ್ರ ವಹಿಸಿರುವರು. ಮುಸ್ಲಿಂಮರು ಭಾರತದ ಮೇಲೆ ರಾಜಕೀಯ ಮತ್ತು ಧಾರ್ಮಿಕವಾಗಿ ದಾಳಿ ಆರಂಭಿಸಿದಾಗ ರಜಪೂತರು ಹಿಂದೂ ಧರ್ಮ, ಪರಂಪರೆಗಳ ನಿಷ್ಠಾವಂತ ಸೇವಕರಾಗಿ, ರಕ್ಷಕರಾಗಿ ಹೋರಾಟ ನಡೆಸಿದರು. ರಾಜಸ್ಥಾನವು ರಜಪೂತರ ತವರಾದರೂ ಸಹ ಅವರು ವಿವಿಧ ಕಾರಣಗಳಿಂದಾಗಿ ಇಂದು ದೇಶಾದ್ಯಂತ ಹರಡಿರುವರು. ಸ್ಥಳೀಯ ಪ್ರದೇಶ, ಜನಜೀವನ ಮತ್ತು ಭಾಷೆಗೆ ಅನುಗುಣವಾಗಿ ಇತರಲ್ಲಿ ಬೆರೆತು ಹೋಗಿರುವರು. ಯಾವುದೇ ಒಂದು ಜನಾಂಗದ ಸಂಸ್ಕೃತಿಯು ನಿಂತ ನೀರಲ್ಲ ಅದು ಹರಿಯುತ್ತಿರುವ, ನಿತ್ಯ ಪರಿವರ್ತನ ಶೀಲವಾದುದು ಎಂಬುದಕ್ಕೆ ಕರ್ನಾಟಕದ ಬಹುತೇಕ ಎಲ್ಲಾ ೧೭೬ ತಾಲೂಕುಗಳಲ್ಲಿ ವ್ಯಾಪಿಸಿರುವ ರಜಪೂತರ ಜನಜೀವನವೇ ಸಾಕ್ಷಿ.
ಉತ್ತರ ಭಾರತದ ರಜಪೂತರು ದಕ್ಷಿಣ ಭಾರತಕ್ಕೆ ಅದರಲ್ಲಿಯೂ ಕರ್ನಾಟಕ ರಾಜ್ಯಕ್ಕೆ ವಲಸೆ ಬಂದುದು ಹೇಗೆ? ಎಂಬುದಕ್ಕೆ ಸ್ಟಷ್ಟ ಆಧಾರಗಳು ಇಲ್ಲ. ಯುದ್ಧ ಕಲೆಯಲ್ಲಿ ಪರಿಣಿತರಾಗಿದ್ದ ರಜಪೂತರನ್ನು ರಾಜ್ಯದ ಕೆಲಸ ಸಂಸ್ಥಾನಿಕ ರಾಜರು ತಮ್ಮ ಸೈನಿಕರಿಗೆ ತರಬೇತಿ ನೀಡಲು, ಮತ್ತು ಸಂಸ್ಥಾನದ ರಕ್ಷಣೆಗಾಗಿ ಕರೆ ತಂದರೆ, ಮತ್ತೆ ಕೆಲವರು ಕಾಥೇವಾಡದ ಶ್ರೇಷ್ಠ ದರ್ಜೆಯ ಕುದುರೆಗಳ ವ್ಯಾಪಾರಕ್ಕೆ ಮತ್ತು ಅವುಗಳ ಯೋಗಕ್ಷೇಮ ನೋಡಿಕೊಳ್ಳುವುದಕ್ಕಾಗಿ ಬಂದಿರಬಹುದಾಗಿದೆ. ದೆಹಲಿಯ ಮೊಘಲ ಅರಸರ ದಬ್ಬಾಳಿಕೆಯಿಂದ ಸ್ವಧರ್ಮ ರಕ್ಷಣೆಗಾಗಿ, ರಾಜ್ಯ-ಆಶ್ರಮ ಎಲ್ಲವನ್ನು ಕಳೆದುಕೊಂಡು ಕೆಲವರು ಬಂದಿರಬಹುದಾಗಿದೆ. ಮೊಘಲರ ನಂತರ ಬ್ರಿಟಿಷ್ ಆಳ್ವಿಕೆ ಆರಂಭವಾದ ಪರಿಣಾಮವಾಗಿ ಸ್ಥಳೀಯ ಸಂಸ್ಥಾನಗಳು ಅಳಿದು ಹೋದವು. ರಜಪೂತರ ವೃತ್ತಿಯೇ ’ಯುದ್ಧ’ ಮಾಡುವುದಾಗಿತ್ತು. ಹೀಗಾಗಿ ಸ್ಳಳೀಯ ಸಂಸ್ತಾನಗಳ ಆಶ್ರಯದಲ್ಲಿದ್ದ ಸೈನಿಕರು ದಕ್ಷಿಣದೆಡೆಗೆ ಹರಿದು ಬಂದಿರಬಹುದಾಗಿದೆ. ಹೊರ ರಾಜ್ಯದಿಂದ ಬಂದ ಇವರು ಸ್ಥಳೀಯ ಜನಜೀವನದಲ್ಲಿ ಸಂಪೂರ್ಣವಾಗಿ ಬೆರೆತು ಹೋದರೂ ಸಹ ತಮ್ಮ ಸಂಸ್ಕೃತಿಯ ಅಸ್ತಿತ್ವವನ್ನು ಇನ್ನೂ ಕಾಪಾಡಿಕೊಂಡಿರುವರು. ರಾಜಸ್ಥಾನದ ಇತಿಹಾಸ ಕಾರನೆಂದು ಖ್ಯಾತರಾದ ಕರ್ನಲ್ ಟಾಡರು ರಜಪೂತ ಮೂಲ ಶೋಧನೆಗೆ ತಮ್ಮ ಜೀವನದ ಬಹುಭಾಗ ಕಳೆದವರು. ಅವರ ಪ್ರಕಾರ ’ರಜಪೂತ’ ಪದವು ’ರಾಜಪುತ್ರ’ ಎಂಬ ಸಂಸ್ಕೃತ ಪದದ ಅಪಭ್ರಂಶ ರೂಪ. ರಜಪೂತರು ರಾಜವಂಶದವರೆಂಬ ನಂಬಿಕೆ ಇದೆ. ಕಾಲಾಂತರದಲ್ಲಿ ದೇಶದೆಲ್ಲೆಡೆಗೆ ಚದುರಿ ಹೋಗಿರುವ ಇವರಲ್ಲಿ ಬಹಳಷ್ಟು ಪರಂಪರಾಗತ ಪದ್ಧತಿಗಳನ್ನು ದಾಖಲೆಯಾಗಿಡುವ ಕರ್ನಾಟಕ ಸಾಹಿತ್ಯ ಅಕಾಡೆಮಿಯು ಮಹಿಳಾ ಸಂಸ್ಕೃತಿ ಮಾಲೆ ಅತ್ಯುತ್ತಮ ಕಾರ್ಯ ಮಾಡುತ್ತಲಿರುವುದನ್ನು ಕೃತಜ್ಞತೆಯಿಂದ ಸ್ಮರಿಸುತ್ತ ರಾಜ್ಯದಲ್ಲಿನ ರಜಪೂತರ ವಿವರ ನೀಡುವೆ.
ರಾಜ್ಯದ ಎಲ್ಲೆಡೆಯಲ್ಲಿ ಅದರಲ್ಲಿಯೂ ವಿಶೇಷವಾಗಿ ಕೋಟೆಗಳಿರುವ ಪ್ರತಿಯೊಂದು ಹಳ್ಳಿ ಪಟ್ಟಣಗಳಲ್ಲಿ ರಜಪೂತರು ಸಿಗುತ್ತಾರೆ. ರಾಜ್ಯದಲ್ಲಿ ಇವರ ಜನಸಂಖ್ಯೆ ಅಂದಾಜು ೭೫,೧೬೩ ಎನ್ನಲಾಗಿದ್ದು, ಇದು ರಾಜ್ಯದ ಜನಸಂಖ್ಯೆಯಲ್ಲಿ ಕೇವಲ ಶೇ ೫ರಷ್ಟು ಆಗಿರಬಹುದು.
ಬೆಂಗಳೂರು ಜಿಲ್ಲೆಯಲ್ಲಿ ಅತ್ಯಧಿಕ ಅಂದರೆ ೧೪,೮೭೨ ಜನಸಂಖ್ಯೆ ಇದ್ದರೆ, ಅತಿ ಕಡಿಮೆ ಅಂದರೆ ಕೇವಲ ೧೧೮ ಜನರು ಕೊಡಗು ಜಿಲ್ಲೆಯಲ್ಲಿದ್ದಾರೆ. ಜಿಲ್ಲಾವಾರು ಜನಸಂಖ್ಯೆಯ ವಿವರ ಈ ಕೆಳಗಿನಂತಿದೆ.
ಬೆಂಗಳೂರು ೧೪೮೭೨
ಬೆಳಗಾಂವ ೬೮೨೬
ಬೀದರ ೪೪೯೦
ಬಿಜಾಪೂರ ೭೯೨೨
ಚಿಕ್ಕಮಗಳೂರು ೯೮೨
ಚಿತ್ರದುರ್ಗ ೭೧೪
ದಕ್ಷಿಣ ಕನ್ನಡ ೩೦೨
ಧಾರವಾಡ, ಗದಗ, ಹಾವೇರಿ ೭೯೩೪
ಗುಲರ್ಬ ೮೩೦೯
ಹಾಸನ ೧೧೨೬
ಕೊಡಗು ೨೨೮
ಕೋಲಾರ ೧೧೭೪
ಮಂಡ್ಯ ೯೬೬
ಮೈಸೂರು ೨೧೬೮
ರಾಯಚೂರು, ಕೊಪ್ಪಳ ೫೫೭೬
ಶಿವಮೊಗ್ಗ ೨೨೮೮
ತುಮಕೂರು ೨೦೬೬
ಕಾರವಾರ ೧೯೪೨
೭೫,೧೯೩
ಭಾಷೆ:
ರಾಜ್ಯದಲ್ಲಿನ ರಜಪೂತರ ಮಾತೃ ಭಾಷೆ ಬಹುತೇಕವಾಗಿ ಹಿಂದಿ. ಹಿಂದಿ ಭಾಷೆ ಮಾತನಾಡುವಲ್ಲಿಯೂ ಸಹ ಸ್ಥಳೀಯ ಜನಸಮುದಾಯದ ಗಾಢ ಪ್ರಭಾವವಿದೆ. ಹೀಗಾಗಿ ಹಿಂದಿ ಬಳಕೆಯ ಭಾಷೆಯು ಪ್ರದೇಶದಿಂದ ಪ್ರದೇಶದಿಂದ ಪ್ರದೇಶದಕ್ಕೆ ವ್ಯತ್ಯಾಸವಿದೆ. ಉತ್ತರ ಭಾರತದ ಹಿಂದಿಗೆ ಹೋಲಿಸಿದಲ್ಲಿ ಸ್ವಲ್ಪ ಬಿರುಸಾಗಿದೆ. ಗ್ರಾಮೀಣ ಪ್ರದೇಶದಲ್ಲಿನ ರಜಪೂತರಿಗೆ ಹಿಂದಿಯ ಬದಲಿಗೆ ಕನ್ನಡವೇ ಮಾತೃಭಾಷೆ. ಇವರು ಕನ್ನಡ ಭಾಷೆಯಲ್ಲಿಯೇ ವ್ಯವಹರಿಸುತ್ತಾರೆ. ಇಂಥವರು ಮನೆಯಲ್ಲಿಯೂ ಸಹ ಹಿಂದಿ ಮಾತನಾಡದೇ ಇರುವದು ಗಮನಾರ್ಹ ಅಂಶ. ಸ್ಥಳೀಯ ಭಾಷೆಯ ಜೊತೆಗೆಯೇ ಉರ್ದು, ಮರಾಠಿ, ತೆಲಗು ಮಿಶ್ರಿತ ಹಿಂದಿಯನ್ನು ಗಡಿ ಭಾಗದ ಜಿಲ್ಲೆಗಳಲ್ಲಿ ಉಪಯೋಗಿಸುವದು ಸಾಮಾನ್ಯವಾಗಿದೆ. ಕನ್ನಡ ಭಾಷೆಯ ಬಳಕೆ ವ್ಯಾಪಕವಾಗಿದ್ದರೂ ಸಹ ಇತರ ಭಾಷಾ ಪ್ರಭಾವ ಹಾಗೂ ಸಂಪರ್ಕದ ಸಂಬಂಧದಿಂದ ಬೇರೆ ಬೇರೆ ಭಾಷೆಗಳ ಪದಗಳನ್ನು ಸ್ವೀಕರಿಸಿ, ಅದರ ಬಳಕೆ ಮಾಡುತ್ತಿರುವದು ಕಂಡು ಬಂದಿದೆ.
ಬರಸಾತ-ಪಾನಿಆರಾ
ಅರಗಿನಬಳೆ-ಲಾಕ್ ಚೂಡಿಯಾಂ
ಮಾಂಗಲ್ಯ-ಹಲ್ಡಾ, ಟೀಕ
ಹಚ್ಚೆ-ಗುಂದಾವಾ
ಗೋದಿಹಿಟ್ಟು-ಬೆಲ್ಲ ಕಲಸಿ ಎಣ್ಣೆಯಲ್ಲಿ ಕರೆಯುವದು-ಮಿಠಾ ವಡಾ, ಪುಲೋರೆ ಗುಲಗುಲೆ
ವೇಷ-ಭೂಷಣ ( ಉಡುಗೆ ತೊಡುಗೆ)
ರಜಫೂತ ಸ್ತ್ರೀಯರು ಉಡುಗೆ-ತೊಡುಗೆ ಮದುವೆ ಸಮಾರಂಭವೊಂದನ್ನು ಹೊರತು ಪಡಿಸಿದರೆ ಇತರೆ ಸಂದರ್ಭಗಳಲ್ಲಿ ಇತರರಿಗಿಂತ ಭಿನ್ನವಾಗೇನೂ ಇಲ್ಲ, ಹುಡುಗಿಯರು ಲಂಗ, ದವನಿ, ಪಂಜಾಬಿ ಡ್ರೆಸ ಹಾಕಿದರೆ, ಸ್ತ್ರೀಯರು ಸೀರೆ, ಕುಪ್ಪಸ ತೊಡುತ್ತಾರೆ. ಹಬ್ಬ, ಹರಿದಿನ, ಜಾತ್ರೆ, ಉತ್ಸವ ಮುಂತಾದ ಸಂದರ್ಭಗಳಲ್ಲಿ ಹೊಸ ಬಟ್ಟೆಯನ್ನುಟ್ಟು ಸಂತಸಪಡುತ್ತಾರೆ.
ಹಣೆ ಕುಂಕುಮ:
ಬಹುತೇಕವಾಗಿ ಎಲ್ಲಾ ಹೆಣ್ಣುಮಕ್ಕಳು ಹಣೆಯಲ್ಲಿನ ಕುಂಕುಮ ಹಚ್ಚುತ್ತಾರೆ. ಮೊದಲಿನ ಹೆಣ್ಣು ಮಕ್ಕಳು ಅಗಲವಾದ ಕುಂಕುಮ ಹಚ್ಚಿದರೆ ಈಗಿನವರು ಕುಂಕುಮದ ಆಕಾರವನ್ನು ಚಿಕ್ಕದು ಮಾಡಿದ್ದಾರೆ. ಪರಿಸ್ಥೀತಿಗನುಗುಣವಾಗಿ ಮತ್ತು ಸರಳ ಸಾಧನವಾಗಿ ಟಿಕಳ ಹಚ್ಚುವದು ಆರಂಭವಾಗಿದೆ. ಬೆವರಿನಿಂದ ಕುಂಕುಮ ಅಳಕಿ ಹೋಗುವದೂ ಸಹ ಮಹಿಳೆಯರು ಟಿಕಳಿಗೆ ಮೊರೆ ಹೋಗುವಂತೆ ಮಾಡಿದೆ.
ಹಬ್ಬ-ಹರಿದಿನ, ವಿಶೇಷ ಆಚರಣೆಗಳ ಸಂದರ್ಭದಲ್ಲಿ ಕಣ್ಣಿಗೆ ಕಾಡಿಗೆ ಹಚ್ಚಿಕೊಳ್ಳುವದೂ ಉಂಟು.
ಮೂಗು ಮೂಗುತಿ:
ಮಹಿಳೆಯರು ಎಡಗಡೆಗೆ ಮೂಗನ್ನು ಚುಚ್ಚಿಸಿಕೊಳ್ಳುತ್ತಾರೆ. ಲಗ್ನವಾಗುವ ಮೊದಲು ಮೂಗುತಿ ಹಾಕಿಕೊಳ್ಳುವುದು ಕಡಿಮೆ, ಲಗ್ನದ ನಂತರ ಮೂಗುತಿ ಹಾಕಿಕೊಳ್ಳುವುದು ಸಾಮಾನ್ಯ ಅಂಶವಾಗಿದೆ. ಹಬ್ಬ, ವಿಶೇಷ ಆಚರಣೆಗಳ ಸಮಯದಲ್ಲಿ ನತ್ತು ಹಾಕಿಕೊಳ್ಳುವರು. ಮೊದಲ ನತ್ತು ಮೂಗಿಗೆ ಭಾರವಾಗುವಂತಿದ್ದರೆ, ಈಗ ನಯ ನಾಜೂಕಿನ ನತ್ತುಗಳನ್ನು ಹಾಕಿಕೊಳ್ಳುತ್ತಿದ್ದಾರೆ. ದೊಡ್ಡ ನತ್ತು ಹಾಕಿಕೊಂಡು ಪರಂಪರೆ ಪಾಲಿಸುವವರು ಅಲ್ಲಲ್ಲಿ ಕಾಣಸಿಗುತ್ತಾರೆ.
ಕಿವಿ:
ಜನಪದ ನಂತರ ಕಿವಿ ಚುಚ್ಚಿಕೊಂಡಿರುವ ಮಹಿಳೆಯರುಮದುವೆಗೂ ಮೊದಲು ಮತ್ತು ನಂತರ ಕಿವಿಯಲ್ಲಿ ಹಾಕಿಕೊಳ್ಳುವ ವಿವಿಧ ನಮೂನೆಯ ಹರಳಿನ ಬೆಂಡೋಲೆ ಜುಮುಕಿ ಇತ್ಯಾದಿಗಳನ್ನು ಹಾಕಿಕೊಳ್ಳುತ್ತಿದ್ದು ಇದರಲ್ಲಿ ಹೇಳಿಕೊಳ್ಳವಂತಹ ಯಾವುದೇ ವಿಶೇಷತೆ ಇಲ್ಲ. ಪೇಟೆಯಲ್ಲಿ ಸಿಗುವ ವಿವಿಧ ಆಭರಣಗಳನ್ನು ಧರಿಸುತ್ತಾರೆ.
ಹಲ್ಡಾ-ಟೀಕ:
ಮದುವೆಗೂ ಮೊದಲು ಮಹಿಳೆಯರು ಪೇಟೆಯಲ್ಲಿ ಸಿಗುವ ಮುತ್ತಿನ ಸರ, ಚೈನಸರ ಹಾಕಿಕೊಂಡರೆ ಮದುವೆಯ ನಂತರ ಕರಿಮಣಿಯ ಜೊತೆಗೆ ಅಷ್ಟಪೈಲ ಗುಂಡು ಪುರುನಿ ಹಾಗು ಹಲ್ಡಾ-ಟೀಕ ಹಾಕಿಕೊಳ್ಳುವುದು ಅನಿವಾರ್ಯವಾಗಿದೆ. ಕೊರಳಲ್ಲಿ ಎಷ್ಟೇ ತೆರನಾದ ಬಂಗಾರದ ಆಭರಣಗಳನ್ನು ಧರಿಸಿದರೂ ಸಹ ಹಲ್ಡಾ-ಟೀಕ ಇರುವ ಪೋತನ್ನು ಎಲ್ಲಾ ಮುತೈದೆಯರು ಧರಿಸುತ್ತಾರೆ. ಸ್ಥಿತಿವಂತರು ಕೈಯಲ್ಲಿ, ತೋಳುಗಳಲ್ಲಿಯೂ ಸಹ ಬಂಗಾರದ ಆಭರಣ ಧರಿಸುತ್ತಾರೆ. ಇತ್ತೀಚಿನ ದಿನಗಳಲ್ಲಿ ಬಹುತೇಕ ಮಹಿಳೆಯರು ಸರಳ ಸಾದಾ ಬದುಕಿಗೆ ಮೊರೆ ಹೋಗುತ್ತಿದ್ದು, ಅಂಥವರು ಹಲ್ಡಾ-ಟೀಕ, ಕರಿಮಣಿ ಮಾತ್ರ ಹಾಕಿಕೊಳ್ಳುತ್ತಾರೆ.
ಲಾಕಕಿ ಚೂಡಿ:
ಗುಜರಾತ, ರಾಜಸ್ಥಾನ ಮತ್ತು ಹೈದ್ರಾಬಾದಗಳಲ್ಲಿ ಮಾತ್ರ ತಯಾರಿಸಲಾಗುತ್ತಿದ್ದ ಲಾಕಕಿ ಚೂಡಿ(ಅರಗಿನ ಬಳೆ)ಗಳನ್ನು ಬಹುತೇಕ ಎಲ್ಲಾ ಮಹಿಳೆಯರೂ ಕೈತುಂಬಾ ಧರಿಸುತ್ತಿದ್ದರು. ಆಯಾ ಊರುಗಳಲ್ಲಿ ಇರುವ ತಮ್ಮ ಬಂಧುಗಳಿಗೆ ಹೇಳಿ ಕಳಿಸಿ ಈ ಬಳೆಗಳನ್ನು ತರಿಸಿಕೊಳ್ಳುತ್ತಿದ್ದರು. ಈಗಲೂ ಸಹ ಅರಗಿನ ಬಳೆ ಹಾಕಿಕೊಳ್ಳಲಗುತ್ತಿದೆಯಾದರೂ ಸಹ ಅವು ಫ್ಯಾಷನ್ನಿನ ಮಾದರಿಗೆ ಬಂದಿರುವದು ಗಮನಾರ್ಹ ಸಂಗತಿ. ಮೊದಲು ಸಾದಾ ಅರಗಿನ ಬಳೆಗೆ ಅಲ್ಲೊಂದು ಇಲ್ಲೊಂದು ಗಾಜಿನ ತುಂಡು ಹಚ್ಚಿ ಅಲಂಕರಿಸಿದ್ದರೆ, ಈಗ ವಿವಿಧ ಮದರಿಯಲ್ಲಿನ, ಅಲಂಕೃತ ಗೊಮಡ ಅರಗಿನ ಬಳೆಗಳು ಪೇಟೆಯಲ್ಲಿ ಸಿಗುತ್ತಲಿವೆ. ಗಾಜಿನ ಬಳೆಗಳ ಜೊತೆಗೆ ಇವುಗಳನ್ನು ಸಹ ’ಗೋಟ’ , ಕಂಗನ್ ಮಾದರಿಯಲ್ಲಿ ಹಿಂದೆ ಮುಂದೆ ಒಂದೊಂದು ಅಥವಾ ನಡುವೆ ಒಂದನ್ನು ಹಾಕಿಕೊಮಡು ಪರಂಪರೆ ಮುಂದು ವರೆಸಲಾಗುತ್ತಿದೆ.
ಚೈನಾ-ಕಾಲುಂಗುರ:
ಮೊದಲಿನ ಮಹಿಳೆಯರು ಕಾಲಲ್ಲಿ ದಪ್ಪದಾದ ಬೆಳ್ಳಿಯ ಕಡಗ ಧರಿಸುತ್ತಿದ್ದರು. ಈಗ ಇವು ಮಾಯವಾಗಿವೆ. ಕಡಗದ ಜಾಗದಲ್ಲಿ ಚೈನ ಬಂದಿವೆ ಇವೂ ಸಹ ವಿವಿಧ ನಮೂನೆಯದ್ದಾಗಿವೆ. ಕೆಲವರು ಹೆಚ್ಚುಭಾರದ ದಪ್ಪ ಚೈನ ಇಷ್ಟಪಟ್ಟರೆ, ಮತ್ತೇ ಕೆಲವರು ನಯ-ನಾಜೂಕಿನ ಒಂದೇ ಎಳೆಯ ಚೈನ ಹಾಕಿಕೊಳ್ಳುತ್ತಿದ್ದಾರೆ.
ಮದುವೆಯ ನಂತರ ಬೆಳ್ಳಿ ಕಾಲುಂಗುರ ಹಾಕಿಕೊಳ್ಳುವದು ಮಹಿಳೆಯರಿಗೆ ಕಡ್ಡಾಯವಾಗಿದೆ. ಇದಕ್ಕೆ ಸುರುಳಿ, ಮಚ್ಚುವೆ, ಮಚ್ಚಿ ಹಾಗೂ ಬಿಛುವೆ ಎಂತಲೂ ಕರೆಯುತ್ತಾರೆ.
ಸಿಂಧೂರ:
ಮದುವೆಯಾದ ಎಲ್ಲಾ ಹೆಣ್ಣು ಮಕ್ಕಳು ಸ್ನಾನದ ನಂತರ ಬೈತಲೆಯಲ್ಲಿ ಸಿಂಧೂರ ತುಂಬಿಕೊಳ್ಳುವದು ತಮ್ಮ ಮುತ್ತೈದೆತನದ ದ್ಯೋತಕವೆಂದು ತಿಳಿಯುತ್ತಾರೆ. ಹಣಗೆ ಹಚ್ಚುವ ಕುಂಕುಮದಷ್ಟೇ ಮಹತ್ವವನ್ನು ಬೈತಲೆಯಲ್ಲಿ ಸಿಂಧೂರ ಹಚ್ಚಿಕೊಳ್ಳುವದಕ್ಕಿದೆ. ಕೆಲವರು ಹಣೆಯಿಂದಲೇ ತೀರಾ ದಪ್ಪವಾಗಿ ಸಿಂಧೂರ ಹಚ್ಚಿಕೊಂಡರೆ, ಮತ್ತೇ ಕೆಲವರು ಸಾಂಕೇತಿಕವಾಗಿ ಯಾದರೂ ಸಿಂಧೂರ ಹಚ್ಚಿಕೊಳ್ಳುವರು ಇದಿಲ್ಲದಿರುವ ಸ್ತ್ರೀಯರು ಬಹುಶಃ ಇರುವುದಿಲ್ಲ ಎಂಬುದು ವಿಶೇಷ.
ಘೂಂಘಟ (ಸೆರಗು ಹೊದ್ದಿರುವ):
ಮದುವೆಯಾದ ಹೆಣ್ಣು ಮಕ್ಕಳು ಘೂಂಘಟ ಹಾಕಿಕೊಳ್ಳುತ್ತಾರೆ. ತಲೆ ಮೇಲೆ ಸೆರಗು ಹೊತ್ತುಕೊಳ್ಳುವುದಕ್ಕೆ ಘೂಂಘಟ ಎನ್ನುತ್ತಾರೆ. ಮೊದಲಿನವರು ತಲೆಯ ಮೇಲೆ ಹಾಕಿಕೊಳ್ಳುತ್ತಿದ್ದ ಸೆರಗು ಅವರ ಮುಖವನ್ನು ಸಹ ಅರ್ಧ ಮುಚ್ಚಿರುತ್ತಿತ್ತು. ಈಗಿನವರಲ್ಲಿ ಈಪರಂಪರೆ ಕಾಣುತ್ತಿಲ್ಲವಾಗಿದೆ. ತಲೆ ಮೇಲೆ ಸೆರಗು ಹೊತ್ತುಕೊಂಡರೂ ಅವರ ಮುಖ ಕಾಣುತ್ತಿರುತ್ತದೆ. ಮತ್ತೆ ಕೆಲವರು ತಲೆಯ ಮೇಲೆ ಸೆರಗು ಹಾಕಿಕೊಳ್ಳುವದು ಹಿರಿಯರ ಎದುರಿಗೆ ಅಡ್ಡಾಡುವಾಗ, ಅವರಿಗೆ ಗೌರವ ನೀಡುವುದಕ್ಕಾಗಿಯೂ ಘೂಂಘಟ ಹಾಕಿಕೊಳ್ಳುತ್ತಾರೆಯೇ ವಿನಾ ನಾವೇಕೆ ಹಾಗೆಯೇ ಇರಬಾರದು ಎಂದು ಪ್ರಶ್ನಿಸುವ ಹಂತಕ್ಕೆ ಮುಟ್ಟಿಲ್ಲ. ವಿಶೇಷ ಕಾರ್ಯೇಕ್ರಮಗಳಲ್ಲಿ ಮಾತ್ರ ಓಸಿಪಲ್ಲೊ(ಘೂಂಘಟ) ಹಾಕಿಕೊಂಡೇ ಪತಿಯ ಜೊತೆಗಿನ ಕಾರ್ಯಕ್ರಮಗಳಲ್ಲಿ ಪಾಲ್ಗೊಳ್ಳುತ್ತಾರೆ. ಮದುವೆಯಾದ ಮೇಲೆ ಹೊರಗಡೆ ಹೋಗಬೇಕಾದಾಗ ಒಂದು ತಿಳುವಾದ ನೂಲಿನ ಅಚ್ಚಬಿಳಿ ಚಾದರ ಪೂರ್ಣ ಮೈ ಮುಚ್ಚುವಂತೆ, ಹೊದ್ದುಕೊಳ್ಳುವುದು ಸಾಮಾನ್ಯವಾಗಿತ್ತು. ಅದೀಗ ತೀರ ಕಡಿಮೆಯಾಗುತ್ತಿರುವುದು.
ಮಹೆಹಂದಿ:
ಮೆಹಂದಿ ಹಚ್ಚಿಕೊಳ್ಳುವದೂ ಸಹ ರಜಪೂತ ಮಹಿಳೆಯರು ಈ ರಾಜ್ಯಕ್ಕೆ ನೀಡಿರುವ ಕೊಡೆಗೆಯಾಗಿದೆ. ಹಬ್ಬ-ಹರಿದಿನ, ಮದುವೆ ಮುಂತಾದ ಸಂಭ್ರಮದ ದಿನಗಳಲ್ಲಿ ಮಹಿಳೆಯರಿಗೆ ಮೆಹಂದಿ ಹಚ್ಚಿಕೊಳ್ಳುವುದು ಅತ್ಯಂತ ಸಂಭ್ರಮದ ಸಂಗತಿ. ಮೊದಲು ಪೇಟೆಯಲ್ಲಿ ಮೆಹಂದಿ ಸಿಗುವದು ದುರ್ಭರವಾಗಿತ್ತು. ಆಗ ಹೈದ್ರಾಬಾದ, ಸೊಲ್ಲಾಫೂರ, ಅಹ್ಮದಾಬಾದ ಗಳಂತಹ ದೊಡ್ಡ ನಗರಗಳಿಗೆ ಹೋಗಿ ಬರುವವರು ತರುವ ವಸ್ತುಗಳಲ್ಲಿ ಮೆಹಂದಿ ಮುಖ್ಯವಾಗಿತ್ತು. ಪುಡಿಯಾಗಿದ್ದ ಮೆಹಂದಿಯನ್ನು ಹಗಲಲ್ಲಿ ನೀರು ಮತ್ತುನಿಂಬೆರಸದ ಹುಳಿಯಲ್ಲಿ ಕಲಸಿ ಇಟ್ಟು ರಾತ್ರಿ ಹೊತ್ತಿನಲ್ಲಿ ಕೈ ಕಾಲುಗಳಿಗೆ ವಿಶೇಷ ಮಾದರಿಯಲ್ಲಿ ಹಚ್ಚಿಕೊಳ್ಳುವದು ಸಂತಸದ ಸಂಗತಿಯಾಗಿತ್ತು. ಮೆಹಂದಿ ಹಚ್ಚುವಲ್ಲಿ ಕುಶಲಿಗಳಾದ ಮಹಿಳೆಯರಿಗೆ ತೀವ್ರತರ ಬೇಡಿಕೆ ಇತ್ತು ಅವರೂ ಸಹ ವಿವಿಧ ಮನೆಗಳಿಗೆ ಹೊಗಿ, ಇಲ್ಲವೇ ಅವರನ್ನು ತಮ್ಮ ಮನೆಗೆ ಕರೆಸಿಕೊಂಡು ಮೆಹಂದಿ ಹಚ್ಚುತ್ತಿದ್ದರು.
ಈಗ ಕಾಲ ಬದಲಾಗಿದೆ, ಮಹೆಂದಿ ಕಲಿಸಿ ಇಡುವ ಅಗತ್ಯತೆ ಈಗಿಲ್ಲ, ’ಕೋನ’ ಗಳಲ್ಲಿ ಅದು ರೆಡಿಮೇಡಾಗಿ ಸಿಗುತ್ತಲದೆ. ನಯ-ನಾಜೂಕಿನ ಚಿತ್ರಗಳನ್ನು ತೆಗೆಯಲು ಕೋನ ಹೆಚ್ಚು ಅನುಕೂಲವಾಗಿದೆ. ಇದನ್ನು ಹಚ್ಚಿಕೊಂಡು ರಾತ್ರಿಯಿಡಿ ಒಣಗಿಸಿ, ಬೆಳಿಗ್ಗೆ ತೊಳೆದುಕೊಳಳುವ ಅಗತ್ಯತೆ ಇಲ್ಲ, ಹಚ್ಚಿಕೊಂಡು ತಾಸಿನಲ್ಲಿಯೇ ಮೆಹಂದಿ ತೊಳೆದುಕೊಳ್ಳಬಹುದಾಗಿದೆ. ಚಿತ್ತಾರ ಬಿಡಿಸುವವರ ಬೇಡಿಕೆ ಮಾತ್ರ ಇನ್ನೂ ತಗ್ಗಿಲ್ಲ. ಮೆಹಂದಿ ಹಚ್ಚಿಕೊಳ್ಳುವದು ಈಗ ಒಂದು ಫ್ಯಾಶನ್ ಆಗಿರುವುದರಿಂದ ಮೆಹಂದಿ ತರಬೇತಿ ಶಿಬಿರಗಳೂ ಸಹ ಅಲ್ಲಲ್ಲಿ ನಡೆಯುತ್ತಲಿರುವದು ಗಮನಾರ್ಹವಾಗಿದೆ.
ಆಹಾರ ಪದ್ಧತಿ:
ರಜಪೂತ ಮಹಿಳೆಯರು ಶಾಕಾಹಾರಿಗಳೂ ಹೌದು, ಮಾಂಸಾಹಾರಿಗಳೂ ಹೌದು. ಶಾಕಾಹಾರದಲ್ಲಿ ಪೇಟೆಯಲ್ಲಿ ಸಿಗುವ ಎಲ್ಲ ಬಗೆಯ ಕಾಯಿಪಲ್ಯೆ, ತರಕಾರಿ, ಹಣ್ಣು-ಹಂಪಲ ಸೇರಿದ್ದರೆ ಮಾಂಸಾಹಾರದಲ್ಲಿ ಕೋಳಿ, ತತ್ತಿ, ಮೀನು ಮತ್ತು ಅದರ ಉತ್ಪನ್ನಗಳು ಸೇರಿವೆ. ಮಾಂಸದಲ್ಲಿ ಹೋತಮರಿ(ಗಂಡು ಆಡು)ಯ ಮಾಂಸವನ್ನು ಮಾತ್ರ ಸೇವಿಸುತ್ತಾರೆ.
ದನದ ಮಾಂಸ ನಿಷಿದ್ಧ:
ರಜಪೂತರಲ್ಲಿ ದನದ ಮಾಂಸ ಸೇವನೆ ಮಾಡುವುದು ನಿಷಿದ್ಧವಿದೆ. ಗೋವು ಪೂಜನೀಯವಾದುದು, ಬಹುತೇಕ ಎಲ್ಲ ಶುಭಕಾರ್ಯಗಳಲ್ಲಿ ಗೋವಿನ ಪೂಜೆ ಆರಮಭದಲ್ಲಿಯೇ ನಡೆಯುತ್ತದೆ. ಎತ್ತು ಕೃಷಿಯಲ್ಲಿ ಬಳಕೆ ಮಾಡಿದರೆ, ಆಕಳು ಪೌಷ್ಟಿಕರವಾದ ಹಾಲು ಕೊಡುವಂತಹದ್ದು. ಒಟ್ಟಾರೆಯಾಗಿ ದನಗಳು ಒಂದಿಲ್ಲೊಂದು ರೀತಿಯಲ್ಲಿ ಉಪಯುಕ್ತವಾದವುಗಳು, ಹೀಗಾಗಿ ಧಾರ್ಮಿಕವಾಗಿ, ಕೃತಜ್ಞತೆಯ ಭಾವದಿಂದಾಗಿ ದನದ ಮಾಂಸ ಸೇನೆ ಮಾಡುವುದಿಲ್ಲ.
ವಿಶಿಷ್ಟತೆ: ಕೆಲವು ಪ್ರದೇಶದಲ್ಲಿ ವಾಸಿಸುವ ರಜಪೂತರು ಮಾಂಸದ ಅಡಿಗೆ-ಊಟ ತಮ್ಮ ಮನೆಗಳಲ್ಲಿ ಮಾಡುವುದಿಲ್ಲ. ಇದಕ್ಕಾಗಿ ಮನೆಯ ಹೊರಗೆ ಔಟ್ ಹೌಸ್ ಕಟ್ಟಿಸಿರುತ್ತಾರೆ. ಮಾಂಸ ತಿನ್ನಬೇಕೆನಿಸಿದರೆ ಇಲ್ಲಿಯೇ ಅಡಿಗೆ ಮಾಡಿತಿಂದು ಸ್ನಾನ ಮಾಡಿ ಮನೆಯ ಒಳಗೆ ಬರುವ ವಿಶಿಷ್ಟ ಪದ್ಧತಿಯನ್ನುಪರಿಪಾಲನೆ ಮಾಡುತ್ತಿರುವರು.
ಬಲಿ ಪದ್ಧತಿ:
ದೇವಿಯ ಉಪಾಸಕರಾದ ರಜಪೂತರು ಹೋತಮರಿ ದೇವರಿಗೆ ಬಲಿ ಕೊಟ್ಟು ಅದರ ಮಾಂಸ ತಿನ್ನುವ ಪದ್ಧತಿ ಮುಂದುವರೆಸಿಕೊಂಡು ಬಂದಿರುವರು. ಇಂಥವರು ಮನೆಗಳಲ್ಲಿಯೂ ಮಾಂಸದ ಅಡಿಗೆ ಮಾಡಿ ತಿನ್ನುವಲ್ಲಿಯಾವುದೇ ತೆರನಾದ ಸಂಕೋಚವಿಲ್ಲ.
ಗುಂದಾವಾ (ಹಚ್ಚೆ) ಹಾಕಿಸಿಕೊಳ್ಳುವುದು:
ಹಣಚಿ ಬಟ್ಟಿನ ಕೈಯ ಒತ್ತಿಹಿಡಿಯಲಿಬ್ಯಾಡ
ನೆತ್ತರಿಳಿದಾವು ಬೆರಳೀಗಿ ನನಾರಾಯ
ಅತ್ತಿಬೈದಾಳು ಕೈಬಿಡೋ
ಎಂದು ಜನಪದ ಗರತಿಯೊಬ್ಬಳು ಗಂಡನನ್ನು ಕೇಳುವ ತ್ರಿಪದಿಯಲ್ಲಿ ಆಕೆ ಕೈಗೆ ಹಚ್ಚಿ ಹಾಕಿಸಿಕೊಂಡಿದ್ದು ಸ್ಪಷ್ಟವಾಗುತ್ತದೆ. ಹಚ್ಚಿ ಮೊದಲು ಭಾವನಾತ್ಮಕ ತುಮುಲದಿಂದ ರೂಪತಾಳಿ ನಂತರ ಸೌಂದರ್ಯ ಸಾಧನವಾಗಿ ಬೆಳೆದು, ಈಗೀಗ ಧಾರ್ಮಿಕ ಅಂಶಗಳನ್ನು ಮೈಗೂಡಿಸಿಕೊಂಡಿದೆ. ರಜಪೂತ ಮಹಿಳೆಯರು ಹಚ್ಚೆ ಹಾಕಿಸಿಕೊಳ್ಳುತ್ತಾರೆ. ಹಣೆಯ ಮೇಲೆ ಹಚ್ಚಿ ಬಟ್ಟು ಇದ್ದರೆ, ಕೈಮೇಲೆ ಗಂಡನ ಹೆಸರು ಬರೆಸಿಕೊಳ್ಳುವ ರೂಢಿಯೂ ಇದೆ.
ವೃತ್ತಿ:
ರಜಪೂತ ಸ್ತ್ರೀಯರು ತಮ್ಮ ಪರಂಪರಾಗತವೃತ್ತಿಯನ್ನು ಮುಂದುವರೆಸಿಕೊಂಡುಬಂದಿರುವವರಲ್ಲಿ ಮೋರ (ಬಾಸಿಂಗ) ಮಾಡುವವರು ಗಮನಾರ್ಹವಾಗಿದ್ದಾರೆ. ಹನುಮಾನಸಿಂಗ ಭಾವರೆ ಎಂಬುವವರು ತಲೆಮಾರುಗಳಿಂದಲೂ ಬಾಸಿಂಗ ಮಾಡುವ ಕೆಲಸದಲ್ಲಿ ನಿರಂತರಾಗಿದ್ದು, ಅವರಿಗೆ ಹೆಣ್ಣುಮಕ್ಕಳು ಸಹಾಯ ನೀಡುತ್ತಾರೆ.
ವಿಶೇಷ ಖಾದ್ಯ ಪದಾರ್ಥಗಳು
ಗುಲಗುಲೆ-ಮಿಠಾ ವಡಾ:
ಗೋಧಿ ಹಿಟ್ಟು ಮತ್ತು ಬೆಲ್ಲ ಸೇರಿಸಿ ಮಾಡುವ ಖಾದ್ಯ ಪದಾರ್ಥ ಇದಾಗಿದೆ. ಬೆಲ್ಲವನ್ನು ನೀರಿನಲ್ಲಿ ಕರಗಿಸಿ ಅದರ ಪಾಕವನ್ನು ಗೋದಿ ಹಿಟ್ಟಿನಲ್ಲಿ ಹಾಕಿ ಕಲಿಸುತ್ತಾರೆ. ಹಿಟ್ಟು ಸ್ವಲ್ಪ ಅಳಕಾಗಿರಬೇಕು. ಅದು ನೆನೆದು ನಂತರ ಅಂಗೈಯಲ್ಲಿಟ್ಟುಕೊಂಡು ತಟ್ಟಿ, ದುಂಡಾಗಿ ಮಾಡಿ ಕಾದ ಎಣ್ಣೆಯಲ್ಲಿ ಹಾಕಬೇಕು. ಅದು ಎಣ್ಣೆಯಲ್ಲಿ ಬೆಂದು ಕಂದು ಬಣ್ಣಕ್ಕೆ ಬಂದಾಗ ಕರಿಯುವುದನ್ನು ನಿಲ್ಲಿಸಿ ಹೊರತೆಗೆಯಬೇಕು. ಈಗ ಮಿಠ್ಠಾವಡಾ ಸಿದ್ಧ
ಇದೇ ಹಿಟ್ಟನ್ನು ಉದ್ದಾಗಿ ಕಾದ ಎಣ್ಣೆಯಲ್ಲಿ ಬಿಟ್ಟು, ಕರಿದು, ಹೊರತೆಗೆಯುವುದಕ್ಕೆ ಗುಲಗುಲಾ ಎನ್ನುವರು. ಪೂಜೆ-ಪುರಸ್ಕಾರದಂತಹ ಸಂದರ್ಭಗಳಲ್ಲಿ ಮತ್ತು ಬಂಧು-ಮಿತ್ರರಿಗೆ ವಿಶೇಷ ಭೋಜನ ಮಾಡಿಸುವ ಸಂದರ್ಭದಲ್ಲಿ ಇದನ್ನು ಮಾಡುತ್ತಾರೆ. ಇದರ ಜೊತೆಗೆ ಮಾಂಸಾಹಾರ ಅಥವಾ ಆಲೂಗಡ್ಡೆ ಪಲ್ಲೆಯನ್ನು ಸೇವಿಸುತ್ತಾರೆ.
ಕುಟುಂಬ-ಸಂಸಾರ:
ರಜಪೂತರಲ್ಲಿಯೂ ಸಹ ಪಿತೃ ಪ್ರಧಾನ ಕುಟುಂಬ ವ್ಯವಸ್ಥೆ ಇದೆ. ಬಹುತೇಕವಾಗಿ ವಿಭಕ್ತ ಕುಟುಂಬ ಅಧಿಕವಾಗಿರುವುದನ್ನು ಕಾಣುತ್ತೇವೆ. ಇಂಥ ಕಡೆಗಳಲ್ಲಿ ಮನೆಯ ಯಜಮಾನ ಹೇಳಿದಂತೆಯೇ ಎಲ್ಲವೂ ನಡೆಯುತ್ತಿದೆ, ಸಾಮಾಜಿಕ ಕೆಲಸ ಕಾರ್ಯಗಳಲ್ಲಿಯೂ ಸಹ ಯಜಮಾನನ ಪಾಲ್ಗೊಳ್ಳುವಿಕೆಯು ಒಂದು ರೀತಿ ಕಡ್ಡಾಯವೇ ಆಗಿರುತ್ತದೆ. ಒಲೆ ಹಲವಾದರೂ ಸಹ ಒಮ್ಮತದಿಂದ ಬದುಕು ಸಾಗಿಸಲಾಗುತ್ತದೆ. ತಂದೆ ಇಲ್ಲದಾಗ ತಾಯಿಯೇ ಎಲ್ಲವೂ ಆಗಿ ಮನೆಯ ಸಂಪೂರ್ಣ ಜವಾಬ್ದಾರಿ ಹೊತ್ತು ನಂತರ ಹಿರಿಯ ಮಗನ ಕೈಗೆ ಹಿರಿತನ ಒಪ್ಪಿಸಿ, ಮಗ ಮತ್ತು ಸೊಸೆಯನ್ನು ಆಶ್ರಯಿಸಿ ಬದುಕುತ್ತಾಳೆ. ಕುಟುಂಬದ ಇತರ ಸದಸ್ಯರೆಲ್ಲರೂ ಮನೆಯ ಹಿರಿಯರನ್ನು ಅವಲಂಬಿಸಿ ಜೀವಿಸುತ್ತಾರೆ. ಗೊತ್ರಕ್ಕೆ ಅನುಗುಣವಾದ ಪದ್ಧತಿ ಇದೆ ಸ್ವಗೋತ್ರದವರೆಲ್ಲರೂ ಸಹೋದರ ಸಹೋದರಿಯರು ಎಂಬ ಭಾವನೆ ಇದೆ. ಇದೇ ಕಾರಣಕ್ಕಾಗಿ ಸ್ವಗೋತ್ರದಲ್ಲಿ ವಿವಾಹ ಏರ್ಪಡುವದಿಲ್ಲ ಬೇರೆ ಬೇರೆ ಗೋತ್ರದಲ್ಲಿಯೇ ಮದುವೆಗಾಗಿ ಹೆಣ್ಣು ಗೊತ್ತು ಪಡಿಸಲಾಗುತ್ತದೆ.
ಜೀವನ ಪದ್ಧತಿ:
ಧರ್ಮ, ಅರ್ಥ, ಕಾಮ ಹಾಗೂ ಮೋಕ್ಷಗಳೆಂಬ ನಾಲ್ಕು ಪುರುಷಾರ್ಥಗಳು ರಜಪೂತ ಮಹಿಳೆಯರ ಸಾಮಾಜಿಕ ಜೀವನದ ವ್ಯವಸ್ಥೆಯ ನಾಲ್ಕು ಮೂಲ ತತ್ವಗಳಾಗಿವೆ. ಒಳ್ಳೆಯ ಆಚಾರ, ವಿಚಾರಗಳನ್ನು ಜೀವನದಲ್ಲಿ ಅಳವಡಿಸಿಕೊಂಡು ಉದಾತ್ತ ಜೀವನ ನಡೆಸುವುದೇ ಧರ್ಮವಾಗಿದ್ದು, ಅದು ಸಮಾಜ ಪ್ರತಿಯೊಂದು ಕ್ಷೇತ್ರವನ್ನು ಆವರಿಸಿದೆ. ವ್ಯಕ್ತಿಧರ್ಮ , ಸಮಾಜ ಧರ್ಮ ಹಾಗೂ ರಾಷ್ಟ್ರಧರ್ಮಗಳು ಒಂದನ್ನೊಂದು ಅವಲಂಬಿಸಿವೆ. ರಜಪೂತರ ಕ್ಷಾತ್ರಧರ್ಮವೂ ಸಹ ಇಂದು ಕಾಲಕ್ಕನುಗುಣವಾಗಿ ಬದಲಾಗಿದೆ. ಇನ್ನು ಅರ್ಥವು ಸಂಪತ್ತು ಮತ್ತು ಅಧಿಕಾರಕ್ಕೆ ಸಂಬಂಧಿಸಿದ ವಿಷಯವಾಗಿದ್ದು, ಇಲ್ಲಿ ಮಹಿಳೆಯರಿಗೆ ಸೀಮಿತ ಅವಕಾಶವಿದೆ. ಕಾಮವು ಲೈಂಗಿಕ ವಿಷಯಕ್ಕೆ ಸಂಬಂಧಿಸಿದ ವಿಷಯವಾದರೂ ಸಹ ಇದಕ್ಕೆ ಧಾರ್ಮಿಕ, ನೈತಿಕ, ಸಾಮಾಜಿಕ ಬಂಧನವಿದೆ. ಕಾಮವು ಸುಖಕ್ಕಾಗಿರದೇ ಜನಾಂಗವಾಹಿನಿಯು ನಿರಂತರವಾಗಿ ಮುಂದುವರೆಯುವುದಕ್ಕಾಗಿ ಎಂಬ ಭಾವನೆಯು ಸಮಾಜದ ಪ್ರಮುಖ ಕಟ್ಟಳೆಯಾಗಿದೆ. ಮೋಕ್ಷ ಸಾಧನೆಯೇ ಜೀವನ್ಮುಕ್ತಿಯಿಂದ ಮನುಷ್ಯನಿಗೆ ಶಾಶ್ವತ ಸೌಖ್ಯಸಿಗುವುದು. ಮೋಕ್ಷ ಸಾಧನೆಯೇ ಜೀವನದ ಪರಮಗುರಿಯಾಗಿದೆ. ಆತ್ಮ ಪರಮಾತ್ಮಸಂಬಂಧ, ಪುನರ್ಜನ್ಮ, ಜನ್ಮ ಜನ್ಮಾತರದ ಸಂಬಂಧ, ಆತ್ಮದ ಅಮರತ್ವ ಮೊದಲಾದ ವಿಚಾರಗಳು ಸಾಮಾಜಿಕ ಜೀವನದ ಪದ್ಧತಿಯ ಮೇಲೆ ಅಚ್ಚಳಿಯದ ಪ್ರಭಾವ ಬೀರಿವೆ.
ಗೃಹಶಾಂತಿ:
ಕುಟುಂಬದ ವಾಸಕ್ಕಾಗಿ ಮನೆಯನ್ನು ಮನೆಯನ್ನು ಹೇಗೆ ಕಟ್ಟಬೇಕು ಮತ್ತು ಕಟ್ಟಿದ ನಂತರ ಹೇಗೆ ಗ್ರಹ ಪ್ರವೇಶ ಮಾಡಬೇಕೆಂಬ ಬಗೆಗಿನ ಆಚರಣೆಯೂ ರಜಪೂತರಲ್ಲಿದೆ. ಹೊಸ ಮನೆಕಟ್ಟಿದ ನಂತರ ವಾಸ್ತುಶಾಂತಿಗಾಗಿ, ಹೋಮ ಹವನಾದಿಗಳನ್ನು ಮಾಡಿದ ನಂತರ ಅಲ್ಲಿ ಕುಟುಂಬ ನೆಲೆಸಬೇಕು ಮನೆಗೆ ಕೇವಲ ಭೌತಿಕ ಹಾಗೂ ಸಾಮಾನ್ಯ ಅಥವನ್ನು ಕಲ್ಪಿಸಲಾಗಿಲ್ಲ. ಹೊಸ ಮನೆಕಟ್ಟಿದ ನಂತರ ಮೃತರಾದ ಪಿತೃಗಳು ಬಂದು ವಾಸಿಸುವರೆಂಬ ಕಲ್ಪನೆಯ ಜೊತೆಗೆಯೇ ಮುಂಬರುವ ಮಕ್ಕಳು ಮರಿಗಳಿಗೆ ಈ ಗೃಹ ಸುಖ ಶಾಂತಿಯನ್ನು , ಸಮೃದ್ಧಿಯನ್ನು ತಂದು ಕೊಡಲಿ ಎಂಬ ಉದ್ದೇಶದಿಂದ ಗ್ರಹಶಾಂತಿ ಮಾಡಿಸಬೇಕೆಂಬ ರೂಢಿ ಬೆಳೆದು ಬಂದಿದೆ.

